
Útdráttur 
 

Í ritgerðinni er fjallað um skipulag starfsmannamála ríkisins, það er almenna stefnumótun í 

mannauðsmálum og fræðslu, launa- og kjaramál, launavinnslu og löggjöf, reglur um réttindi 

og skyldur ríkisstarfsmanna og kjarasamningagerð. Um er að ræða málaflokk sem heyrir 

undir fimm ólíkar starfseiningar, skrifstofu stjórnunar og umbóta í fjármála- og 

efnahagsráðuneytinu, Kjara- og mannauðssýslu ríkisins, Launasviðs Fjársýslu ríkisins, kjararáð 

og samninganefnd ríkisins.  

Síðustu áratugina hafa verið gerðar breytingar á skipulagi þessara málefna og nú síðast 

í vor er skrifstofa umbóta og stjórnunar var stofnum í fjármála- og efnahagsráðuneytinu og 

nafni starfsmannaskrifstofu ráðuneytisins breytt í Kjara- og mannauðssýslu ríkisins. 

Verkefnum innan starfsmannmála ríkisins hefur fjölgað síðustu áratugina til dæmis með 

tilkomu Oracle mannauðskerfisins og þau hafa líka breyst í takt við þjóðfélags- og 

tæknibreytingar.  

Niðurstaða rannsóknar minnar á skipulagi starfsmannamála ríkisins er sú að 

heppilegast er að hafa starfsmannmál ríkisins í einni ráðuneytisstofnun undir fjármála- og 

efnahagsráðneytinu, Kjara- og mannauðssýslu ríkisins. Þetta er þar sem samhæfing mun 

skapast í einni stofnun, þjónustustigið verður betra og þekking, menntun og reynsla innan 

málaflokksins mun miðlast og aukast.  Auk verkefna sem tilheyra fyrrgreindum 

starfseiningum munu bætast við verkefni Kjara- og mannauðssýslunnar verkefni sem tilheyra 

í dag forsætisráðuneytinu og snúa að starfsmannamálum.  

Excerpt 
 

In this essay, there has been dealt with the organisation of matters of civil servants , more 

precisely, the general strategy for human resources issue and education, salaries and 

remuneration issues, payroll processing and legislation and regulations regarding rights and 

obligations of those employed by the state, as well as about their collective agreement. It 

is about the issue that is currently under five different and unrelated functions, that is, under 

The Office for Management and Improvement within the ministry of finance, Employment 

and Human Resources administration of State employed, Payroll department of Fjársýsla 

ríkisins, Kjararáð and Samninganefnd ríkisins. 

In the last decades, there have been done changes in the organisation of these issues 

and in the spring of 2013 when The Office for Management and Improvement became a 

special organisation within The Ministry of Finance and Economic matter, and the name of 

the employment office of the ministry was changed into; The State Employment and Human 

Resources administration.  Moreover, tasks within staffing and employment issues of the 

state have increased in recent decades, for instance by the implementation the Oracle 

human resources system, plus these tasks have also changed in line with technical 

improvements and changes of the society.  

The conclusion of my research of the organisation of civil servants is that it is more 

suitable to have the employment and staffing matters of the state in a ministry organisation 

headed directly by the minister in question, instead of having it as it is now in five different 

and unrelated functions.  This will create more coordination within such one single 

organisation, an organisation called; The State Employment and Human Resources 

administration.  By doing this, the level of service will be better, and knowledge, education 

and experience within this matter will be channelled and increased when these matters will 

be administrated by such a single organisation. In addition to the tasks that are currently 

within the above mentioned different functions, and which will be moved to this new 

organisation suggested, also tasks that now belongs to Prime Minister´s Office related to 

staffing issues, protocols and The School of Administration, could also been moved and 

added under  this new organisation. 

Formáli 
Ritgerð þessi er þrjátíu eininga lokaverkefni til meistaraprófs í opinberri stjórnsýslu við 

Háskóla Íslands.  Skipulag stafsmannamála ríkisins eru umfjöllunar ritgerðarinnar, og fjallað 

er um skipulag starfsmannamála ríkisins frá árinu 1904 til dags dato, þau greind og 

niðurstöðum greiningar skilað í formi tillögu að nýju skipulagi.  

Á haustmánuðum 2012 hófst undirbúningur ritgerðarinnar en ritgerðin var að mestu 

skrifuð árið 2013.  Leiðbeiðandi var dr. Gunnar Helgi Kristinsson. Sjónarhorn 

umfjöllunarefnisins hefur breyst á þeim tíma sem ég hef unnið að gerð ritgerðarinnar og hef 

ég því öðlast mikla þekkingu á hinum ýmsu sjónarhornum starfsmannamála ríkisins síðustu 

mánuðina.   Gunnar Björnsson hjá Kjara- og mannauðssýslu ríkisins og Lára Hansdóttir  

forstöðumaður launasviðs Fjársýslu ríkisins veittu góðar upplýsingar um starfsmannamál 

ríkisins og ber þeim að þakka. 

Í ritgerð þessari hef ég skrifað um umhverfi sem ég verið í síðasta áratuginn annars 

vegar sem starfsmaður stéttarfélaga og sem ríkisstarfsmaður.  Umhverfi sem að mínu mati er 

mjög áhugavert þar sem það snýr að stórum hópi starfsfólk, sem starfar við áhugaverð og 

mikilvæg verkefni ríkisins.  Verkefni ríkisins, skipulagning þeirra og starfsfólk ríkisins, 

starfsfólk stærsta vinnuveitenda landsins, er áhugasvið mitt. Ég hef því í ritgerð þessari haft 

möguleika á að tengja reynslu mína, áhuga og menntun í skipulagningu og stefnumótun 

saman í umfjöllun um skipulagningu starfsmannamála ríkisins. 

Dr. Gunnari Helga Kristinssyni þakka ég góðar ábendingar og umræður um 

starfsmannamál ríkisins. Yndislegum eiginmanni og börnum þakka ég hvatningu, þolinmæði 

og stuðning. 

1.0  Inngangur 

Fjöldi starfsfólks á vinnumarkaði hérlendis í apríl 2013 var um 174 þúsund.1  Á hinum 

almenna vinnumarkaði starfa yfir 130 þúsund, hjá ríkinu er starfsfólk yfir 20 þúsund og hjá 

sveitarfélögunum eru yfir 20 þúsund stöðugildi.   

Sé litið á stærð vinnuveitenda hérlendis má segja að ríkið sé stærsti vinnuveitandi 

landsins með um 200 stofnanir. Landspítalinn er stærsta ríkisstofnunin, en starfsfólk þess er 

4.800 en Talsmaður neytenda er minnsta ríkisstofnunin með einn starfsmann.  

Starfsmannamál ríkisins, stærsta vinnuveitanda landsins, heyra í dag samkvæmt 

forsetaúrskurði nr. 71/2013 undir fjármála- og efnahagsráðuneytið.  Í forsetaúrskurðinum, 

kemur eftirfarandi fram: „starfsmannamál ríkisins þar á meðal, almenn stefnumótun í 

mannauðsmálum og fræðsla, launa- og kjaramál, launavinnsla og löggjöf og reglur um 

réttindi og skyldur ríkisstarfsmanna, heyra undir fjármála- og efnahagsráðuneytið“.2 Einnig 

heyra undir ráðuneytið lífeyrismál starfsmanna ríkisins og kjarasamningagerð fyrir hönd 

ráðherra vegna starfsmanna ríkisins.  Stefnumótun og framkvæmd þessara málefna er í dag á 

skrifstofu umbóta og stjórnunar í fjármála- og efnahagsráðuneytinu, í Kjara – og 

mannauðssýslu ríkisins sem heyrir til ráðuneytisins en er staðsett utan þess, hjá 

samninganefnd ríkisins, hjá Fjársýslu ríkisins sem einnig heyrir undir  fjármála- og 

efnahagsráðuneytið, hjá kjararáði og hjá Lífeyrissjóði starfsmanna ríkisins. 

„Stjórnskipuleg ábyrgð á starfskjörum þeirra er starfa hjá stofnunum ríkisvaldsins hefur 

verið í höndum fjármálaráðuneytisins, áður fjármála- og endurskoðunardeildar, allt frá því 

að umboðsstjórnin fluttist til landsins frá Kaupmannahöfn í ársbyrjum 1904.“ 3  Fram til 

ársins 1952 sá ríkisféhirðir um útreikning á launum ríkisstarfsmanna, en það ár var 

launabókhaldið flutt til ríkisbókhalds. Launadeild fjármálaráðuneytisins tók við verkefninu 

árið 1968 og árið 1988 fékk starfsemin heitið Launaskrifstofa ríkisins. Heitinu var breytt í 

starfsmannaskrifstofu fjármálaráðuneytisins árið 1991 og var meginhlutverk skrifstofunnar 

þá skilgreint sem launamál ríkisins og mótun stefnu í starfsmannahaldi.  Launaafgreiðslan var 

í ráðuneytinu fram til ársins 1998 er hún var aftur flutt til Ríkisbókhalds.  Var þetta gert þar 

                                                      

 

 

 
1 Hagstofa Íslands, „Laun, tekjur og vinnumarkaður“, http://www.hagstofa.is/lisalib/getfile.aspx?ItemID=15071 (sótt 11. júní 2013). 

2 Forsetaúrskurður um skiptingu málefna milli ráðuneyta í Stjórnarráði Íslands nr.
 
71/2013.  

3 Fjármálaráðuneytið. Fjármálaráðuneytið, starfsmannaskrifstofa. Ársskýrsla 1991. Ritstjóri: Jens Ólafsson. (Reykjavík: Fjármálaráðuneytið, 1992.) 
 
Bls. 5. 

http://www.hagstofa.is/lisalib/getfile.aspx?ItemID=15071

sem talið var mikilvægt að skilja kjarasamningagerð og lagalega túlkun þeirra betur frá 

framkvæmd sjálfrar launaafgreiðslunnar.4  Árið 2002 var nafni Ríkisbókhalds breytt í Fjársýsla 

ríkisins og heyrir framkvæmd launamála ríkisstarfsmanna í dag undir launasvið 

stofnunarinnar. 

Önnur starfsmannamál en framkvæmd launamála sá starfsfólk starfsmanna-

skrifstofunnar um eftir breytingarnar árið 1998 og má hér nefna m.a. stefnumörkun í 

mannauðsmálum, gerð og túlkun kjarasamninga og túlkun almennra ákvæða um 

ríkisstarfsmenn. Fræðsla um starfsmannamál ríkisins, leiðbeiningar og ráðgjöf er lúta að 

starfsmönnum ríkisins féllu einnig undir starfssvið skrifstofunnar, sem og svörum fyrirspurna 

frá Alþingi um málefni ríkisstarfsmanna. Stór hluti starfsfólks skrifstofunnar sat í 

samninganefnd ríkisins og sáu þau um kjarasamningagerð við stéttarfélög ríkisstarfsmanna 

fyrir hönd ráðherra.  Launaákvarðanir flest allra embættismanna heyra undir kjararáð og 

starfar það í dag samkvæmt lögum um Kjararáð frá árinu 2006.  

Hinn 1. apríl 2013 tók gildi nýtt skipurit fjármála- og efnahagsráðuneytisins.  

Starfsmannskrifstofa ráðuneytisins var lögð niður og skrifstofa stjórnunar og umbóta stofnuð 

sem og eining kjara- og mannauðsmála, síðar Kjara- og mannauðssýsla ríkisins. Kjara- og 

mannauðssýsla ríkisins var flutt úr fjármála- og efnahagsráðuneytinu en mun starfa í umboði 

ráðuneytisins að kjara- og mannauðsmálum ríkisins.  Verkefni skrifstofu stjórnunar og 

umbóta verða stefnumörkun varðandi starfsmannamál ríkisins og málefni er varða réttindi 

og skyldur ríkisstarfsmanna, kjarasamninga, launa- og lífeyrisréttindi ríkisstarfsmanna, og 

greiningar á mannaflaþörf og launum.  Kjara- og mannauðssýsla ríkisins starfar í umboði 

ráðherra og sinnir verkefnum á sviði mannauðs- og starfsmannamála sem henni eru falin, 

þar á meðal ráðgjöf og stuðningi við ráðuneyti og ríkisstofnanir vegna mannauðsmála, 

leiðbeiningum um ákvæði starfsmannalaga og framkvæmd kjarasamninga, fræðslumálum, 

málefnum forstöðumanna, starfsþróun og samstarfi við samtök launþega og samtök 

sveitarfélaga um launa- og kjaramál sem og samstarf við samninganefnd ríkisins að gerð 

kjarasamninga.5  

                                                      

 

 

 
4 Sama heimild. 

5 Fjármála- og efnahagsráðuneytið, „Ráðuneytið-Skipulag“, http://www.fjarmalaraduneyti.is/raduneytid/skipulag/svid_og_skrifstofur/nr/12536 (sótt 19. ágúst 2013). 

http://www.fjarmalaraduneyti.is/raduneytid/skipulag/svid_og_skrifstofur/nr/12536

Starfsmannamál ríkisins er mjög áhugavert viðfangsefni þar sem það lýtur að um 20 

þúsund starfsmönnum, launum þeirra, vinnuumhverfi, réttindum og skyldum. Einnig er 

viðfangsefnið áhugavert þar sem útgjöld til launa ríkisstarfsmanna eru stór hluti 

rekstrargjalda ríkisins en árið 2011 voru rekstrargjöld án fjármagnskostnaðar 36,8% af 

heildargjöldum ríkisins og þar af voru launagjöld 20,8%, samkvæmt ríkisreikningi árið 2011.6 

Starfsmannamál ríkisins, stefnumótun og framkvæmd þeirra eru í dag hjá sex ólíkum 

starfseiningum og var þeim fjölgaði í apríl 2013 er skrifstofa stjórnunar og umbóta var 

stofnuð í fjármála- og efnahagsráðuneytinu.  

Að hafa málaflokk sem þennan í sex ólíkum starfseiningum finnst mér áhugavert 

rannsóknarefni út frá ofangreindu en einnig út frá niðurstöðum Ríkisendurskoðunar í skýrslu 

til Alþingis árið 2011.  Skýrslan ber heitið „Mannauðsmál ríkisins-2. Stefna stjórnvalda og 

staða mannauðsmála ríkisins“ og þar kemur fram að staða mannauðsmála7 hjá ríkinu sé bág 

og að stjórnvöld verði að setja sér heildarstefnu í málflokknum með lykilmarkmiðum.8 Mér 

finnst áhugavert að greina hvort núverandi skipulag starfsmannamála ríkisins sé heppilegt til 

að bæta stöðu mannauðsmála hjá ríkinu, það er út frá stefnumótun, framkvæmd og þeirri 

þjónustu sem veita á um starfsmannamál ríkisins.  

Viðfangsefnið í ritgerð þessari er annars vegar rannsókn á því hvernig  heppilegast sé að 

skipuleggja starfsmannamál ríkisins til að bæta stöðu mannauðs- og annarra 

starfsmannamála ríkisins og af hverju? Hér er átt við hvaða skipulag henti miðað við 

stefnumótun, framkvæmd og þjónustu sem veita á um starfsmannamál ríkisins. Hins vegar er 

viðfangsefni mitt rannsókn á því hvar heppilegast sé að hafa starfsmannamál ríkisins það er, 

hvort er heppilegra að hafa þau í fjármála- og efnahagsráðuneytinu eða utan þess í 

stofnun/stofnunum og þá hvers konar og af hverju?     Leitast verður við í þessari ritgerð að 

svara ofangreindri rannsóknarspurningu með því að lýsa skipulagi starfsmannamála ríkisins í 

dag, skoða og greina þau í ljósi kenninga um stefnumótun, skipulag stofnana og samhæfingu.  

                                                      

 

 

 
6 Fjársýsla ríkisins. Ríkisreikningur 2011, heildaryfirlit. (Reykjavík: Fjármálaráðuneytið, Fjársýsla ríkisins, 2012). 

7 Mannauðsstjórnun felst meðal annars í því að beita markvissum aðferðum til að efla starfsmenn og bæta frammistöðu þeirra. 

8 Ríkisendurskoðun. Mannauðsmál ríkisins-2. Stefna stjórnvalda og staða mannauðsmála. (Reykjavík: Ríkisendurskoðun, 2011). Bls. 4. 

Markmiðið með rannsókn minni er að skila vinnutengdri rannsóknarritgerð, þar sem 

umhverfi starfsmannamála ríkisins eru greint og tillögu um framtíðarskipulag 

starfsmannamála ríkisins er skilað.   

2.0  Aðferðarfræði 

Aðferðarfræðin í ritgerðinni er svokölluð eigindleg rannsókn, þar sem ég mun greina 

starfsemi skrifstofu stjórnunar og umbóta í fjármála- og efnahagsráðuneytinu, Kjara- og 

mannauðssýslu ríkisins, kjararáðs, samninganefndar ríkisins og launasviðs Fjársýslu ríkisins í 

dag út frá völdum kenningum.   

Rannsókn mín mun byggja á lýsandi rannsóknargögnum sem eru greinar og skýrslur um 

starfsmannamál ríkisins, ráðuneytin og stofnanir ríkisins, auk viðtala og annarra gagna, 

innlendra sem erlendra.  Vert er að hafa í huga, að miklar breytingar hafa átt sér stað í 

starfsemi ríkisins síðustu áratugina, verkefni hafa flust á milli ríkis og sveitarfélag og 

fyrirhugaðar eru enn frekari breytingar á starfsemi ríkisins.  Einnig hafa átt sér stað breytingar 

í starfsemi ráðuneyta á undanförnum árum.   

Niðurstöður rannsóknarinnar munu nýtast í þá umræðu sem verið hefur í þó nokkur ár 

um fyrirkomulag starfsmannamála ríkisins hérlendis og á sér enn stað.  Umræða þessi á sér 

stað meðal forstöðumanna ríkisstofnana, ríkisstarfsmanna og starfsmanna stéttarfélaga 

ríkisstarfsmanna.  Einnig munu niðurstöður rannsóknar minnar nýtast þeim aðilum sem hafa 

með málefni stjórnsýslunnar, ríkisstofnana og ríkisstarfsmanna að gera.  

 

2.1 Skilgreiningar 

Til að forðast misskilning er mikilvægt er að skilgreina helstu hugtök sem notast er við í 

ritgerðinni, hvert innihald þeirra er og hvernig þau eru notuð.  Hér í þessum kafla mun ég 

skilgreina eftirfarandi hugtök: ríkisstofnun, A-hluta stofnun, starfsmannamál ríkisins og 

hugtakið ríkisstarfsmaður. 

Að líta á ríkið sem stærsta vinnuveitenda landsins geri ég þar sem launagreiðandinn er 

einn og þar sem að um ríkisstarfsmenn gilda sérstök lög.  Lagaumhverfi ríkisstarfsmanna er 

þar af leiðandi frábrugðið lagaumhverfi starfsmanna sveitarfélaga og starfsmanna á almenna 

vinnumarkaðnum.  

Ríkisstofnanir eru flokkaðar í  A-, B-, C-, D- og E-hluta, eftir því hvernig ríkið kemur 

að rekstri þeirra.  A-hluta stofnanir eru þær stofnanir sem að stærstum hluta eru 

fjármagnaðar af skatttekjum, B-hluta stofnanir starfa aftur á móti á markaði og eiga að 

standa undir rekstri hlutaðeigandi stofnunar.  C-hluta stofnanir eru lánastofnanir ríkisins, en 

D-hluta stofnanir eru fjármálastofnanir, og loks eru E-hluta stofnanir sem eru sameignar- og 

hlutafélög sem ríkið á að hálfu leyti eða meira.9   

Í ritgerð þessari er eingöngu er fjallað um A-hluta ríkisstofnana og starfsmannamál 

þeirra ríkisstarfsmanna sem hjá þessum stofnunum starfa.  Þetta er gert þar sem að stærsti 

hluti starfsmanna ríkisins starfar í þessum stofnunum og samninganefnd ríkisins semur um 

laun þessara starfsmanna, og kjararáð ákveður laun forstöðumanna þessara stofnana.  Hér 

falla því utan það starfsfólk sem starfa við æðstu stjórn ríkisins sem eru: Embætti forseta 

Íslands, Alþingi, Ríkisendurskoðun, Ríkisstjórn, Hæstarétt og Umboðsmanns Alþingis.   

Með starfsmannmálum ríkisins er hér átt við: almenn stefnumótun í mannauðsmálum 

og fræðslu, launa- og kjaramál, launavinnslu, löggjöf og reglur um réttindi og skyldur 

ríkisstarfsmanna, og kjarasamningagerð.  Um er að ræða málefni sem fram koma í 

forsetaúrskurði nr. 71/2013, málefni sem starfsmannskrifstofan hafi umsjón með, nú Kjara- 

og mannauðsýsla ríkisins, skrifstofa stjórnunar og umbóta í fjármála- og 

efnahagsráðuneytinu, samninganefnd ríkisins, Fjársýsla ríkisins og kjararáð.  Einungis er 

fjallað um ofangreindar fimm starfseiningar í ritgerð þessar, en ekki verður  fjallað um 

lífeyrissjóð starfsmanna ríkisins (LSR). 

Samkvæmt lögum nr. 70/1996 um réttindi og skyldur starfsmanna ríkisins, 

starfsmannalaga, er ríkisstarfsmaður skilgreindur sem sá starfsmaður sem „skipaður er, 

settur eða ráðinn í þjónustu ríkisins til lengri tíma en eins mánaðar, án tillits til þess hvort og 

þá hvaða stéttarfélagi hann tilheyrir, enda verði starf hans talið aðalstarf.“10   Með hugtakinu 

„starf“ í lögunum, er átt við sérhvert starf í þjónustu ríkisins sem lögin ná til, en með 

hugtakinu „embætti“ er átt við starf sem maður er skipaður til að gegna, samanber 22. gr. 

starfsmannalaga.  Þeir sem skipaðir eru til að gegna embætti, eru æðstu stjórnendur ríkisins 

og þeir sem sjá um að halda uppi lögum og reglum í þjóðfélaginu og sinna öryggisgæslu, svo 

sem fangaverðir, tollverðir og lögreglumenn.11 

                                                      

 

 

 
9 Fjármála- og efnahagsráðuneytið, „ríkiskassinn.is“, http://www.rikiskassinn.is (sótt 31. maí 2013). 

10 Lög um réttindi og skyldur starfsmanna ríkisins nr. 70/1996. 

11 Lög um réttindi og skyldur starfsmanna ríkisins nr.
 
70/1996, ásamt greinargerð og nefndarálitum, bls. 35. 

http://www.rikiskassinn.is/

Ég vel að nota orðið „stofnun“ um ríkisstofnanir þær sem fjallað er um í ritgerð þessari.  

Þetta er það hugtak sem ríkisstofnanir hafa margar hverjar, og er heiti sem vísar í stofnun 

eins og Matvælastofnun, Póst – og fjarskiptastofnun. 

Til hægðarauka hef ég valið hér í ritgerðinni að stytta heiti Kjara- og mannauðssýslu 

ríkisins í KMR, og mun ég því eftirleiðis nota skammstöfunina KMR fyrir Kjara- og 

mannauðssýslu ríkisins. 

 

2.2 Fræðileg umfjöllun 

Ég hef valið að greina starfsmannmál ríkisins og þær starfseiningar sem sjá um 

starfsmannamál ríkisins með hliðsjón af kenningum á sviði stefnumótunar, skipulags 

stofnana og samhæfingar. Kenningar þessar hef ég valið þar sem að ég tel þær gagnlegar við 

greiningu á stöðu starfsmannamála ríkisins hérlendis í dag þar sem starfsmannamálin eru í 

fleiri en einni starfseiningu og því er mikilvægt að skoða stefnumörkun í málaflokknum sem 

og að  greina innra sem ytra umhverfi þessara starfseininga  

Við greiningu á ytra umhverfi stofnunar er notuð svo kölluð PEST-greining notuð en í 

henni eru eftirfarandi þættir skoðaðir:  stjórnmála- og lagalegt umhverfi (Politica), 

efnahagslegt umhverfi (Economic), félags- og menningarlegt (Socio-cultural) og tæknilegt 

umhverfi (Technological).12   

SVÓT-greining er góð til tengja saman greiningu á innra og ytra umhverfi.13  Styrkleikar 

(Strengths), veikleikar (Weaknesses), tækifæri (Opportunities) og ógnanir (Threats) málefnis 

eða stofnunar eru greind og í sjálfu greiningarverkfærinu eru taldir upp ákveðnir þættir til að 

styðjast við.   

Skipulag er skilgreint sem „samhæfing aðgerða hjá hópi einstaklinga í því skyni að ná 

sameiginlegum skýrum markmiðum eða tilgangi með verka- og verkþáttaskipting og 

skiptingu ábyrgðar og valds.“14  Þar sem starfsmannamál ríkisins, stefnumótun og 

framkvæmd þeirra eru hjá fimm ólíkum starfseiningum en ekki einni mun ég skoða kenningar 

                                                      

 

 

 
12 Lynch, Richard.  Corporate Strategy. (London: Financial Times. Pitman Publishing, 1997). Bls. 94. 

13 Sama heimild, bls. 262. 

14  Edgar H. Schein. Organisationspsykologi. (Aarhus: Forlaget Systime A/S, 1988.) Bls.19. 

um skipulag stofnana.  Samhæfing er eitt elsta vandamál opinbera geirans.15  Kenningar um 

samhæfingu (coordination) eru frekar nýjar af nálinni og má segja að um sé að ræða 

kenningar sem taka á þáttum kenninga um stjórnun, skipulag stofnana, vinnusálfræði, 

rekstur og stefnumótun.  Fjallað er um samhæfingu þar sem mikilvægt er að samhæfa í ferli 

áherslur og aðgerðir í starfsmannmálum ríkisstarfsmanna eigi árangur og hagkvæmni í rekstri 

á annað borð að nást.   

 

2.3 Uppbygging ritgerðarinnar 

Ritgerð þessari er skipt upp í sex kafla og eru fyrstu tveir kaflarnir annars vegar almennur 

inngangur að ritgerðinni og hinsvegar er umfjöllun um aðferðarfræði. Í þriðja kafla er lýsing á 

ríkinu sem vinnuveitenda og skipulagi starfsmannamála ríkisins í dag hérlendis og til 

samanburðar í Danmörku, Svíþjóð, Noregi og Írlandi.  Kafli fjögur er greining á 

starfsmannamálum ríkisins út frá völdum kenningum og í kafla fimm er samhegni 

stafsmannmála ríkisins lýst, kafli sex eru niðurstöður ritgerðarinnar í formi  tillögu um 

framtíðarskipulag starfsmannamála ríkisins meðal annars til að bæta stöðu mannauðs- og 

annarra starfsmannamála ríkisins. Lokaorð eru í kafla sjö. 

Ljóst má vera að reynsla mín sem starfsmaður stéttarfélaga og síðan starfsmaður  

starfsmannaskrifstofu fjármálráðuneytisins  og samninganefndar ríkisins mun nýtast mér við 

skrif ritgerðarinnar.  Ég tel ekki að reynsla mín sé neikvæð eða skemmi fyrir í 

rannsóknarkönnuninni. 

  

 

 

 

 

 

 

                                                      

 

 

 
15 Geert Bouckaert,B. Guy Peters and Koen Verhoest. The Coordination of Public Sector Organizations: Shifting Patterns of Public Management. (England: Palgrave   

   
Macmillan, 2010.) Bls. 13. 

http://www.amazon.co.uk/s/ref=ntt_athr_dp_sr_1?_encoding=UTF8&field-author=Professor%20Geert%20Bouckaert&search-alias=books-uk&sort=relevancerank
http://www.amazon.co.uk/s/ref=ntt_athr_dp_sr_2?_encoding=UTF8&field-author=Professor%20B.%20Guy%20Peters&search-alias=books-uk&sort=relevancerank
http://www.amazon.co.uk/s/ref=ntt_athr_dp_sr_3?_encoding=UTF8&field-author=Dr%20Koen%20Verhoest&search-alias=books-uk&sort=relevancerank

3.0 Starfsmannamál ríkisins 

Starfsmannamál ríkisins og skipulag þeirra er umfjöllunarefni þessa kafla og í byrjun kaflans 

er lýsing á skipulagi ríkisins sem vinuveitenda það er frá ráðuneytum til undirstofnana og frá 

forstöðumönnun til almennra ríkisstarfsmanna.  Þar á eftir er lýsing á skipulagi 

starfsmannamála ríkisins eins og þau eru í dag og í lok kaflans er umfjöllun um skipulag 

starfsmannamála í Danmörku, Svíþjóð, Noregi og Írlandi, til að fá samanburð við skipulag 

starfsmannamála á Íslandi. 

 

3.1 Ríkið sem vinnuveitandi 

Starfsfólk ríkisins er starfaði hjá ráðuneytum og undirstofnunum þeirra sem falla undir A-

hluta ríkisstofnana, voru 20.270 í ársbyrjun 2013, samtals í 15.609 stöðugildum.16  Konur eru 

65% ríkisstarfsmanna og meðalaldur ríkisstarfsmanna var 45,8 ár í ársbyrjun 2013 hjá konum 

en var 46,7 ár hjá körlum.  Fjölmennustu hópar ríkisstarfsmanna sinna störfum á sviði 

heilbrigðismála, menntamála og löggæslu.  Hjá ríkinu er að finna störf úr nær öllum 

háskólagreinum og mjög mörgum öðrum starfsgreinum.  Rúmur helmingur ríkisstarfsmanna 

er háskólamenntaður og hjá ríkinu eru árlega auglýst laus til umsóknar um tvö þúsund störf 

þar sem vinnufyrirkomulagið er mjög fjölbreytt.   

 

3.1.1 Ráðuneytin  

Í lögum nr. 115/2011 um Stjórnarráð Íslands kemur fram að ákveða skuli fjölda ráðuneyta og 

heiti þeirra með forsetaúrskurði, en hver ráðherra fer með og ber ábyrgð á 

stjórnarframkvæmdum öllum, hver á sínu málefnasviði.  Í forsetaúrskurði númer 99 frá árinu 

2012  kemur fram skipting stjórnarráðsins í ráðuneyti og í forsetaúrskurði númer 71 frá árinu 

2013 er tilgreind skipting stjórnarmálefna milli ráðuneyta í Stjórnarráði Íslands.  Í dag eru 

ráðuneytin eftirfarandi: forsætisráðuneyti, fjármála- og efnahagsráðuneyti, velferðar-

ráðuneyti, innanríkisráðuneyti, umhverfis- og auðlindaráðuneyti, mennta- og 

menningarmálaráðuneyti, utanríkisráðuneyti og atvinnuvega- og nýsköpunarráðuneyti.  

                                                      

 

 

 

16 Stefanía S. Bjarnadóttir.  Tölvupóstur til höfundar 26. maí 2013. 

Ráðherrar landsins fara með yfirstjórn stjórnsýslunnar en þeir geta gefið lægra settum 

stjórnvöldum almenn fyrirmæli um hvernig standa skuli að úrlausn mála.17  Hver ráðherra fer 

því með yfirstjórn þeirra stjórnvalda sem undir hans ráðuneyti heyrir, enda komi ekki annað 

fram í lögum.18  Ráðherra er heimilt að framselja vald til stjórnvalda sem honum eru lægra 

setta að ákveðnum skilyrðum uppfylltum.19  Í lögum um Stjórnarráð Íslands kemur fram að 

heimilt sé að fela sama ráðherra að fara með fleiri en eitt ráðuneyti á hverjum tíma.20  

Í ráðuneytum skal ráðherra skipuleggja ráðuneyti sitt með því að skipta því upp í 

skrifstofur og skal hverri skrifstofu stýrt af skrifstofustjóra undir yfirstjórn ráðuneytisstjóra 

sbr. 17. gr. laga nr. 115/2011.  Skrifstofustjóra í ráðuneyti skipar ráðherra að fengnu mati 

þriggja manna hæfnisnefndar og ráðuneytisstjóri setur þeim hæfnisbréf.  Skrifstofustjórar 

ráðuneytanna eru embættismenn sbr. 22. gr. laga nr. 70 frá 1996 og eru þeir skipaðir í 

embætti til fimm ára í senn.  Um réttindi og skyldur skrifstofustjóra ráðuneytanna fer 

samkvæmt lögum um réttindi og skyldur starfsmanna ríkisins og öðrum lögum eftir því sem 

við á.  Laun og starfskjör skrifstofustjóra ákveður kjararáð.  Almennt starfsfólk í ráðuneytum 

er ráðið til starfa í ráðuneyti af viðkomandi skrifstofustjóra fyrir hönd ráðherra og eru laun 

þeirra samkvæmt kjara- og stofnanasamningum við félag háskólamenntaðra starfsmanna 

stjórnaráðsins eða félag starfsmanna stjórnarráðsins og stofnanasamningum.  

 

3.1.2 Ríkisstofnanir 

Verkefni ríkisstofnana eru oftast afmörkuð á grundvelli sérstakra laga, ákveðin stjórnvöld eru 

sjálfstæð en oftast starfa ríkisstofnanir undir yfirstjórn ráðuneytis.  Ríkisstofnanir voru í 

byrjun árs 2013 um 180 talsins. 

Í nefndaráliti sem fjármálaráðuneytið gaf út árið 2000 eru skilgreindar fjórar tegundir 

stofnana út frá stjórnarfars- eða stjórnunarlegum háttum.  Um er að ræða: (1) 

ráðuneytisstofnanir, (2) sérstakar stofnanir, (3) sjálfstæðar stofnanir og (4) 

                                                      

 

 

 
17 Trausti Fannar Valsson.

 
Stjórnsýsluréttur fyrir stjórnendur og starfsmenn opinberra stofnana.  Birt í fyrirlestri 16. mars 2008. 

18 Lög um Stjórnarráð Íslands nr.
 
115/2011. 

19 Trausti Fannar Valsson.
 
Stjórnsýsluréttur fyrir stjórnendur og starfsmenn opinberra stofnana.  Birt í fyrirlestri 16. mars 2008. 

20 Lög um Stjórnarráð Íslands nr. 115/2011. 

stjórnsýslunefndir. Ef við bætist síðan ólíkt form stjórna þessar stofnana má hugsa sér 11 ólík 

stofnanaform. 21     

Ráðherra skipar forstöðumenn stofnana til fimm ára og þær stjórnir sem eru hjá A-

hluta stofnunum.  Forstöðumaður ber ábyrgð á því að rekstrarútgjöld og rekstrarafkoma 

stofnunarinnar sé í samræmi við fjárlög og að fjármunir ríkisins séu vel nýttir.  Þeir bera því 

flest allir ábyrgð á rekstri stofnunar sinnar, fjármálum og starfsmannamálum.  Undantekning 

frá þessu er ef um stofnunina gilda lög þar sem fram kemur að ábyrgð þessi sé á valdi 

stjórnar stofnunar.  

Breytingar hafa orðið á valdsviði forstöðumanna þegar kemur að starfsmannamálum.  

Fram til ársins 1996 var það fámennur hópur starfsmanna á launaskrifstofu 

fjármálaráðuneytisins sem tók ákvarðanir um laun ríkisstarfsmanna en í dag er það ábyrgð  

forstöðumanns að ákveða laun sinna starfsmanna.  Breytingar þessar urðu er lög nr. 70/1996  

tóku gildi.  

 

3.1.3 Ríkisstarfsmaður 

Þó starfsfólk ríkisins sé yfir 20 þúsund, þá eru stöðugildin þó nokkuð færri eða alls 15.609 

talsins þar sem að margir ríkisstarfmenn eru í hlutastörfum.  Ríkisstarfsmenn aðrir en 

embættismenn sem kjararáð ákveður laun fyrir eru félagsmenn í stéttarfélögum sem 

samninganefnd ríkisins í umboði fjáramála- og efnahagsráðherra gerir kjarasamninga við.  Í 

dag eru þetta 120 stéttarfélög fyrir um 15.600 ríkisstarfsmenn og þó að kjarasamningar 

þessara félaga séu um margt líkir eru þeir langt frá því að vera eins.22 

Heildarlög um réttindi og skyldur starfsmanna ríkisins voru sett með lögum nr.  

38/1954.  Á þessum tíma var stærsti hluti ríkisstarfsmanna embættismenn.  Síðar fjölgaði svo 

í starfsliði ríkisins að sett voru lög nr. 48/1958 um ráðstafanir til að draga úr kostnaði við 

rekstur ríkisins.  Árið 1974 voru lög nr. 97 sett, en um var að ræða lög um eftirlit með 

ráðningu starfsmanna og húsnæðismálum ríkisstofnana.  Tilgangur með þessari lagasetningu 

var meðal annars að tryggja að fjöldi ríkisstarfsmanna samræmdist fjárheimildum hverju 

                                                      

 

 

 
21 Fjármálaráðuneytið. Ábyrgð, valdsvið og stjórnunarumboð forstöðumanna ríkisstofnana. Nefndarálit. (Reykjavík: Fjármálaráðuneytið, 2000). Bls.86. 

22
 
Stefanía S. Bjarnadóttir. Tölvupóstur til höfundar 15. ágúst 2013.

sinni og að lögfesta heimild til að ráða ríkisstarfsmann með gagnkvæmum uppsagnarfresti.23  

Í dag eru í gildi lög nr. 70/1996 um réttindi og skyldur starfsmanna ríkisins, svokölluð 

starfsmannalög.  

Auk þessa gilda um ríkisstarfsmenn lög um kjarasamninga opinberra starfsmanna, lög 

um kjararáð, stjórnsýslulögin, lög um lífeyrissjóð starfsmann ríkisins og fleiri lög.  Ýmsar 

reglur eru í gildi og má hér nefna reglur um ráðningasamninga, greiðslu viðbótarlauna, 

slysatryggingar og auglýsingu á lausum störfum.  Einnig taka til ríkisstarfsmanna sem og 

annarra launþega á vinnumarkaði lög um orlof, vinnutíma, fæðingar- og foreldraorlof og 

fleira. 

Embættismenn eru upptaldir í  22. gr. starfsmannalaga, um er að ræða æðstu 

stjórnendur ríkisins, og þá sem sjá um að halda uppi lögum og reglum í þjóðfélaginu og sinna 

öryggisgæslu.  Laun embættismanna eru ákveðin af Kjararáði nema laun lögreglumanna, 

tollvarða og fangavarða.  Laun þessara embættismanna fara eftir kjarasamningi sem 

samninganefnd ríkisins gerir við stéttarfélög viðkomandi aðila. Ríkisstarfsmenn, aðrir en 

embættismenn, eru ráðnir til starfa hjá ríkinu með ráðningarsamningi sem er uppsegjanlegur 

af hálfu beggja aðila.  Laun þessara starfsmanna taka mið af kjarasamningi og 

stofnanasamningi og um réttindi þeirra og skyldur er fjallað um í lögum nr. 70/1996.   

Framkvæmd launaafgreiðslu er í dag hjá Fjársýslu ríkisins.  Siðareglur fyrir ráðherra og 

starfsfólk Stjórnarráðs Íslands falla undir forsætisráðuneytið, en siðareglur ríkisstarfsmanna 

falla undir fjármála- og efnahagsráðuneytið. 

Frá árinu 1904 til dagsins í dag hefur skipulag starfsmannamála ríkisins verið með 

ýmsum hætti og verður sú þróun sem átt hefur sér stað nú rakin hér.  

 

3.2 Skipulag starfsmannamála ríkisins hérlendis 

Árið 1904 tók Stjórnarráðið til starfa og hafði það með höndum þau verkefni sem íslenska 

ráðuneytið í Kaupmannahöfn hafði þar til haft til meðferðar, ásamt þeim störfum sem 

                                                      

 

 

 
23 Lög um réttindi og skyldur starfsmanna ríkisins nr. 70/1996, ásamt greinargerð og nefndarálitum. 

landshöfðingi, amtmenn, yfirvöld og amtsráð höfðu sinnt.24  Á þessum tíma var lítið rætt um 

réttindi ríkisstarfsmanna og hvert þeir áttu að leita ef þeir töldu á sér brotið.  

Árið 1910 var ráðinn aðalbókari á skrifstofu Stjórnarráðsins til að annast bókhald 

Landssjóðs.25  Voru verkefni aðalbókarans meðal annars að reikna laun.  Um tuttugu árum 

síðar eða árið 1931 voru sett lög um ríkisbókhald og árið 1966 var komið á með 

lagasetningu nýju verklagi varðandi fjárlög og bókhald ríkisins.  Þau lög giltu til ársins 1997 

er lög nr. 88 um fjárreiður ríkisins voru sett.   

Árið 1917 voru ráðherrar þrír, árið 1970 voru ráðuneytin tólf og í dag eru þau átta.  Þó 

að fjöldi og heiti ráðuneyta hafi breyst í gegnum tíðina þá hafa málefni ríkisstarfsmanna alltaf 

heyrt undir fjármálaráðuneytið, í dag fjármála- og efnahagsráðuneytið.  Í byrjun tuttugustu 

aldar voru verkefnin aðallega undirbúningur og framlagning frumvarpa til laga um launamál 

og önnur málefni er vörðuðu réttindi og skyldur ríkisstarfsmanna.  Fyrstu lögin um laun 

íslenskra embættismanna voru samþykkt árið 1874 og tóku þau til biskupa, amtmanna, 

dómara, landfógeta, skólastjórnenda og kennara.  Næstu árin voru samþykkt fleiri lög um 

laun embættismanna og árið 1855 voru lög um eftirlaun embættismanna samþykkt.  

Launalögin svokölluðu voru samþykkt árið 1919 og giltu þau til til ársins 1962 er lög um 

kjarasamning opinberra starfsmanna voru sett, lög nr. 55/1962.26  

Það er ekki fyrr en árið 1988 að heiti launaskrifstofu fjármálaráðuneytisins var breytt í 

starfsmannaskrifstofu fjármálaráðuneytisins.   Meginhlutverk starfsmannaskrifstofunnar var 

á þessum tíma: mótun stefnu í starfsmannahaldi og launamálum ríkisins, vinna í samvinnu 

við samninganefnd ríkisins að kjarasamningum, túlkun þeirra, afgreiðsla launa og eftirlit með 

starfsmannahaldi.   

Árið 1991 tók nýtt skipulag fjármálaráðuneytisins gildi og í framhaldi af því voru 

skipulag og starfshættir ráðuneytisins endurmetnir, en tveimur árum síðar í maí 1993 var 

staðfest nýtt skipurit ráðuneytisins.  Í ráðuneytinu höfðu verið fimm skrifstofur og var því 

haldið óbreyttu eftir breytingarnar, en starfsmannskrifstofan var ein af þessum skrifstofum.  

                                                      

 

 

 
24 Sama heimild, bls. 3. 

25 Fjársýsla ríkisins, „Sögulegt yfirlit“, http://www.fjs.is (sótt 11. mái 2013). 

26 Lög um réttindi og skyldur starfsmanna ríkisins nr. 70/1996, ásamt greinargerð og nefndarálitum.  

http://www.fjs.is/

Í ársskýrslu starfsmannaskrifstofu fjármálaráðuneytisins frá árinu 1991 kemur meðal 

annars fram að 34 einstaklingar störfuðu á skrifstofunni og skiptist hún í yfirstjórn, launadeild 

og þjónustu-, tækni og lífeyrisdeild.  Í yfirstjórn voru sex starfsmenn og í launadeild 19 

starfsmenn og skiptist laundeildin í móttöku, skattamál, launafgreiðslu sem er síðan skipt 

upp í almenn mál, skólamál, ASÍ mál og reikninga.  Á þjónustu-, tækni – og lífeyrisdeild 

störfuðu níu starfsmenn og skiptist deildin í lífeyrismál, þjónustu og tæknimál og sérverkefni 

innan Lífeyrissjóðs starfsmanna ríkisins (LSR).27  Verkefni yfirstjórnar skrifstofunnar voru 

aðallega samskipti við stéttarfélögin sem og úrvinnsla og túlkun kjarasamninga, laga og 

reglna.  Launadeildin sá um afgreiðslu launa og tækni- og þjónustudeildin hafði samskipti við 

lífeyrissjóð og umsjón með skráningu iðgjalda og réttinda.  

Starfsfólk starfsmannaskrifstofunnar sat á þessum árum í samninganefnd ríkisins sem 

sá um kjarasamningagerð en samkvæmt lögum númer 94 frá árinu 1986, um kjarasamninga 

opinberra starfsmanna, fer fjármálráðherra með fyrirsvar ríkissjóðs við gerð og framkvæmd 

kjarasamninga gagnvart stéttarfélögum ríkisstarfsmanna.  Starfsfólkið sat einnig í 

samstarfsnefndum, ráðninganefnd ríkisins, stjórnum starfsmenntunarsjóða, 

kjararannsóknanefnd opinberra starfsmanna, launakerfisnefnd og atvinnuleysisbótanefnd. 

Árið 1992 voru gerðar breytingar á starfsemi skrifstofunnar.  Starfsmannahald er nú 

orðið hluti af verkefnum starfsmannaskrifstofunnar og yfirstjórn á að móta stefnu um 

starfsmannahald og launamál.  Á þessum tíma voru meginverkefni skrifstofunnar sem fyrr 

gerð samninga um kjara- og launamál ríkisstarfsmanna og launafgreiðsla til þeirra.28  Túlkun 

kjarasamninga og útfærsla, röðun í launaflokka í samstarfi við samstarfsnefndir, aðkoma að 

lagasetningu og úrskurður í ágreiningsmálum voru meðal verkefna starfsmanna.  Fram 

kemur í ársskýrslunni að samantekt og vinnsla upplýsinga úr launakerfinu séu verkefni 

skrifstofunnar.  Var hér um að ræða verkefni fyrir Hagstofu Íslands, Þjóðhagsstofnun, 

skattayfirvöld, fjárlagaskrifstofu fjármálaráðuneytisins, ráðninganefnd, ráðuneyti og fleiri. 

Seta í stjórn lífeyrissjóðs starfsmanna ríkisins (LSR) hefur nú bæst við nefndarstörf 

starfsmanna skrifstofunnar. 

                                                      

 

 

 
27

 
Fjármálaráðuneytið. Fjármálaráðuneytið, starfsmannaskrifstofa. Ársskýrsla 1991,bls. 5.

 
28 Fjármálaráðuneytið. Skipulag ráðuneytisins frá 28. maí 1993. Reykjavík: Fjármálaráðuneytið, 1994. Bls.19. 

Eins og fyrr segir var launabókhald ríkisstarfsmanna hjá ríkisféhirði til að byrja með, 

síðan hjá ríkisbókhaldi, þar á eftir hjá launadeild fjármálaráðuneytisins þar til það var aftur 

fært til ríkisbókhalds, nú Fjársýslu ríkisins árið 1998.  Hafði álíka aðskilnaður verkefna verið 

gerður í Danmörku nokkru fyrr, og voru flestir sammála þessari breytingu hérlendis.29  

Í gögnum frá starfsmannaskrifstofunni frá árinu 1996 kemur fram að skrifstofustjóri 

beri yfirumsjón með starfsemi skrifstofunnar og stefnumótun í starfsmannamálum fyrir 

ríkið.  Starfsmannamál ríkisins eru nú orðin hluti af verkefnum skrifstofunnar og 

stefnumótun er hlutverk skrifstofustjóra.30  Deildarstjórar voru tveir og almennt starfsfólk 

30, samtals 33 starfsmenn á starfsmannaskrifstofunni með skrifstofustjóra.  

 

3.2.1 Skrifstofa stjórnunar og umbóta í fjármála- og efnahagsráðuneytinu 

Í byrjun apríl 2013 tók nýtt skipurit fjármála- og efnahagsráðuneytisins gildi.  Samkvæmt 

ákvörðun fjármála- og efnahagsráðherra um skipulag ráðuneytisins skiptist starfsemi þess nú 

í fjórar skrifstofur og tvö svið, auk nýrrar skrifstofu yfirstjórnar.  Um er að ræða eftirfarandi 

skrifstofur: skrifstofu efnahagsmála, skrifstofu opinberra fjármála, skrifstofu skattamála og 

skrifstofu stjórnunar og umbóta.  Tvö svið, lögfræði- og rekstrarsvið, eru síðan þvert á 

skrifstofurnar fjórar.  Starfsmannaskrifstofan er við breytingarnar lögð niður í þeirri mynd 

sem hún var.  Á skrifstofu umbóta og stjórnunar flytjast þrír starfsmenn sem áður voru á 

starfsmannaskrifstofunni en sjö aðilar færast til einingar er nefnd var eining kjara- og 

mannauðsmála til að byrja með.   

Mánuði síðar voru enn gerðar breytingar í fjármála- og efnahagsráðuneytinu í 

samræmi við forsetaúrskurð frá 24. maí 2013 um skiptingu stjórnarmálefna í Stjórnarráði 

Íslands.  Aðallega var um að ræða breytingar á flutningi verkefna fjármálamarkaðarins til 

ráðuneytisins, en einnig eru gerðar breytingar á nafngift einingar kjara- og mannauðsmála 

sem fær nafnið Kjara- og mannauðssýsla ríkisins (KMR).   

Verkefni skrifstofu stjórnunar og umbóta eru rekstrarmálefni ríkisins, umbótastarf, 

eigna- og framkvæmdamál og stefnumörkun í mannauðs- og kjaramálum,  réttindi og skyldur 

                                                      

 

 

 
29 Gunnar Björnsson. Viðtal höfundar í Reykjavík 18. ágúst 2013. 

30 Fjármála- og efnahagsráðuneytið. Gögn frá  starfsmannaskrifstofunni, október 2012.  

http://stjornartidindi.is/Advert.aspx?ID=378ec67d-9f3a-41e5-9a98-bfd0d937f041

ríkisstarfsmanna, kjarasamningar, launa- og lífeyrisréttindi ríkisstarfsmanna og greining á 

mannaflaþörf og launum.31 

 

3.2.2 Kjara- og mannauðssýsla ríkisins (KMR) 

KMR er flutt úr ráðuneytinu í skrifstofu hjá mennta- og menningarmálaráðuneytinu, en hún 

mun starfa í umboði ráðuneytisins að kjara- og mannauðsmálum ríkisins.  Ljóst er samkvæmt 

nýju skipuriti ráðuneytisins að framkvæmd kjara- og mannauðsmála heyrir ekki lengur undir 

ráðuneytið sem skrifstofa eða svið, heldur er um að ræða einingu utan ráðuneytisins. 

Fyrrverandi skrifstofustjóri starfsmannskrifstofunnar er ekki lengur titlaður skrifstofustjóri 

þar sem ekki er um sérstaka skrifstofu að ræða í ráðuneytinu. 

KMR fellur samkvæmt þessu undir skrifstofu stjórnunar og umbóta, en hún er skráð 

sérstaklega sem eining sem starfar utan ráðuneytisins en í umboði ráðherra, og sinnir 

verkefnum á sviði mannauðs- og starfsmannamála sem henni eru falin.  Einnig starfar 

starfsfólk KMR með samninganefnd ríkisins að gerð kjarasamninga. 

Á vefsíðu ráðuneytisins eru ekki aðgengilegar upplýsingar um tilgang breytinganna á 

starfsmannskrifstofunni, af hverju breytingarnar eru gerðar, hver aðkoma starfsfólks að 

breytingunum var eða af hverju skrifstofunni er skipt upp og hluti hennar færður sem eining 

utan ráðuneytisins þó svo að hún eigi að starfa undir skrifstofu umbóta og þróunar.  

Sjö starfsmenn starfa hjá KMR í dag og er verksvið þeirra er fjölbreytt, umfangsmikið 

og bæði innlent og erlent samstarf.  Í ársbyrjun 2012 voru starfsmenn 

starfsmannaskrifstofunnar tíu.  Rekstrarkostnaður starfsmannskrifstofunnar (nú KMR) var 

80,5 m.kr. árið 2008 og stöðugildin voru þá 10.  Árið 2010 var rekstrarkostnaðurinn 78 m.kr. 

og árið 2012 var kostnaðurinn kominn upp í 90,9 m.kr., þó svo að fjöldi stöðugilda væri 10 

bæði þessi ár. 

 

3.2.2.1 Verkefni Kjara- og mannauðssýslu ríkisins 

Um mitt ár 2013 er að finna eftirfarandi upplýsingar um starfsmannskrifstofu ráðuneytisins 

á vefsíðu fjármála- og efnahagsráðuneytisins.32  Þó að skrifstofan sé ekki lengur starfandi 

                                                      

 

 

 

31 Fjármála- og efnahagsráðuneytið, „Skipulag“, http://www.fjarmalaraduneyti.is/raduneytid/skipulag/svid_og_skrifstofur/nr/12536 (sótt 2. júní 2013). 

http://www.fjarmalaraduneyti.is/raduneytid/skipulag/svid_og_skrifstofur/nr/12536

eru þessar upplýsingar birtar hér þar sem þær gefa góða mynd af starfseminni eins og hún 

var og er enn að mestu hjá KMR.  Ljóst er að stærsti hluti verkefna 

starfsmannaskrifstofunnar fluttist með KMR, en gera má ráð fyrir að hluti verkefna sé í dag 

hjá skrifstofu stjórnunar og umbóta.  

Hlutverk KMR er fræðsla og leiðbeiningar um málefni ríkisstarfsmanna, hún  veitir 

ráðgjöf um túlkun einstakra mála og svarar fyrirspurnum sem henni berast frá 

ríkisstofnunum, stéttarfélögum og Alþingi um málefni ríkisstarfsmanna.  Fyrirspurnum um 

framkvæmd launamála er vísað til Fjársýslu ríkisins.  

Starfsfólk KMR hefur mikil samskipti við forstöðumenn og aðra stjórnendur 

ríkisstofnana og ráðuneyta, forsvarsmenn og starfsmenn stéttarfélaga, sem og bandalaga, 

starfsfólk Fjársýslunnar, kjararáðs og LSR.  Auk ofan talinna verkefna situr starfsfólkið í 

ýmsum nefndum og ráðum fyrir hönd ráðherra hérlendis sem og erlendis.  

KMR er meðal annars falin „ráðgjöf og stuðningi við ráðuneyti og ríkisstofnanir vegna 

mannauðsmála, leiðbeiningar um ákvæði starfsmannalaga og framkvæmd kjarasamninga, 

fræðslumál, málefni forstöðumanna, starfsþróun og samstarfi við samtök launþega og 

samtök sveitarfélaga um launa- og kjaramál. Hún starfar með samninganefnd ríkisins að 

gerð kjarasamninga.“33  

Samkomulög hafa verið gerð við bandalög stéttarfélaga um ýmis málefni 

kjarasamninga eins og vinnutíma, viðbótar framlög til lífeyrissparnaðar og tiltekin réttindi 

vegna veikinda og slysa, en þar liggur að baki mikið vinnuframlag starfsmanna KMR.  Í 

kjarasamningum ríkisins frá 2011 má nefna að það var samið um úttekt á fyrirkomulagi 

launakerfis háskólamanna, vinnu við ýmsa þætti mannauðsmála, endurskoðun á 

fyrirkomulagi fyrirbyggjandi heilbrigðisþjónustu og endurskoðun á launakerfi og 

vinnufyrirkomulagi lækna er starfa hjá ríkinu.   

Fjármála- og efnahagsráðherra sker úr því hverjir teljast til forstöðumanna og ekki eru 

taldir upp í 1-12 tölulið 22. gr. laga nr. 70/1996.  Í byrjun árs 2013 voru 133 starfsheiti 

ríkisstofnana sem töldust til forstöðumanna og falla málefni þessa hóps undir verksvið KMR 

                                                                                                                                                                      

 

 

 
32 Fjármála- og efnahagsráðuneytið, „Verkefni-starfsmenn ríkisins“, http://www.fjarmalaraduneyti.is/starfsmenn-rikisins/almennt/vinnuveitendahlutverk/ (sótt 

 
   

27. maí 2013). 

33 Sama heimild.  

http://www.fjarmalaraduneyti.is/starfsmenn-rikisins/almennt/vinnuveitendahlutverk/

samkvæmt forsetaúrskurði.  Hér er um að ræða forstöðumenn ríkisstofnana sem falla undir 

A, B-, C, D- og E- hluta ríkisstofnana.  Ekki er skilgreint nákvæmlega hvaða málefni það eru 

sem falla hér undir né að hvað leyti.  Forstöðumenn ríkisstofnana stofnuðu árið 1986 félag 

forstöðumanna ríkisstofnana.  Tilgangur félagsins er að efla kynni og stuðla að samstarfi 

félagsmanna, vinna að sameiginlegum hagsmunamálum félagsmanna, öðrum en 

launamálum, og vera málsvari þeirra.  Félagið er tengiliður við stjórnvöld varðandi 

gagnkvæm málefni og það stuðlar að aukinni kynningu félagsmanna á stofnunum og auknu 

fræðslustarfi meðal félagsmanna. Kjararáð ákvarðar laun þessa hóps og ráðleggur um 

réttindi þeirra, en starfsmenn KMR hafa verið með erindi á fundum þessara aðila, haldið 

námskeið fyrir nýja forstöðumenn og gefið út fréttabréf fyrir forstöðumenn og aðra 

stjórnendur.  Einnig er KMR kjararáði til ráðgjafar um málefni ríkisstarfsmanna, önnur er 

aðkoma KMR ekki að málefnum hópsins.  

Að þróa færni, þekkingu og hæfni starfsmanna ríkisins eru málefni KMR.  Dreifibréf um 

málefni er snúa að ríkisstarfsmönnum hefur KMR gefið út í þó nokkur ár, en ekki síðustu árin.    

Um er að ræða almennar leiðbeiningar og tilmæli til ráðuneyta og stofnana.    

Útgáfa fréttabréfs KMR  hófst árið 1998 og er fréttabréfið gefið út fjórum sinnum á ári. 

Fréttabréfið er ætlað forstöðumönnum ríkisstofnana og öðrum stjórnendum og 

starfsmönnum er starfa við rekstrar- og  mannauðsmál ríkisstofnana.  Í fréttabréfinu er að 

finna umfjöllun um málefni er snerta rekstur, stjórnun og starfsmannamál.34  KMR hefur 

síðustu áratugina gefið út ýmsa bæklinga, gátlista, verklagsreglur, leiðbeiningar og kannanir 

um starfsævina og vinnuumhverfi ríkisstarfsmanna. 

Á vormánuðum 2013 var stofnað félag mannauðsstjóra ríkisins.  Tilgangur félagsins er 

að vera samstarfsvettvangur mannauðsstjóra og þeirra sem bera ábyrgð á mannauðsmálum 

hjá ríkinu þar sem félagar geta borið saman bækur sínar, samræmt vinnubrögð, miðlað 

þekkingu, sótt fræðslu og stuðlað að faglegri mannauðsstjórnun í rekstri ríkisstofnana og 

ráðuneyta. Þá er markmið félagsins að bregðast við málum sem upp koma hverju sinni og 

snerta starfsmenn ríkisins.35 

                                                      

 

 

 
34 Fjármála- og efnahagsráðuneytið, „Fréttir“,

 
http://www.fjarmalaraduneyti.is/frettir_stjornenda (sótt 8. júní 2013). 

35 Viðskiptablaðið, 14. júní 2013. „Guðrún er fyrsti formaður Félags mannauðsstjóra ríkisins“.
 
http://www.vb.is/frettir/84742/ (sótt 6. ágúst 2013).

  

http://www.fjarmalaraduneyti.is/frettir_stjornenda
http://www.vb.is/frettir/84742/

Samstarf KMR við samtök launþega á vinnumarkaðnum og samtök sveitarfélaga er 

margvíslegt en aðallega er það um vinnuumhverfi, launa- og kjaramál.  Starfsmenn KMR taka 

þátt í þessu samstarfi og þá aðallega þeir er starfa í samninganefnd ríkisins. 

KMR svarar fyrirspurnum er berast ráðuneytinu, meðal annars frá alþingismönnum,  

Umboðsmanni Alþingis, stéttarfélögum og öðrum aðilum vinnumarkaðarins um málefni 

ríkisstarfsmanna.  Starfsmenn KMR eru ríkislögmanni til aðstoðar um málefni 

ríkisstarfsmanna, þeir veita umsagnir um dómsmál, slysamál og stjórnarseta starfsmanna í 35 

nefndum, ráðum og vinnuhópum hérlendis sem og erlendis er meðal verkefna KMR.  

 

3.2.3 Kjararáð 

Kjararáð fellur undir fjármála- og efnahagsráðuneytið samkvæmt forsetaúrskurði nr. 71/2013  

/og starfar samkvæmt lögum nr.47/2006 um ráðið og samkvæmt starfsreglum ráðsins.   

Kjararáð er ekki með sérstakt fjárlaganúmer í fjárlögun heldur fellur það undir fjárlagalið 09-

999 „Ýmislegt“, hjá fjármála- og efnahagsráðuneytinu.36 

Lög nr. 94 um kjarasamninga opinberra starfsmanna tóku gildi árið 1986 og samhliða 

þeim voru sett sérstök lög um Kjaradóm, nr. 92/1986.  Fimm árum seinna, árið 1992, voru sett 

lög um Kjaradóm og Kjaranefnd, lög nr. 120.  Í þeim lögum kemur fram að ákvarðanir um 

laun þeirra sem ekki falla undir kjarasamninga séu tekin af Kjaradómi eða Kjaranefnd. 

Kjaradómur var skipaður fimm dómendum  og var verkefni dómsins að ákveða laun forseta 

Íslands, þingmanna, ráðherra, hæstaréttardómara, héraðsdómara, biskups Íslands, 

ríkisendurskoðanda, ríkissáttasemjara, ríkissaksóknara og umboðsmanns Alþingis.  Fyrrnefnd 

lög fjölluðu einnig um Kjaranefnd sem skipuð var þremur mönnum, tveimur tilnefndum af 

Kjaradómi og einum tilnefndum af fjáramálaráðherra.  Verkefni Kjaranefndar var að ákveða 

laun forstjóra og framkvæmdastjóra ríkisstofnana, sendiherra, sýslumanna, presta og fleiri 

sbr. 9. gr. laganna.   

Í lok janúar árið 2006 skipaði þáverandi ríkisstjórn nefnd til að fara yfir lög um 

Kjaradóm og kjaranefnd.  Nefndinni var ætlað að gera tillögur um breytingar á lögunum og 

kanna hvort tilefni væri til  breytinga á launaákvörðunum sem heyrðu þá undir kjararáð og 

                                                      

 

 

 
36 Fjárlagavefurinn. http://hamar.stjr.is/ (sótt 18. ágúst 2013) 

http://hamar.stjr.is/

kjaranefnd.  Frumvarp til laga um kjararáð var lagt fram árið 2006 og síðan samþykkt sem lög 

nr. 47/2006, kjararáð átti að taka við af Kjaradómi og kjaranefnd.   

Breytingar hafa verið gerðar fimm sinnum á lögum um kjararáð frá gildistöku þeirra 

árið 2006. Árið 2008 bættist við bráðabirgðaákvæði um launalækkun alþingismanna, 

ráðherra og annarra er undir ráðið heyra og gilda átti í ár.  Gilti ákvæði þó ekki um Forseta 

Íslands.  Árið 2009 er gerða breytingar á 1. gr. laganna og við bætist eftirfarandi: „Kjararáð 

skal einnig ákveða laun og starfskjör framkvæmdastjóra hlutafélaga og annars konar félaga, 

einkaréttareðlis, sem eru að meiri hluta í eigu ríkisins og félaga sem eru að meiri hluta í eigu 

félaga sem undir þessa málsgrein falla.“.  Síðar sama ár kemur bráðabirgðaákvæði um að 

ráðinu sé óheimilt að endurskoða til nóvember 2010 úrskurði um hækkun launa. 

Breytingarnar á lögunum 2011 er vegna breytinga og fækkun ráðuneyta.37 Lagabreytingarnar 

síðustu árin eru gerðar í kjölfar hruns fjármálakerfisins hérlendis árið 2008. 

Í kjararáði eru fimm ráðsmenn og fimm til vara.  Þrír ráðsmenn eru kosnir af Alþingi, 

fjármála- og efnahagsráðherra skipar einn og Hæstiréttur skipar einn.  Á skrifstofu kjararáðs 

starfar einn starfsmaður.  Samkvæmt fjárlögum árið 2010 var áætlaður kostnaður vegna 

kjararáðs 30,6 miljónir, árið 2012 um 32,3 milljónir og 32,8 milljónir árið 2013.38  Laun 

kjararáðsmanna eru ákveðin af fjármála- og efnahagsráðherra. 

 

3.2.3.1 Verkefni kjararáðs 

Verkefni kjararáðs í dag er að ákveða laun og starfskjör þjóðkjörinna manna, dómara, 

ráðherra, ráðuneytisstjóra og skrifstofustjóra í Stjórnarráði Íslands, forstöðumanna 

ríkisstofnana sem undir ráðið heyra og annarra ríkisstarfsmanna sem svo er háttað um að 

þau geta ekki ráðist með samningum á venjulegan hátt vegna eðlis starfanna eða 

samningsstöðu.   

 Laun forseta Íslands, þingfarakaup alþingismanna, launakjör ráðherra, hæstaréttar-

dómara og héraðsdómara ákveður fullskipað kjararáð.  Laun og starfskjör annarra en þeirra 

sem hér að ofan eru taldir, ákveður kjararáð sem skipað er þremur aðilum.  Þegar um er að 

                                                      

 

 

 
37 Lög um kjararáð nr. 47/2006. 

38 Fjármála- og efnahagsráðuneytið „Fjárlagavefurinn“. http://hamar.stjr.is/ (sótt  18. ágúst 2013). 

http://hamar.stjr.is/

ræða þriggja manna kjararáð velur formaður kjararáðs tvo aðila úr hópi aðalmanna í ráðið.  

Aðili skipaður af fjármála- og efnahagsráðherra skal  ávallt vera í þessum hópi, sem og 

ráðsmaður kosinn af Alþingi.  Þetta ákvæði á þó ekki við um eftirtalda embættismenn: 

lögreglumenn, tollverðir og fangaverðir, þar sem laun þeirra eru ákveðin í kjarasamningum.  

Þar sem í ritgerð þessar er eingöngu fjallað um þá starfsmenn er starfa hjá ráðuneytum 

og A-hluta stofnunum þeirra er hér fjallað aðallega um verkefni og ákvarðanir kjararáðs er 

snúa að þessum hóp.  Kjararáð skal ákveða laun fyrir dagvinnu og önnur laun sem starfinu 

fylgja og skal tekið tillit til sérstakrar hæfni sem nýtist í starfi, álags og ábyrgðar.  Kjararáð 

tekur mál til umfjöllunar þegar þurfa þykir og verulegar breytingar hafa orðið á launum í 

þjóðfélaginu, þ.e. launum sem höfð skulu til viðmiðunnar.  Að minnsta kosti árlega, skal 

kjararáð meta hvort tilefni sé til breytinga á starfskjörum sem það ákveður.  Í 8. grein laga 

um kjararáð kemur eftirfarandi fram: „Við ákvörðun sína skal kjararáð gæta þess að föst laun 

fyrir dagvinnu, annarra en forseta Íslands, verði ekki hærri en föst laun forsætisráðherra skv. 

3. gr.“   

Ákvörðun um laun annarra en þeirra sem getið er hér að ofan ákveður kjararáð sem 

skipað er þremur aðilum.  Formaður kjararáðs velur með sér tvo í þennan hóp og skal annar 

þessara aðila vera skipaður af ráðherra og hinn kosin af Alþingi.  Kjararáð aflar sér þeirra 

gagna sem það þarf við ákvörðun launa og leitar meðal annars til Fjársýslu ríkisins, KMR, 

starfsfólks og launagreiðanda þeirra, það er stofnana er starfsfólk starfar. 39  Ákvörðunum og 

úrskurðum kjararáðs verður ekki skotið til annars stjórnvalds sbr. 10. gr. laga nr. 47/2006. 

Við launaákvarðanir það er þegar dagvinnulaun og önnur laun er ákvörðuð ber 

Kjararáði „að gæta innbyrðis samræmis í starfskjörum þeim sem það ákveður og að þau séu 

á hverjum tíma í samræmi við laun í þjóðfélaginu hjá þeim sem sambærilegir geta talist með 

tilliti til starfa og ábyrgðar. [Við ákvörðun sína skal kjararáð gæta þess að föst laun fyrir 

dagvinnu, annarra en forseta Íslands, verði ekki hærri en föst laun forsætisráðherra skv. 3. 

gr.]1) Við ákvörðun launakjara skv. 4. gr. skal kjararáð sérstaklega gæta samræmis milli 

                                                      

 

 

 
39 Lög um kjararáð nr.

 
47/2006. 

þeirra og þeirra kjara hjá ríkinu sem greidd eru á grundvelli kjarasamninga annars vegar og 

ákvarðana kjararáðs skv. 3. gr. hins vegar.40 

Launaákvarðanir kjararáðs taka mið af þremur launatöflum, launatöflu fyrir þjóðkjörna 

fulltrúa, launatöflu embættismanna og launatöflu þeirra sem færðir voru undir kjararáð árið 

2009, en hér er um að ræða framkvæmdastjóra hlutafélaga og annarra félaga sem eru að 

meiri hluta í eigu ríkisins. 

Kjararáð tekur til umfjöllunar erindi sem berast frá aðilum er undir ráðið falla, hópum 

eða einstökum ráðuneytum, en hefur einnig frumkvæði að því að endurskoða mál.  Úrskurðir 

kjararáðs eru tvenns konar: almennir úrskurðir og síðan úrskurðir sem byggða á erindum sem 

kjararáði hafa borist.  Almennir úrskurðir eru yfirleitt úrskurðir sem varða alla embættismenn 

en aðrir úrskurði byggja á erindum sem kjararáði berst frá einstökum aðilum er sinna 

störfum sem undir ráðið heyra.  

Ákvarðanir er varða embættismenn eru oft teknar í framhaldi af nýjum ákvæðum í 

kjarasamningum ríkisstarfsmanna.  Má hér nefna ákvörðun um breytingu á samsetningu 

heildarlauna árið 2005 í samræmi við ákvæði kjarasamninga. Hvað réttindi embættismanna 

varðar, þá kemur fram í reglum kjararáðs um starfskjör embættismanna ákvæði um laun, 

orlof, tryggingar, endurmenntun, viðbótarframlag til lífeyrissparnaðar og önnur ákvæði.  

Laun embættismanna taka yfireitt sömu hækkunum og laun annarra ríkisstarfsmanna taka 

samkvæmt kjarasamningum.  

 

3.2.4  Samninganefnd ríkisins 

Fyrir hönd ríkissjóðs fer fjármála- og efnahagsráðherra með samningsrétt við gerð og 

framkvæmd kjarasamninga við stéttarfélög ríkisstarfsmanna.  Fyrsta skipunarbréf 

samninganefndar ríkisins er samkvæmt lögum númer 94 frá 1986 og er fyrsta skipunarbréf 

nefndarinnar dagsett 17. febrúar 1987.41  Í 3. grein fyrrnefndra laga kemur fram að  ráðherra 

skipi nefnd til að annast samninga af sinni hendi.42  

                                                      

 

 

 
40 Sama heimild. 

41 Fjármála- og efnahagsráðuneytið. Gögn frá  starfsmannaskrifstofunni, október 2012.  

42 Lög um kjarasamninga opinberra starfsmanna nr. 94/1986. 

Samninganefndin annast alla kjarasamningagerð við ríkisstarfsmenn fyrir utan 

starfsmenn Alþingis, Ríkisendurskoðunar og starfsmanna sjálfstæðra fyrirtækja í eigu ríkisins 

og sjálfseignastofnanir.  „Ráðherra fer með fyrirsvar ríkissjóðs við gerð og framkvæmd 

kjarasamninga samkvæmt lögum þessum.  Hann skipar nefnd manna til að annast samninga 

af sinni hendi og tilkynnir viðsemjendum sínum skipan hennar.  Heimilt er ráðherra að fela 

einstökum ríkisstofnunum að annast framkvæmd kjarasamninga fyrir sína hönd.  Slíka 

heimild getur ráðherra afturkallað með sex mánaða fyrirvara.  Skylt er ofangreindum aðilum 

að veita ráðuneytinu allar upplýsingar um launavinnslu, laun og samsetningu þeirra, 

launatengd gjöld og önnur þau atriði er máli skipta um framkvæmd laga, kjarasamninga og 

reglugerða er ráðuneytið setur.“ 43 

Laun íslenskra embættismanna voru í byrjun 20. aldarinnar ákvörðuð eftir dönskum 

lögum og hefðum, lögum frá janúar 1863.  Árið 1874 voru samþykkt fyrstu lögin um laun 

íslenska embættismanna og féllu þá úr gildi dönsku lögin frá 1863.  Árið 1914 var skipuð 

fimm manna nefnd með konungsúrskurði og fékk hún það hlutverk að semja frumvarp til 

laga um launamál ríkisstarfsmanna.  Nefndin lagði frumvarp sitt fram og voru lögin samþykkt 

sem lög nr. 71 árið 1919, launalögin.44  Lög þessi giltu sem meginlöggjöf um launamál 

ríkisstarfsmanna fram til ársins 1945, en þá voru sett lög nr. 60 um launamál 

ríkisstarfsmanna sem og lög nr. 92, 10 árum seinna, árið 1955.45   

Árið 1963 eru lög um kjarasamninga opinberra starfsmanna samþykkt, lög númer 

46/1963.  Við þessa breytingu verða BSRB og BHMR hliðsstæð bandalög og fá þau bæði 

samningsaðild um aðalkjarasamninga, auk þess að einstök félög innan bandalaganna fengu 

samningsrétt um sérkjarasamninga.  Fyrsti kjarasamningurinn var gerður árið 1963.  Árið 

1973 er almenna reglan að samningsréttur einstakrar stéttarfélaga gildir.  Með lögum nr. 

94/1986 um kjarasamninga opinberra starfsmanna var gerð sú breyting að samningsréttur 

var færður til einstakra aðildarfélaga BSRB og BHMR. 

                                                      

 

 

 
43 Sama heimild. 

44 Alþýðublaðið, 10. desember 1931. „Til beggja handa“, http://timarit.is/view_page_init.jsp?issId=314753&lang=da (sótt 9.maí 2013). 

45 Sverrir Jónsson. „Þróun launaákvarðana ríkisstarfsmanna. Um samninga og samningsgerð  ríkisstarfsmanna 1945-2011.“ Ritgerð til meistaranáms, 
   

   
Háskóli Íslands, 2013. Bls. 19-24. 

http://timarit.is/view_page_init.jsp?issId=314753&lang=da

Fjallað er um samninganefnd ríkisins í lögum um kjarasamninga opinberra 

starfsmanna, lögum nr. 94/1986, en ekki eru til verklagsreglur eða reglur um starfsemi 

samninganefndarinnar, skipun í nefndina eða greiðslur fyrir setu í nefndinni.  Ekki eru heldur 

til skriflegar reglur um aðgengi nefndarmanna að gögnum um ríkisstarfsmenn eða störf 

þeirra í nefndinni.46  Rekstrarkostnaður samninganefndar ríkisins var árið 6,6 m.kr. árið 2008, 

um 3,8 m.kr. árið 2010 og árið 2012 var hann 5,9 m.kr..  Aðallega er hér um að ræða 

launakostanað.  

Í samninganefnd er starfsfólk er starfar hjá KMR auk þess sem þess sem í nefndinni 

eiga sæti starfsmenn frá öðrum ráðuneytum og ríkisstofnunum.  Árið 2009 voru 11 

starfsmenn í samninganefndinni, en fjármálaráðherra lagði til í september 2009 að fjölgað 

yrði í nefndinni og mögulegt væri að kalla til sérfróða fulltrúa.47  Viðsemjendur 

samninganefndarinnar eru 120 stéttarfélög í dag en þau hafa verið fleiri, þar sem þó nokkur 

stéttarfélög hafa sameinast síðustu árin.   

Árið 2000 voru 15 aðilar í samninganefndinni og þar af tveir starfsmenn Ríkisbókhalds 

og ein starfsmaður Ríkisbókhalds vann síðan með nefndinni.48  Í fréttum frá 

fjármálaráðuneytinu árið 2009 kemur fram að 11 aðilar hafi verið í samninganefndinni og 

fjölga eigi í nefndinni og þær breytingar verði nú gerðar að stærsti hluta nefndarmanna komi 

frá fjármálaráðuneytinu.  Í nefndinni þetta árið var enginn aðili frá Fjársýslu ríkisins.  

Athyglisverð er þessi tilkynning ef ljóst er að nefndinni var mun fjölmennari níu árum áður og 

ekki eru nefndar ástæður þessara breytinga. 

 

3.2.4.1 Verkefni samninganefndar ríkisins 

Verkefni samninganefndar ríkisins er kjarasamningagerð í umboði fjármála- og 

efnahagsráðherra við stéttarfélög ríkisstarfsmanna.  Samkvæmt upplýsingum síðustu 

kjarasamninga eru laun ríkisstarfsmanna sem samninganefndin semur við stéttarfélög þeirra 

ólík eftir bandalögum og stéttarfélögum.   

                                                      

 

 

 
46 Gunnar Björnsson. Viðtal höfundar í Reykjavík 18. ágúst 2013. 

47 Morgunblaðið 29. september 2010, „Fjölgað í samninganefnd ríkisins“,http://www.mbl.is/frettir/innlent/ 2010/09/29/ fjolgad_i_ samninganefnd_ rikisins/ (sótt 
  

   
1. maí 2013). 

48 Morgunblaðið 23. september 2000, „Skipan samninganefndar ríkisins“,http://www.mbl.is/greinasafn/grein/560363/?item_num=56&dags=2000-09-23  (sótt 
  

   
12. maí 2013). 

http://www.mbl.is/frettir/innlent/%202010/09/29/%20fjolgad_i_%20samninganefnd_%20rikisins/
http://www.mbl.is/greinasafn/grein/560363/?item_num=56&dags=2000-09-23

Samninganefndin er skipuð af ráðherra áður en gildandi kjarasamningar renna úr gildi. 

Árið 1997 var samið um samið um kjarasamninga er giltu til  ársins 2000, frá árinu 2000 var 

samið til ársins 2004, frá 2004 til ársins 2008 og frá 2008 í tvö ár eða til ársins 2010.  Árið 

2010 náðist ekki að ljúka viðræðum fyrr en árið eftir og var fyrst samið árið 2011 og gilda þeir 

samningar til ársins 2014.  Gildistíminn hefur síðustu áratugina verið tvö til fjögur ár, og tekur 

hann oft mið af aðstæðum í þjóðfélaginu.49 

KMR birtir helstu breytingar kjarasamninga í Fréttabréfi stjórnenda ríkisstofnana og í 

júlí 2011 var birt samantekt yfir þá samninga sem búið var að samþykkja þá, og hafði 

samninganefndin undirritað kjarasamninga við 96 stéttarfélög.50  Fundað er með 

starfsmönnum launasviðs Fjársýslunnar og farið yfir helstu breytingar á hverjum 

kjarasamningi sem og er fundað með starfsfólki skrifstofu opinberra fjármála í fjármála- og 

efnahagsráðuneytinu að kjarasamningsgerð lokinni, eða þegar samið hefur verið við flest 

stéttarfélög.  

Í maí 2013 kom út skýrsla vinnuhóps aðila vinnumarkaðarins hérlendis um 

kjarasamninga og vinnumarkaðinn á Norðurlöndum.  Fram kemur í skýrslunni að meðal 

annars þurfi að vanda undirbúning kjarasamningsgerðar og að hafist sé handar of seint og 

eftirfylgni sé ekki nægjanleg.51  

 

3.2.5 Launasvið Fjársýslu ríkisins 

Fjársýsla ríkisins er A-hluta ríkisstofnun sem fellur undir fjármála- og efnahagsráðuneytið.  

Fjársýslustjóri er yfirmaður stofnunarinnar sem skipt er upp í sjö svið, þar af tvö stoðsvið, 

starfsmenn stofnunarinnar eru 67 talsins.  

Fjársýsla ríkisins starfar samkvæmt lögum nr. 88/1997, lög um fjárreiður ríkisins. Í 

lögunum kemur fram að Fjársýslan heyri undir fjármála- og efnahagsráðherra.  Stofnunin 

hefur yfirumsjón með bókhaldi og ársreikningum ríkisaðila og veitir þeim aðstoð varðandi 

                                                      

 

 

 
49 Fjármála- og efnahagsráðuneytið,  „Verkefni-starfsmenn ríkisins, http://www.fjarmalaraduneyti.is/verkefni/starfsmenn_rikisins/kjaramal/kjarasamningar/   

    (sótt 24. maí 2013). 

50 Fjármála- og efnahagsráðuneytið,  „Verkefni-starfsmenn ríkisins“, http://www.fjarmalaraduneyti.is/media/Frettabref_forstodumanna/Frettabref_ 2011_    

    2tbl_13arg.pdf
 
 (sótt 30. júní 2013). 

51 Samtök atvinnulífsins. Kjarasamningar og vinnumarkaður á norðurlöndum. Skýrsla vinnuhóps aðila vinnumarkaðarins. Maí 2013. 
  

   
http://www.sa.is/files/Kjarasamningar%20og%20vinnumarka%C3%B0ur%20%C3%A1%20Nor%C3%B0url%C3%B6ndum%20High_1073648983.pdf (sótt 18. júní 2013) 

http://www.fjarmalaraduneyti.is/verkefni/starfsmenn_rikisins/kjaramal/kjarasamningar/
http://www.fjarmalaraduneyti.is/media/Frettabref_forstodumanna/Frettabref_2011_2tbl_13arg.pdf
http://www.fjarmalaraduneyti.is/media/Frettabref_forstodumanna/Frettabref_2011_2tbl_13arg.pdf
http://www.sa.is/files/Kjarasamningar%20og%20vinnumarka%C3%B0ur%20%C3%A1%20Nor%C3%B0url%C3%B6ndum%20High_1073648983.pdf

þessi mál.  Stofnunin annast auk þess gerð ríkisreiknings og annast féhirslu ríkisins og 

greiðsluþjónustu fyrir ríkissjóð og þær ríkisstofnanir sem þess óska.52  

Á vef fjármála- og efnahagsráðuneytisins er að finna upplýsingar um Fjársýsluna og þar 

eru eftirfarandi verkefni talin upp sem verkefni stofnunarinnar: 1) Gerð og framsetning 

uppgjöra fyrir ríkissjóð, 2) samræming og gerð verklagsreglna fyrir bókhald og reikningsskil 

ríkisins, 3) rekstur upplýsingakerfa og þróun og ráðgjöf er tengist notkun þeirra, 4) ráðgjöf og 

kennsla fyrir ríkisaðila um bókhald, reikningsskil, innheimtu og launaafgreiðslu.  Einnig 

ráðgjöf um nýtingu fjárhagsupplýsinga við fjármálastjórn, 5) eftirfylgni með því að bókhald 

stofnana sé uppfært reglulega og um tilhögun innra eftirlits, 6) færsla fjárhags- og 

launabókhalds fyrir ríkisstofnanir eftir því sem hagkvæmt þykir, 7) móttaka innheimtufjár og 

annast greiðslur fyrir ríkissjóð og 8) umsjón með innheimtugagnavinnslum ríkissjóðs.53  Hér 

eru nefnd ráðgjöf og kennsla um launaafgreiðslu og færsla launabókhalds eftir því sem 

hagkvæmt þykir.  

Á launasviði Fjársýslu ríkisins starfa níu aðilar og eru þeir í miklum samskiptum við 

starfsmenn KMR þegar kemur að breytingum eða túlkun á kjarasamningsákvæðum. Einnig er 

mikið um samskipti þessara starfseininga þegar kemur að breytingum eða vinnslu í 

kerfishlutum þeim sem Fjársýslan hefur umsjón með í Orra eins og launakerfinu, Vinnustund 

eða Ráðningarkerfinu.  Starfsfólk launasviðsins er í óformlegum samstarfsnefndum um 

launamál en er ekki í formlegum stjórnum aðila er fjalla um starfsamannamál ríkisins.  Ekki 

var mögulegt að fá upplýsingar um rekstarkostnað launasviðs Fjársýslunnar. 

 

3.2.5.1 Verkefni launasviðs Fjársýslu ríkisins 

Verkefni launasviðs Fjársýslu ríkisins eru margþætt.  Eins og nafnið gefur til kynna má ætla að 

einungis sé um launavinnslu að ræða á sviðinu, en svo er ekki. Í lögum um fjárreiður ríkisins 

kemur ekki fram að Fjársýslan annist launaafgreiðslu eða rekstur upplýsingakerfa ríkisins.  

Í verkefnaáætlun Fjársýslunna árið 2013 stendur: „Hlutverk launasviðs er að hafa 

umsjón með launaafgreiðslu ríkisins sem Fjársýslan annast fyrir hönd fjármála- og 

                                                      

 

 

 
52 Lög um fjárreiður ríkisins nr. 88/1997. 

53 Fjármála- og efnahagsráðuneytið, „Ráðuneytið-stofnanir“,http://www.fjarmalaraduneyti.is/raduneytid/stofnanir/erindisbref/nr/9219 (sótt 16. maí 2013). 

http://www.fjarmalaraduneyti.is/raduneytid/stofnanir/erindisbref/nr/9219

efnahagsráðuneytisins.  Starfsemin tekur til þjónustu við ráðuneyti og ríkisstofnanir við 

launaafgreiðslu svo og til umsjónar með mannauðshluta Orra“54 

Meginmarkmið launasviðsins er að greiða rétt laun á réttum tíma.55  Launasviðið 

þjónustar ráðuneyti og ríkisstofnanir er kemur að launamálum og þá sérstaklega túlkun 

kjarasamninga.  Er hér aðallega um að ræða aðstoð við ríkisstofnanir er sjá um sína 

launaútreikninga og færsla launabókhalds.  Allar A-hluta stofnanir ríkisins nýta Orra kerfi 

ríkisins við launaafgreiðslu og er þróun kerfishlutans á ábyrgð Fjársýslunnar Hönnun og 

uppsetning launaseðla og annarra gagna í launakerfi ríkisins er  á verksviði launasviðsins.   

Launasviðið sendir stofnunum ríkisins mánaðarlega upplýsingar um áætlun 

launavinnslu mánaðarins, birtir launatöflur í kjarasamningum ríkisstarfsmanna og útbýr og 

birtir eyðublöð um leyfi, starfslok og fjarvistir ríkisstarfsmanna á vef Fjársýslunnar.   

Árið 2001 keypti fjármálráðuneytið upplýsingakerfið Oracle (Orra) fyrir hönd ríkisins, 

með samningum við Skýrr, nú Advania.  Fjársýsla ríkisins er umsjónaraðili kerfisins.  Er kerfið 

var keypt, var tilgangurinn að fjárfesta í kerfi sem unnið gæti miðlægar og betri upplýsingar 

en þáverandi kerfi um rekstur ríkisins og stofnanir þess. Kerfið samanstendur af fjárhagskerfi 

og mannauðskerfi.  Í mannauðskerfinu er launakerfi, vakta- og viðverukerfi, fræðslukerfi, 

ráðningakerfi, sjálfsafgreiðsla og starfsmannakerfi.  Launasvið Fjársýslunnar hefur annast 

þróun og fræðslu á þessum hlutum kerfisins í samvinnu við ákveðnar ríkisstofnanir, og 

síðustu árin í samvinnu við KMR.    

Mannauðskerfið Orri heldur utan um upplýsingar er snúa að starfsmönnum ríkisins.  

Um er að ræða launaupplýsingar, upplýsingar um viðveru, fjarveru, aldur, kyn, starfsheiti og 

menntun ríkisstarfsmanna, ráðningar og starfslok þeirra sem og upplýsingar úr 

starfsmannasamtölum yfirmanna og starfsmanna á ríkisstofnunum.  Ekki hafa nær allar 

stofnanir ríkisins tekið í notkun þessa kerfishluta og eru þó nokkuð margar ríkisstofnanir sem 

hafa valið að taka í notkun önnur kerfi eða kerfishluta sem bjóða upp á sömu þjónustu.  Má 

hér nefna Háskóla Íslands og framhaldsskóla landsins.  Á þeim 12 árum sem liðin eru frá því 

að gengið var frá kaupum á Orra hefur þróun á mannauðshlutanum gengið hægt.  

                                                      

 

 

 
54 Fjármála- og efnahagsráðuneytið, „Útgáfa-Fréttir“. http://www.fjarmalaraduneyti.is/media/frettir/VerkefnaaaetlunFJS2013.pdf (sótt 20. júlí 2013). 

55 Sama heimild. 

http://www.fjarmalaraduneyti.is/media/frettir/VerkefnaaaetlunFJS2013.pdf

Landspítalinn hefur í samráði við Fjársýsluna, en á sinn kostnað, tekið að sér að þróa 

ákveðinn hluta kerfisins, en markvist samstarf KMR og Fjársýslunnar um þróun 

mannauðshlutans hefur ekki verið til staðar.  Fjármála- og efnahagsráðuneytið lét nýverið 

gera úttekt á Orra kerfinu og kemur þar fram að skerpa þurfi stefnumiðaða stjórnun á 

kerfinu, ábyrgð, markmið og valdheimildir.56   

Í launakerfi ríkisins fer fram útreikningur launa á grundvelli forsendna úr 

starfsmannakerfinu.  Um er að ræða upplýsingar um starfsmann, vinnutíma, 

vinnufyrirkomulag, kjarasamning og launasamsetningu.   

Vakta- og viðverukerfið (Vinnustund) er kerfi sem heldur utan um vinnuframlag 

ríkisstarfsmanna, reiknar forsendur launa út frá stimplun starfsmanna og vaktaáætlun.  Þessi 

kerfishluti hefur aðallega verið þróaður af launasviði Fjársýslunni í samstarfi við Landspítala 

og er þessi kerfishluti mest notaður af þeim ríkisstofnunum hafa vaktavinnufólk í starfi.   

Fræðslukerfi Orra var innleitt í lok árs 2012.  Um er að ræða kerfishluta sem heldur 

utan um námskeið þau sem ríkisstofnanir bjóða upp á.  KMR hefur haft aðkomu að þróun 

þessa kerfishluta síðustu árin í samráði við starfsfólk Fjársýslunnar en ekki í formlegri 

samvinnu við Landspítalann.  Ríkisstofnanir eru almennt ekki farnar að nota fræðslukerfið og 

hefur þeim ekki verið kynntur þessi kerfishluti. Landspítalinn hefur þróað þennan kerfishluta 

hvað mest og býður meðal annars upp á nýliðaþjálfun og vefnám fyrir sína starfsmenn í 

kerfinu. 

Ráðningakerfi ríkisins var tekið í notkun árið 2011 en fáar stofnir eru enn sem komið er 

að nýta sér þetta kerfi.  Landspítalinn er að nota ráðningakerfið sem og nokkrar aðrar 

stofnanir.  Kerfið býður upp á að umsækjandi geti sótt um laust starf, hann fyllir inn 

umbeðnar upplýsingar og getur hann sett með umsókninni fylgiskjöl.  Viðkomandi stofnun 

sem nýtir sér þennan kerfishluta hefur möguleika á að bera saman menntun, reynslu, 

þekkingu og hæfni umsækjenda.  Einnig er mögulegt að senda umsækjendum stöðluð bréf úr 

kerfinu varðandi starfsumsóknina, móttöku hennar, úrvinnslu og ráðningu umsækjenda. 

Einnig býður kerfið upp á gerð ráðningasamnings. 

                                                      

 

 

 
56 Fjármála- og efnahagsráðuneytið, „Fréttir“, http://www.fjarmalaraduneyti.is/frettir/2013/05/16/nr/16796 (sótt 1. júní 2013). 

http://www.fjarmalaraduneyti.is/frettir/2013/05/16/nr/16796

Í sjálfsafgreiðslu Orra hafa ríkisstarfsmenn möguleika að skrá upplýsingar um sjálfa sig, 

nánasta aðstandanda, menntun og fleira.  Einnig hefur starfsfólk möguleika á að skrá viðveru 

sína í sjálfsafgreiðslunni, fylgjast með viðveru sinni, veikindum og orlofi. 

Starfsmannakerfi Orra heldur utan um allar upplýsingar um starfsfólk viðkomandi 

stofnunar.  Um er að ræða persónulegar upplýsingar vinnuframlag, menntun og starfsþróun. 

Í dag eru mjög fáar stofnanir sem eru að nýta sér þennan kerfishluta. 

 

3.2.6 Samantekt 

Í þessum kafla hefur verið fjallað um þær fimm starfseiningar sem starfa að 

starfsmannamálum ríkisins en ljóst  er að ýmis verkefni hafa verið unnið hjá öðrum aðilum og 

verða þau helstu nefnd hér. 

Forsætisráðuneytið birti árið 2011 siðareglur fyrir ráðherra og ári síðar siðareglur fyrir  

starfsfólk Stjórnarráðsins Íslands.  Forsætisráðuneytið hefur frá árinu 2010 haldið utan um 

Stjórnsýsluskóla Stjórnarráðsins, en markmið skólans er að efla endurmenntun og þjálfun 

starfsfólks ráðuneytanna.  Meðal námskeiða skólans má nefna verkefnastjórnun, námskeið 

um vandaða lagasetningu, kynjaða hagstjórn og fjárlagagerð, stefnumótun og áætlanagerð, 

stjórnsýslulögin og námskeið um ráðningar og starfslok starfsmanna. 

Eitt af markmiðum stefnunnar, nýskipan í ríkisrekstri árið 1996, var að stofnanir ríkisins 

störfuðu eftir virkum jafnréttisáætlunum og kanna átti og gera breytingar á lífeyrismálum 

ríkisstarfsmanna.  Í viljayfirlýsingu aðila vinnumarkaðarins frá árinu 2011 kemur fram að 

mikilvægt sér að koma á aðgerðahópi sem vinni að launajafnrétti og vinni að því að eyða 

kynbundum launamun.  Jafnréttismál heyra undir velferðarráðuneytið og ekki er minnst á 

aðkomu fjármála- og efnahagsráðuneytisins að þessum málum eða hvernig vinna eiga að 

þeim hjá ríkinu sem vinnuveitenda yfir 20 þúsund starfsmanna.  Í þingsályktunartillögu sem 

samþykkt var á Alþingi 2011 kemur fram að samþykkja eigi jafnréttisáætlun Stjórnarráðsins, 

endurskoða eigi jafnréttisáætlanir einstakra ráðuneyta og átak verði gert til að tryggja að 

allar  ríkisstofnanir séu  með  jafnréttisáætlanir.  Í  töflu 3.1 hér að neðan hef ég tekið 

samanverkefni þeirra fimm starfseining sem fjallað hefur verið um í kafla þessum.  

Tafla 3.1

Starfsmannamál ríkisins, september 2013

Starfseining Verkefni

Skrifstofa stjórnunar og umbóta: Stefnumörkun varðandi mannauðsmál ríkisins

Málefni er varðar réttindi og skyldur ríkisstarfsmanna

Kjarasamningar

Launa- og lífeyrisréttindi ríkisstarfsmanna

Greining á mannaflaþörf og launum

Kjara- og mannauðssýsla ríkisins: Verkefni á sviði mannauðs- og starfsmannamála

Ráðgjöf og stuðningi við ráðuneyti og ríkisstofnanir vegna mannauðsmála

Leiðbeiningum um ákvæði starfsmannalaga 

Leiðbeiningar um framkvæmd kjarasamninga

Fræðslumál og málefni forstöðumanna

Starfsþróun

Samstarfi við samtök launþega og samtök sveitarfélaga um launa- og kjaramál

Samstarf með samninganefnd ríkisins að gerð kjarasamninga 

Launasvið Fjársýslu ríkisins: Umsjón með launaafgreiðslu ríkisins sem Fjársýslan annast fyrir hönd fjármála- og 

efnahagsráðuneytisins

Þjónustu við ráðuneyti og ríkisstofnanir við launaafgreiðslu

Umsjón með mannauðshluta Orra

Kjararáð: Að ákveða laun og starfskjör þjóðkjörinna manna, dómara, ráðherra, ráðuneytisstjóra og 

skrifstofustjóra í Stjórnarráði Íslands, forstöðumanna ríkisstofnana og annarra ríkisstarfsmanna 

sem svo er háttað um að þau geta ekki ráðist með samningum á venjulegan hátt vegna 

Að ákveða laun og starfskjör framkvæmdastjóra hlutafélaga og annars konar félaga, 

einkaréttareðlis, sem eru að meiri hluta í eigu ríkisins og félaga sem eru að meiri hluta í eigu 

félaga sem undir þessa málsgrein falla. Ákvæði 1. málsl. tekur ekki til félags sem nefnt er 

dótturfélag móðurfélagsins í 2. mgr. 2. gr. laga um hlutafélög og 2. mgr. 2. gr. laga um 

einkahlutafélög. Ákvæði 1. málsl. tekur ekki heldur til félaga sem viðskiptabankar, sparisjóðir og 

lánafyrirtæki í meirihlutaeigu ríkisins eða dótturfélög þessara fjármálafyrirtækja yfirtaka til að 

tryggja fullnustu kröfu. Í vafatilvikum úrskurðar [ráðuneyti er fer með starfsmannamál 

ríkisins]2) um hvort kjararáð eigi úrskurðarvald samkvæmt þessari málsgrein.]

Samninganefnd ríkisins: Kjarasamningagerð í umboði fjármála- og efnahagsráðherra við stéttarfélög ríkisstarfsmanna  

 

 

3.3 Skipulag starfsmannamála ríkisins í Danmörku, Svíþjóð, Noregi og Írlandi 

Í þessum kafla hef ég tekið saman upplýsingar um skipulag starfsmannamála ríkisins í 

Danmörku, Svíþjóð, Noregi og Írlandi.  Þetta hef ég gert þar sem horft er til þessara landa í til  

dæmis við skipulag stofnana.  Um er að ræða lönd sem eru lík Íslandi að mörgu leiti, þó 

reyndar séu fleiri stjórnsýslustig hjá þeim heldur en okkur, enda mun stærri og mannfleiri 

lönd.   Danmörk og Noregur eru hvað líkast Íslands hvað þetta varðar, en Svíþjóð og Írland 

eru einnig valin til að sjá fjölbreytileikann 

 

3.3.1 Danmörk 

Fram til loka ársins 2011 var „Personalestyrelsen“ í Danmörku sú stofnun sem sá aðallega um 

starfsmannamál ríkisins þar í landi.  Verkefni Personalestyrelsen voru svipuð þeim verkefnum 

sem í dag eru hjá KMR.  Launamálin voru í stofnun sem bar heitið  „Økonomistyrelsen“ og 

líkja má við Fjársýslu ríkisins, og hluti starfsmannamála var í danska fjármálaráðuneytinu.   

Árið 2011 var ný stofnun sett á laggirnar og fékk hún heitið „Moderniseringsstyrelsen“. 

Tilgangurinn með þessari nýju stofnun er að sameina á einn stað vinnu fjármálaráðuneytisins 

með opinber fjármál, kjarasamninga og stjórnun hjá ríkinu.57   

Stofnunin er ekki í sjálfu fjármálaráðuneytinu heldur er stofnunin ásamt þremur öðrum 

stofnunum staðsett sem stofnun ráðuneytisins, hún er hluti af því sem Danir kalla 

„Finansministeriets koncern“.  

Moderniseringsstyrelsen er skipti í eftirfarandi þrjú svið: (1) vinnuveitandi, (2) 

fjármálastýring í opinbera geiranum, og (3) fjármál, innkaup og kerfisstjórnun.58 

Vinnuveitendasviðinu er síðan í eftirfarandi fimm skrifstofur: (1) Mannauðsmál og stjórnun 

sem er skrifstofa sem meðal annars sér um fræðslu og stuðningur við stjórnendur, ráðningar 

skrifstofustjóra í ráðuneytum, mælingar og eftirfylgni á frammistöðu stofnana og 

einstaklinga, fækkun veikindadaga ríkisstarfsmanna, markviss og skilvirka notkun launa. 

Skrifstofan er einnig miðstöð ríkisins fyrir starfsþróun og alþjóðlegt samstarf á sviði 

mannauðsmála.  (2) Á skrifstofu kjarasamninga- og lögfræði eru verkefni er varða 

kjarasamningagerð, undirbúningur og eftirfylgni þeirra.  Auk þess veitir skrifstofan ráðgjöf 

varðandi kjarasamninga, framkvæmd samninga við stjórnendur og þátttöku í ýmsum 

nefndum og ráðum, ráðgjöf vegna lífeyrismála, starfsloka, veikinda og heldur skrifstofan utan 

um siðareglur í opinbera geiranum.  (3) Kennslu og rannsóknarskrifstofan sér um 

kjarasamningagerð, undirbúningur og eftirfylgni sem og aðra samningagerð við mennta- og 

rannsóknastofnanir, sem og ráðgjöf við vinnuveitendur í mennta- og rannsóknarstofnunum. 

(4) Greiningarskrifstofan sér um greiningu á fjárhagsáætlunum og launum, ýmsa útreikninga 

og til skrifstofunnar heyrir þverfagleg hæfnimiðstöð í greiningu og verkefnastjórnun. (5) 

Mannauðsmál er heiti fimmtu skrifstofunnar og eru verkefni þessarar skrifstofu að 

mannauðsmálum fjármálaráðuneytisins og þeirra stofnana sem í ráðuneytinu eru.  

                                                      

 

 

 
57

 
Finansministeriet, „Om os-Finansministeriet som organisation“. http://www.fm.dk/om-os/finansministeriet-som-organisation/ (sótt 11. júní 2013)

 
58 Sama heimild.  

http://www.fm.dk/om-os/finansministeriet-som-organisation/

Kjarasamningagerð er verkefni Moderniseringsstyrelsen og kemur það skýrt fram í skipulagi 

stofnunarinnar samanber lýsingar á verkefnum skrifstofanna. 

Moderniseringsstyrelsen hefur það markmið að gera opinbera geirann í Danmörku 

skilvirkari og nýta betur það fjármagn sem í hann er sett, auk þess að veita skilvirka, örugga 

og stefumiðaða ráðgjöf og þróa og þroska starfsmenn, skapa gæða stjórnendur og gegnsæi 

og forgangsröðun í opinbera geiranum.  Með þessari nýju einingu er skapaður hvati til að 

leysa úr læðingi mikilvæg aðföng sem leiða af nútímavæðingu opinberra kjarasamninga, betri 

opinber fjármála- og rekstrarstjórnun og betri stjórnun.  Laun og vinnutíma á opinberum 

stofnunum á að gera að mikilvægum og samþættum hluta af útgjaldastefnu hins opinbera. 59   

Moderniseringsstyrelsen veitir á vefsíðu sinni mjög góðar upplýsingar um 

starfsmannastefnur, veikindi, laun, réttindi og skyldur starfsfólks, lög og reglur, nýráðningar 

og annað sem viðkemur starfsmannamálum.  Einnig eru góðar upplýsingar um 

kjarasamninga þá sem gerðir hafa verið.  Vefsíða um laus störf hjá danska ríkinu er á forræði 

Moderniseringsstyrelsen.  

 

3.3.2 Svíþjóð 

Í Svíþjóð er það óháð stofnun; „Arbetsgivarveket“, sem sér um starfsmannmál ríkisins.  Um 

er að ræða stofnun sem kalla má sjálfstæða vinnuveitendastofnun og velja ríkisstofnanir í 

Svíþjóð hvort þær vilja taka þátt í vinnu stofnunarinnar og láta hana vinna með sér og fyrir 

sig eða ekki.  Flest allar ríkisstofnanir í Svíþjóð taka þátt í vinnunni og eru þær með í að kjósa 

stjórn stofnunarinnar.  Arbetsgivarveket sér meðal annars um kjarasamningsviðræður við 

stéttarfélög ríkisstarfsmanna. 

  Ráðuneytin í Svíþjóð hafa sameiginlegan starfsmanna-/mannauðsstjóra og eru verkefni 

hans að stjórna og samræma vinnu mannauðsstjóra ráðuneytanna, veita ráðgjöf og stuðning 

ráðuneytunum í stjórnun og starfsmannamálum.  Er Svíþjóð það land sem er leiðandi á þessu 

sviði.60  

 

                                                      

 

 

 
59 Moderniseringsstyrelsen, „Om os-Mission og vision“. http://www.modst.dk /Servicemenu /Om-os/Mission-vision-og-strategi (sótt 13. apríl 2013).

 
60 OECD, „Statistick-Government at a Glance 2011. http://www.oecd.org/gov/47876590.pdf (sótt 10. júlí 2013). 

http://www.modst.dk/
http://www.oecd.org/gov/47876590.pdf

3.3.3 Noregur 

Í Noregi eru starfsmannamál ríkisins í sérstakri deild í ráðuneyti nýsköpunar-, stjórnsýslu- og 

kirkjumála.  Deildin hefur ábyrgð og umsjón með starfsmannmálum ríkisins og stefnumótun 

þeirra, þróun launkerfisins, málefnum stjórnenda og starfsmanna og gerð, eftirfylgni og 

ráðgjöf um lög og reglugerðir á sviði starfsmannamála ríkisins.  Deildin sér um 

kjarasamningagerð fyrir hönd ríkisins við viðsemjendur þess.61 

 

3.3.4 Írland 

Í Írlandi eru starfsmannamál ríkisins í sérstakri deild mannauðsmála í ráðuneyti fjármála- og 

endurbóta.  Deildin ber ábyrgð á þróun mannauðsmála, þróun launakerfisins og veitir ráðgjöf 

um lög og reglugerðir á sviði starfsmannamála ríkisins.  Verkefni deildarinnar snúa einnig að 

þjálfun starfsfólks, starfslokum þeirra og lífeyrismálum.  

 

Tafla 3.2 
   Samanburður á skipulagningu starfsmannamála 

    
      Stofnun Í ráðuneyti Utan ráðuneytis 

Ísland Nei Já Já  

Danmörk Já Já    

Svíþjóð Já Nei Já  

Noregur Nei Já   

Írland Nei Já   

 

 

Eins og sjá má af tölu 3.2 er skipulag starfsmannmál hérlendis frábrugðið því sem er í 

Danmörku, Svíþjóð, Noregi og Írlandi þar sem starfsmannamál ríkisins hérlendis eru bæði 

innan ráðuneytisins sem og utan þess. 

 

                                                      

 

 

 
61 Fornyings-, administrasjons- og kyrkjedepartementet, „Om departementet“. http://www.regjeringen.no/nn/dep/fad/om-departementet.html?id=344 (sótt 14. 

 
   

ágúst 2013). 

 

http://www.regjeringen.no/nn/dep/fad/om-departementet.html?id=344

4.0 Greining á starfsmannamálum ríkisins 

í kafla þessum verða starfsmannamál ríkisins greind með aðstoð þeirra kenninga sem 

nefndar eru í kafla tvö.  Um er að ræða greiningu á stefnumótun í starfsmannamálum og úr 

kenningum stefnumótunar er notast við greiningarverkfæri til að greina stöðu 

starfsmannmála í dag.  Skipulag starfsmannamála og samhæfing eru einnig greind í kafla 

þessum.   

 

4.1 Stefnumótun 

Ekki verður mótuð hér stefna í starfsmannamálum ríkisins heldur skoðuð sú  stefnumótun 

sem fram hefur farið í starfsmannamálum ríkisins og stuðst við þá aðferðarfræði og verkfæri 

sem nýtt eru í greiningarferli stefnumótunar, til að greina umhverfi starfsmannamála ríkisins.  

Almennt er litið svo á að stefnumótun í opinbera geiranum sé mörkuð með 

lagasetningu og henni síðan fylgt eftir af starfsmönnum stofnana.62  Segja má að það hafi 

verið gert árið 1996 er nýskipan í ríkisrekstri  var kynnt hérlendis en tilgangur hennar var að 

ná fram árangursríkum ríkisrekstri, skilvirkri þjónustu á einfaldan og hagkvæman hátt, og ná 

fram breytingum í stjórnun ríkisstofnana með því að færa aukið vald til forstöðumanna 

ríkisstofnana.  Annað meginatriði stefnunnar að koma nýjum viðhorfum í starfsmannamálum 

í framkvæmd.63  Stefnunni í nýskipan í ríkisrekstri var skipt upp í átta meginþætti og voru 

starfsmannamál einn þessara þátta: (1) ábyrgð og afrakstur, (2) endurskoðun á umfangi 

ríkisrekstrar, (3) sjálfstæði og sveigjanleiki í starfsmannamálum, (4) betri upplýsingar um 

fjármál ríkisins,  (5) markviss eignaumsýsla, (6) skilvirkari yfirstjórn, (7) skilvirkt eftirlitsstarf 

og (8) hagnýting upplýsingatækni.64    

Á sama ári tóku gildi lög um réttindi og skyldur starfsmanna ríkisins, lög nr. 70/1996 og 

með stofnasamningum var sjálfstæði forstöðumanna aukið við gerð launasamninga.  Í 

starfsmannamálum má einnig líta á ákvæði kjarasamninga sem lagasetningu sem fylgt er 

eftir af þeim aðilum er koma að starfsmannamálum ríkisins.  Ákvæði kjarasamninga til dæmis 

um auknar greiðslur í starfsmenntunarsjóða má líta á sem stefnumótandi ákvæði.  Lög um 

                                                      

 

 

 
62 Sigurbjörg Sigurgeirsdóttir. „Straumar, stjórnleysi og stefnurek. Hvað er til ráða?“ Stjórnmál og stjórnsýsla, veftímarit. 1. tbl. 2. árg. (2006): 3-18. 

63 Fjármála- og efnahagsráðuneytið, „Ráðherra-fyrri ráðherrar“, http://www.fjarmalaraduneyti.is/radherra/fyrri-radherrar/FS/nr/2077 (sótt 29. maí 2013). 

64 Sama heimild.  

http://www.fjarmalaraduneyti.is/radherra/fyrri-radherrar/FS/nr/2077

réttindi og skyldur ríkisstarfsmanna voru sett og kjarasamningar gerðir og þessu hvoru 

tveggja fylgt eftir.  Hvort eftirfylgni hafi verið nógu markviss er erfitt að segja hvað varða 

sjálfstæði og sveigjanleika í starfsmannamálum.  Í skýrslu ríkisendurskoðunar frá árinu 2011 

kemur fram að dreifstýring í starfsmannmálum hafi að mörgu leyti gefist vel en að 

nauðsynlegt sé að stjórnvöld setji sér heildarstefnu í starfsmannamálum þar sem markmið 

verði sett og þeim fylgt eftir.65 

Opinberri stefnumótun er oft skipt í tvo meginþætti; stefnuuppleggi og útfærslu.  Í 

stefnuuppleggi er heildstæð mynd teiknuð upp með markmiðum og leiðir skoðaðar til að ná 

fram þessum markmiðum, og þær leiðir valdar sem bestar væru og ódýrastar.66  Útfærslan 

felur síðan í sér þær aðgerðir sem framkvæma þarf til að ná settum markmiðum.67    

Heildstæð mynd hefur ekki verið teiknuð upp í ríkisrekstri síðan árið 2007 er stefna um 

árangursríkan ríkisrekstur var kynnt.  Stefnan byggir á eftirfarandi fimm meginmarkmiðum: 

(1) sveigjanlegt skipulag ríkisrekstrar, (2) framúrskarandi stjórnhættir, (3) skilvirk 

fjármálastjórn, (4) markviss starfsmannastjórnun og (5) gagnsæi og jafnræði í samskiptum 

ríkis og einkamarkaðar.68  Hér er um að ræða stefnuupplegg, heildstæða mynd af 

markmiðum í ríkisrekstri.  Hvað starfsmannamálin varðar er hér um að ræða markvissa 

starfsmannastjórnun sem því miður hefur ekki tekist að fylgja henni eftir.  Útfærslan hefur 

ekki verið nægjanleg markviss og henni ekki fylgt eftir.  Fjöldi stofnana er mikill, stærð þeirra 

og starfsmannafjöldi er mjög ólíkur, málefni starfsmanna ríkisins eru í mörgum ráðuneytum 

og stofnunum og hlutverk og vald KMR virðist ekki vera nægjanlega skýrt.  Markviss 

starfsmannastjórnun lýtur að starfsmannastjórnun hjá ríkisstofnun en samkvæmt könnun 

árið 2006 voru 72% opinberra stofnana á þroskastigi eitt í mannauðsstjórnun það árið, en 

það þýðir að þær hafa hefðbundið starfsmannahald og lítið frumkvæði að því að beita 

aðferðum mannauðsstjórnunar.  Þremur árum síðar, árið 2009 var helmingur opinberra 

stofnana komin á þroskastig tvö í mannauðsstjórum sem þýðir að á sviði starfsmannamála 

                                                      

 

 

 
65 Ríkisendurskoðun. Mannauðsmál ríkisins-2. Stefna stjórnvalda og staða mannauðsmála, bls. 4.

 
66 Gunnar Helgi Kristinsson. Íslenska stjórnkerfið. (Reykjavík: Háskólaútgáfan, 2006). Bls. 214. 

67 Sama heimild, bls. 222. 

68 Fjármála- og efnahagsráðuneytið, ,,Verkefni-Umbætur“, http://www.fjarmalaraduneyti.is/verkefni/umbaeturirikisrekstri/ almennar_umbaetur /nr/7565 (Sótt 
 

   
17. apríl 2013). 

http://www.fjarmalaraduneyti.is/verkefni/umbaetur_i_rikisrekstri/almennar_umbaetur/nr/7567
http://www.fjarmalaraduneyti.is/verkefni/umbaetur_i_rikisrekstri/almennar_umbaetur/nr/7568
http://www.fjarmalaraduneyti.is/verkefni/umbaetur_i_rikisrekstri/almennar_umbaetur/nr/7569
http://www.fjarmalaraduneyti.is/verkefni/umbaetur_i_rikisrekstri/almennar_umbaetur/nr/7569
http://www.fjarmalaraduneyti.is/verkefni/umbaetur_i_rikisrekstri/almennar_umbaetur/nr/7570
http://www.fjarmalaraduneyti.is/verkefni/umbaetur_i_rikisrekstri/almennar_umbaetur/nr/7571
http://www.fjarmalaraduneyti.is/verkefni/umbaetur_i_rikisrekstri/almennar_umbaetur/nr/7571
http://www.fjarmalaraduneyti.is/verkefni/umbaeturirikisrekstri/%20almennar_umbaetur%20/nr/7565

hefur fagmennskan aukist, og fjórðungur stofnana var á þroskastigi þrjú og fjögur.69  

Þroskastig mannauðsstjórnunar eru sex svo ætla má að enn sé langt í land að markvissri 

starfsmannastjórnun, stefnu sem sett var árið 2007. 

  Varðandi stefnumótun stofnana á opinbera markaðnum, hefur komið fram að margir 

telja hana óþarfa, stofnanir eigi að fylgja stefnu stjórnvalda, þær eiga ekki að hugsa um 

hagnað, þær hafa hvorki fjármagn né starfsfólk til að fylgja stefnum, þær eru hægfara og til 

þeirra eru ekki gerðar sömu kröfur og til stofnana eða fyrirtækja á almenna markaðnum.70  

Stefnumótun opinberra stofnana er mikilvæg til að stofnanir geti fylgt stefnu stjórnvalda og 

þar sem að til þeirra eru gerðar ekki minni kröfur en til stofnana á almennum markaði. 

Sjálf stefnumótunin felur í sér mótun grundvallarstefnu stofnunar til framtíðar.  Allir 

þættir stofnunar skipta mál í stefnunni, hvort sem þessir þættir eru í innra eða ytra umhverfi 

stofnunar.  Skilgreiningu Richard Lynch á stefnumótun er eftirfarandi:  „Stefnumótun 

stofnunar er mynstur af ætlunum, tilgangi og markmiðum stofnum og nauðsynlegri 

stefnu/áætlun til að ná þessum markmiðum, sett fram á vel skilgreindan hátt þar sem fram 

kemur hvert hlutverk stofnunarinnar er eða hvert hlutverkið á að vera í framtíðinni. 

Stefnumótun má sjá sem tengingu ferlis á milli stjórnunar í þeim auðlindum sem stofnunin 

býr yfir og þeirra aðila sem eru utan stofnunar. „71 

Fræðimenn eru ekki á einu máli um stefnumótun og hvernig einstakir þættir 

stefnumótunar tengjast.  Segja má að um tvær ólíkar leiðir eða nálganir sé að ræða, annars 

vegar það sem kalla má fyrirfram ákveðið stefnumótunarferli og hins vegar það sem kalla má 

sjálfssprottið stefnumótunarferli.72   

Í fyrirfram ákveðna ferlinu, sem einnig hefur verið kallað rökhyggjuferli, er forskrift að 

því hvernig stefnan á vera, frá því að hugmynd hennar kviknar, og þar til að hún verður að 

veruleika, um er að ræða línulegt skynsemisferli.73  Sjálfssprottið stefnumótunarferlið hefur 

líka verið kallað smáskrefaferlið, en það er ferli þar sem ekkert er fyrirfram ákveðið, heldur 

                                                      

 

 

 
69 Ríkisendurskoðun. Mannauðsmál ríkisins-2. Stefna stjórnvalda og staða mannauðsmála, bls. 22. 

70 Lynch, Richard.  Corporate Strategy, bls. 27. 

71 Sama heimild. 

72 Sama heimild, bls.5. 

73 Héðinn Unnsteinsson og Pétur Berg Matthíasson. „Stefnumótun og áætlanagerð ráðuneyta, leiðir að einföldun og samhæfingu.“  Stjórnmál og stjórnsýsla, 
      

   
1.tbl. 8. árg. (2012): 153-172.   

leiðir eitt af öðru.  Segja má að stefnumótunarferli stofnunar geti einnig verið blanda af þeim 

tveimur ferlum eða nálgunum sem hér að ofan eru nefnd.  Í rökhyggjuferlinu geta komið upp 

tilfelli sem eru þess eðlis að bregðast skal við þeim, þó svo að þau séu ekki í ferlinu.  Þarna 

getur verið um smáskrefaferli að ræða, sem felst í því að taka hlutina eins og þeir eru, og 

reyna að finna bestu leið til að klára ferlið,  þ.e. taka eitt skref í einu.   

Í stefnumótunarferlinu má segja að greining, þróun stefnu og innleiðing hennar, séu 

þrír meginþættirnir.  Þó um sé að ræða tvær líkar leiðir að sama markmiði, þá eru þessar 

leiðir í sjálfu sér að mestu ólíkar þegar kemur að þróun stefnunnar og innleiðingu hennar.  

Þróun og innleiðing eru tveir sérstæðir þættir í rökhyggjuferlinu, en í smáskrefaferlinu 

samþættast þessir tveir þættir ferlisins.  

Rökhyggjuferlið veitir góða yfirsýn yfir stofnunina.  Það veitir möguleika á samanburði 

við skilgreind markmið, og í því kemur fram heildaryfirlit yfir þarfir og getu stofnunarinnar, 

sem og þá möguleika sem stofnunin hefur, og getur verið um takmörkuð aðföng að ræða.  

Stefnan er þróuð út af fyrir sig og ekki innleidd fyrr en hún er tilbúin.74   

Smáskrefaferlið er í samræmi við venjur hjá mörgum stofnum.  Greining stofnunar er 

gerð og þegar kemur að mótunar stefnunnar, er hún oftar en ekki endurskilgreind þar sem 

hún þróast eftir aðstæðum.  Aðstæðum í umhverfi stofnunar sem geta breyst, aðstæðum 

sem einnig hafa áhrif á innleiðingu stefnunnar.  Menning  stofnunar er talin hafa meiri áhrif í 

þessu ferli en í rökhyggjuferlinu.  Í smáskrefaferlinu eru möguleikar á að breyta og bæta 

stefnuna í þróunar- og innleiðingarferlinu, en þetta getur þó verið tímafrekt.  

Eðlilegt er að styðjast við rökhyggjuferli í stefnumótun stjórnvalda þar sem ferlið byggir 

á þróun og innleiðingu sem tveimur sjálfstæðum þáttun.  Ekki er þó óeðlilegt, þegar til 

dæmis ríkisstjórnaskipti eiga sér stað að smáskrefaferlið taki við, eigi að breyta áherslum. 

Hvað varðar stefnumótun í starfsmannmálum er mikilvægt að hún styðji við 

heildarstefnumótun ríkisins og öfugt, aukin samhæfing er hér lykilatriði.  

Í starfsmannamálum ríkisins má segja eins og fram hefur komið að ekki hefur gengið 

eftir að framkvæma þær stefnur sem setta hafa verið, því miður.  „Veikleiki stjórnsýslunnar 

                                                      

 

 

 
74 Lynch, Richard.  Corporate Strategy, bls. 45. 

felst í að stefnur og áætlanir eru sjaldnast fjármagnaðar, framkvæmd ófullnægjandi og 

eftirfylgni og mat takmarkað“.75  

Ágætis dæmi um markmið sem sett eru en ekki fylgt eftir er eftirfarandi.  Í skýrslu 

ríkisendurskoðunar frá árinu 2011 um starfsmannamál ríkisins svarar fjármála- og 

efnahagsráðuneytið eftirfarandi varðandi mannauðshluta Orra: „Í dag er einungis hluti 

þessara kerfa í notkun hjá hluta ríkisstofnana en ætlunin er að í lok árs 2012 verði fyrrnefndir 

kerfishlutar mannauðskerfisins allir í notkun hjá ríkisstofnunum.“76  Hér er átt við 

ráðningakerfi, sjálfsafgreiðsla, fræðslukerfi, vinnustund og ferðauppgjörskerfi, en frá árinu 

2011 hefur ekkert verið gert til að auka notkun á þessum kerfishlutum og enn er einungis 

hluti þessara kerfa í notkun hjá hluta ríkisstofnana.   

 

4.1.1 Greining 

Í stefnumótunarferli er greiningarferlið til að greina umhverfi, til að greina lykilþætti og 

lykilhæfni.  Skýrt kemur fram í forsetaúrskurði nr. 71/2013 hvaða málefni eru 

starfsmannamál ríkisins, en ekki hver það er sem sér um þau.  Umhverfi starfsmannamála 

ríkisins hér er það umhverfi sem skrifstofa stjórnunar og umbóta í fjármála- og 

efnahagsráðuneytinu, KMR, kjararáð, samninganefnd ríkisins og launsvið Fjársýslu ríkisins 

búa við.  Að flestu leyti er þetta umhverfi eins, en þó ekki þar sem Fjársýslan er sjálfstæð 

stofnun og samninganefndin er verkefni fjármála- og efnahagsráðuneytisins. 

Í stjórnmála-  og lagalegu umhverfi ríkisstofnunar, er ljóst að ríkisstjórnarskipi skipta 

máli, áherslur ríkisstjórnar, lagaumhverfið og samskipti forstöðumanns stofnunar og 

ráðherra, ráðuneytisstjóra eða aðstoðarmanns/manna ráðherra.  Efnahagslegt umhverfi 

ríkisstofnunar samanstendur af mörgum þáttum.  Mikilvægt er hér að skoða aðstæður í 

ríkisfjármálum og þróun þeirra, þróun útgjalda stofnunar og  atvinnuleysi.  Þjóðfélags- og 

menningarbreytingar, viðhorf til vinnu, vinnuumhverfis,  menntunar,  heilsu, umhverfis og 

umhverfisþátta og tekna, eru þættir sem skoðaðir eru í félags- og menningarlegu umhverfi 

stofnunarinnar.   

                                                      

 

 

 
75 Fréttablaðið 30. ágúst 2013.  Íslenska stjórnkerfið-lárétt áskorun í lóðréttu kerfi. Héðinn Unnsteinsson og Pétur Berg Matthíasson.  

Ríkisendurskoðun. Mannauðsmál ríkisins-2. Stefna stjórnvalda og staða mannauðsmála, bls. 8. 

4.1.1.1 Stjórnmála- og lagalegt umhverfi 

Stjórnmálalegt umhverfi þessara aðila sem og annarra ríkisstofnana hefur verið ekki verið 

stöðugt síðustu árin og má segja að það sé aðallega vegna hrun fjármálakerfisins.  

Starfsmannamál ríkisins falla undir fjármála- og efnahagsráðherra, áður fjármálaráðherra og 

frá árinu 1991 hafa verið sjö ráðherra í fjármála- og efnahagsráðuneytinu með núverandi 

ráðherra.  Síðustu sjö árin hafa verið fimm ráðherrar með núverandi ráðherra.  Frá árinu 

1991 til ársins 2009 voru ráðherrar fjármála sjálfstæðismenn, Vinstri hreyfingin–grænt 

framboð var með ráðherra frá 2009-2011 og Samfylkingin árin 2011-2013.  Frá árinu 1991 

hafa sjö ráðherrar verið í ráðuneytinu frá þremur stjórnmálaflokkum. 

 Ætla má að því lengri tíma sem hver ráðherra, eða jafnvel flokkur hefur í ráðuneytinu 

því meira geti hann náð að gera og móta stefnu í málefnum þeim sem undir ráðuneytið hans 

heyra.  Þetta má ætla út frá því að árið 1996 var Nýskipan í ríkisrekstri kynnt og árið 2007 var 

stefna um árangursríkan ríkisrekstur kynnt.  Frá árinu 1991-2009 höfðu ráðherrar úr sama 

flokki verið við völd í ráðuneytinu, og getur þetta haft áhrif þar sem áherslur þeirra eru eins 

eða svipaðar og þeir ná að vinna áfram að þeim málum sem byrjað var á í tíð annars ráðherra 

og ljúka því.  Einnig hefur áhrif á stefnumótun í ríkisgeiranum þær breytingar sem eiga sér 

stað í nágrannlöndum okkar.  Þetta á bæði við er Nýskipan í ríkisrekstri (New Public 

Management) er kynnt sem og stefna um árangursríkan ríkisrekstur. 

 Frá árinu 2007 hefur lítið verið fjallað um starfsmannamál ríkisins í stefnu 

ríkisstjórnarinnar og í stefnuyfirlýsingu ríkisstjórnar Framsóknarflokks og Sjálfstæðisflokks, 

núverandi ríkisstjórnar, er hvergi minnst á stafsmenn ríkisins.  Ekki er minnst á hvað ríkið sem 

vinnuveitandi um 20 þúsund starfsmanna ætli að gera fyrir þá, það er hvernig ríkisstjórnin 

ætlar að haga sínu vinnuveitendahlutverki næstu árin.  Þetta er sérstakt þó skiljanlegt sé að 

aðaláherslur taki mið af íbúum landsins þá má ekki gleyma þeim starfsmönnum er starfa hjá 

hinu opinbera. 
 Lagalegt umhverfi þessara aðila hefur verið frekar stöðugt síðustu árin.  Þær breytingar 

sem gerðar hafa verið á lögum eru aðallega breytingar á lögum kjararáðs í kjölfar hruns 

fjármálakerfisins hérlendis.  Þar ber helst að nefna bráðabirgðaákvæði þess efnis að ráðinu 

var óheimilt að endurskoða úrskurði til hækkunar.  Lagaumhverfi ríkisstarfsmanna hefur 

annars ekki breytast þannig að það hafi áhrif á starfsmenn ríkisins síðustu árin.  Þetta eru 

meirihluta forstöðumanna óánægður með þar sem þeir telja núverandi lög og reglur 

íþyngjandi fyrir starfsmanastjórnun ríkisstofnana.77  Einnig má hér nefna að forstöðumenn 

hafa gangrýnt að auglýsa þurfi öll störf opinberlega þar sem það vinni gegn starfsþróun. 

 Staða KMR breyttist þegar gerðar voru skipulagsbreytingar á fjármála- og 

efnahagsráðuneytinu og má segja að það sé í kjölfar lagabreytingar um ráðuneytin, engar 

breytingar hafa verið gerðar sem áhrif hafa á samninganefnd ríkisins eða launasvið 

Fjársýslunnar.  Breytingar voru gerðar á skipan í kjararáð árið 2010 og gildir sú skipan til 

ársins 2014.   

 

4.1.1.2 Efnahagslegt umhverfi 

Eftir þjóðarsáttina árið 1990 má segja að stöðuleiki hafi komist á í efnahagsmálum hérlendis.   

Stöðuleikinn hélst  til ársins 2006 en þá jókst þenslan og ójafnvægi skapaðist í samfélaginu.  

Hrun fjármálakerfisins árið 2009 og síðan hefur efnahagslegt umhverfi einkennst af aðhaldi.  

 Ljóst er að staða ríkissjóðs síðustu ári hefur haft áhrif á laun ríkisstarfsmanna sem 

meðal annars má smá sjá á þeim breytingum sem gerðar voru á lögum um kjararáð árin 2007 

og 2008.  Kjarasamningar bera þess einnig merki sem og breytingar launa síðustu árin. 

 Starfsfólki ríkisins hefur fækkað frá árinu 2009 er það var um 21.800 en í ársbyrjun 

2013 var það um 20 þúsund.  Stöðugildin voru 18.200 árið 2009 en þau voru í ársbyrjun 2013 

15.609.  Ljóst er að stærsti hluti þessara fækkunar ríkisstarfsmanna er vegna færslu á 

málefnum fatlaðra frá ríkinu til sveitarfélaga, en einnig hafa stofnanir verið lagðar niður eða 

sameinaðar.   

 Atvinnuleysi hérlendis var 1,6% í janúar árið 2001, 3,0% í janúar 2005, 9% í janúar 2011 

og í janúar 2013 hafði það lækkað í 5,5%.78  Gripið hefur verið til aðgerðar til að koma á móts 

við þá sem atvinnulausir eru og hafa ríkisstofnanir geta ráðið aðila til sín og fengið greiddan 

hlut þess kostnaðar frá Vinnumálastofnun.  Þetta hefur eflaust fjölgað ríkisstarfsmönnum þó 

að hér sé einungis um tímabundna vinnu að ræða. 

  Rekstrarkostnaður KMR hefur frá árinu 2008 til ársins 2012 aukist um 12,9%, 

rekstrarkostnaður kjararáðs hefur samkvæmt upplýsingnum úr fjárlögum lækkað um 5% á 

                                                      

 

 

 
77 Fjármálaráðuneytið. Stjórnun starfsmannamála

 
ríkisstofnana-fyrsti hluti. Aðalhöfundur og ritstjóri Ómar H. Kristmundsson. Reykjavík: Fjármálaráðuneytið, 

   
   

2007. Bls. 20. 

78 Vinnumálastofnun. „Útgefið efni og talnaefni“, http://www.vinnumalastofnun.is/vinnumalastofnun/utgefid-efni-og-talnaefni/ (sótt 20. ágúst 2013). 

http://www.vinnumalastofnun.is/vinnumalastofnun/utgefid-efni-og-talnaefni/

fyrrnefndum fimm árum.  Rekstarkostnaður samninganefndar ríkisins fer eðlilega mikið eftir 

því hvort samningaviðræður eiga sé stað viðkomandi ár eða ekki.  Erfitt er því að meta hvort 

hann hafi hækkað eða ekki á milli tímabila.  Ekki er greindur hér kostnaður Fjársýslunnar við 

launa- og mannauðshluta Orra því gera má ráð fyrir að starfsemi Orra verið óbreytt næstu 

árin, það er að ríkið muni áfram reka þetta kerfi og að rekstur þess verði hjá Fjársýslu ríkisins.   

    

4.1.1.3 Félags- og menningarlegt umhverfi 

Félagslegt- og menningarlegt umhverfi starfsmannamála hefur mikið að segja gagnvart þeirri 

þjónustu sem bjóða á ríkisstofnunum.  Ljóst er að mörg starfsmanna- og ráðgjafafyrirtæki 

selja ríkisstofnum ráðgjöf sína í starfsmannamálum hvort sem það er á svið ráðninga, 

starfsloka, vinnuumhverfis eða annars.  

 Síðustu árin hef aukin áhersla verið á vinnustaðaumhverfi og heilsu starfsmanna.  

Gerðar eru reglulega vinnuumhverfiskannanir meðal ríkisstarfsmanna og hafa þessir þættir 

áhrif á þá þjónustu sem veita ætti stofnum ríkisins um starfsmannamál.    

 Aukning hefur verið í háskólanám hérlendis síðustu árin.  Árið 2007 voru um 16.800 við 

háskólanám hérlendis en árið 2011 voru 19.300, þetta er aukning um 2.500 einstaklinga  á 

fjögurra ára tímabili og þá er hér einungis talið háskólanám hérlendis.79  Þessi aukning hefur 

áhrif á ríkið sem stærsta vinnuveitenda landsins, því búast má við auknu framboði á vel 

menntuðum einstaklingum í framtíðinni.  

 Ímynd ríkisins sem vinnuveitenda hefur áhrif á störf þeirra sem hafa með 

starfsmannamál ríkisins að gera.  Síðustu ár hefur verið aukning í kynningu á ríkinu sem 

áhugaverðum vinnuveitenda og spurt er árlega um viðhorf starfsfólks til ríkisins sem 

vinnuveitenda.  Árið 2006 voru 58% ríkisstarfsmanna sammála því að ímynd þeirra 

ríkisstofnunar sem þeir stöfuðu hjá væri jákvæð80 en samkvæmt niðurstöðum könnunarinnar 

stofnun ársins 2013 hefur meðaleinkunn ímyndar stofnana farið lækkandi sl. þrjú ár.81 

 Segja má að auknar kröfur um góða en á sama tíma ódýra þjónustu hafi áhrif á 

starfsmannamál ríkisins, það er að segja kröfur til starfsfólks ríkisins og gæti þetta haft áhrif á 

                                                      

 

 

 
79 Hagstofa Íslands. „Talnaefni-skólamál“, http://hagstofa.is/Hagtolur/Skolamal (sótt 18. ágúst 2013). 

80 Fjármálaráðuneytið og Háskóli Íslands, stofnun stjórnsýslufræða og stjórnmála. Könnun á starfsumhverfi ríkisstarfsmanna 2006, bls. 22. 

81 SFR, stéttarfélag í almannaþjónustu. „Kannanir SFR-Stofnun ársins 2013“, http://sfr.is/kannanir-sfr/stofnun-arsins/stofnun-arsins-2013/ (sótt 28. ágúst 2013). 

http://hagstofa.is/Hagtolur/Skolamal
http://sfr.is/kannanir-sfr/stofnun-arsins/stofnun-arsins-2013/

þjónustu þá sem veitt er ríkistofnunum.  Sérstaklega á þetta við ef fækka á starfsfólki hjá 

ríkinu.  Aukin starfsmannavelta hjá ríkisstofnun hefur einnig mikil áhrif á þjónustu þá sem 

veita á ríkisstofnun varðandi starfsmannamál sem og gerð kjarasamninga.  Aukin 

starfsmannavelt getur verið vegna þess að álag er aukið, laun eru ekki nægjanlega góð, 

framvonir eru litlar eða engar, endur- og símenntun lítil sem engin, aðstaða ekki góð eða 

starfsþróun lítil.  Allt eru þetta þættir sem skipa miklu máli í starfsmannamálum ríkisins, 

þættir sem móta þarf stefnu um fyrir ríkið í heild og fylgja eftir.  

 

4.1.1.4 Tæknilegt umhverfi   

Miklar breytingar hafa átt sér stað í tækniumhverfi síðustu áratugina.  Tæknibreytingar hafa 

verið miklar og hvað varðar starfsmannamál ríkisins þá eru hér aðallega um að ræða 

breytingar í tölvubúnaði er heldur utan um upplýsinga um ríkisstarfsmenn, en einnig kerfi 

sem bjóða upp á þjónustu sem gerð er krafa um á sviði launa- og starfsmannamála.82 

 Launa- og mannauðskerfi Orra er á forræði Fjársýslu ríkisins og eru það aðallega 

starfsmenn launasviðs sem sjá um afgreiðslu fyrirspurna vegna launa- og mannauðshlutans.  

Í úttekt sem gerð var á kerfinu á vormánuðum 2013 kemur fram að mælt er með því að 

kerfið verði notað áfram en skerpa þurfi stefnumiðaða stjórnun á þróun og rekstri Orra og 

styrkja fyrirkomulag á rekstrarumsjón þess.83   

 Fram kemur í skýrslu Ríkisendurskoðunar um stjórnun starfsmannamála ríkisstofnana 

að bæta þurfi upplýsingatækni innan ríkisins og nefnd eru í skýrslunni vankvæði við 

innleiðingu Orra kerfisins hjá ríkisstofnunum.  Forstöðumenn ríkisstofnana er sammála 

þessari fullyrðingu og nefna að bæta þurfi alla þætti upplýsingatækni.84 

 

 

 

 

                                                      

 

 

 
82 Fjármála- og efnahagsráðuneytið. „Útgáfa-Sérfræðiúttekt á fjárhags- og mannauðskerfi ríkisins: Orri hentar ríkinu“, 

 
http://www.fjarmalaraduneyti.is/frettir /2013/05/ 

   
    

16/nr/16796 (sótt.21. ágúst 2013). 

83 Sama heimild. 

84 Fjármálaráðuneytið. Stjórnun starfsmannamála ríkisstofnana-fyrsti hluti, bls. 23. 

 

http://www.fjarmalaraduneyti.is/frettir%20/2013/05/%20%20%20%20%20%20%2016/nr/16796
http://www.fjarmalaraduneyti.is/frettir%20/2013/05/%20%20%20%20%20%20%2016/nr/16796

4.1.1.5 Styrkleikar  

Styrkleikar í starfsmannamálum ríkisins felast aðallega í þeirri menntun, reynslu og kunnáttu 

sem núverandi starfsfólk KMR, launasviðs Fjársýslunnar og kjararáðs býr yfir.  Um er að ræða 

mikla þekkingu á lagaumhverfi ríkisstarfsmanna, launa – og starfsmannamálum sem miðla 

þarf og samhæfa.   

 Einnig má telja að það séu styrkleikar að lagaumhverfi ríkisstarfsmanna hefur verið 

óbreytt að mestu síðustu árin, þó að það séu veikleikar að lagaumgjörðin sé ekki í samræmi 

við óskir til dæmis forstöðumanna.   

 

4.1.1.6 Veikleikar  

Veikleiki starfsmannamála ríkisins er að það vantar stefnumótun í starfsmannamálum 

ríkisins.  Hvernig vinnuveitandi vill ríkið vera og af hverju?  Á að fækka ríkisstarfsmönnun? 

fjölga þeim?  Auka menntun starfsmanna?  Á að bjóða upp á hreyfanleika innan 

Stjórnarráðsins og jafnvel milli stofnana innan sama fagráðuneytis?  Á að gera uppsagnarferli 

ríkisstarfsmanna auðveldara?  Hvernig á að standa að menntun starfsmanna Stjórnarráðsins 

og hver á að sjá um málefni starfsmanna stjórnarráðsins?  Þetta eru allt spurningar sem 

svara þarf auk fleiri og móta þarf stefnu um þessi mál.  Þetta er þar sem án stefnumótunar er 

erfitt að vinna markviss og ná árangri.  

Eins og fram hefur komið eru laun ríkisstarfsmanna ákvörðuð með tvenns konar hætti.  

Annars vegar eru þau ákvörðuð í kjarasamningum og stofnanasamningum fyrir stærsta hluta 

starfsmanna, en fyrir stærsta hluta embættismanna eru þau ákvörðuð af kjararáði.  Tilgangur 

stofnasamninga var að styðja við nútímalega mannauðsstjórnun og færa stærri hluta 

launaákvarðana til stofnana, en því miður hefur skort á skilvirkni við þennan hluta 

kjarasamninga síðustu ára.85 Er þetta meðal annars þar sem stofnanasamninga hafa ekki 

verið endurskoðaðir eða uppfærðir né hefur fjármagn fylgt samningunum. Síðasta árið hefur 

verið mikil umfjöllun í fjölmiðlum um stofnasamninga á Landspítala og er umræðan enn.  

Þegar kemur að gerð stofnanasamninga er eins og stofnanir hafi ekki fjármagn til að umbuna 

starfsmönnun eftir gerðum samningum eða treysti sér ekki til að gera samningana.  Þessu 

                                                      

 

 

 
85 Bandalag háskólamanna. „Þjónusta-fréttir“, http://www.bhm.is/frettir/nr/2452 (sótt 27. júlí 2013). 

http://www.bhm.is/frettir/nr/2452

þarf að breyta og fylgja þarf vel eftir þessum hluta kjarasamningsins því ákvarðanir 

stofnanasamninga geta vegið allt að 20% eða meira af dagvinnulaunum ríkisstarfsmanna.  

Þegar kjarasamningar eru gerðir er uppreiknaður kostnaður hverrar stofnunar vegna 

breytinga kjarasamninga, en stofnanir hafa ekki fengið aukið fjármagn vegna tilkostnaðar við 

gerð stofnanasamninga.  Á fundi í nóvember 2012 sem  þáverandi starfsmannaskrifstofa og 

Félag forstöðumanna ríkisstofnana stóð fyrir, var rætt um ýmsa lykilþætti starfsmannahalds.  

Þar kom meðal annars fram hjá starfsmanni starfsmannaskrifstofunnar að: „grunnhugsunin 

væri sú að stofnanasamningar séu árangurstengdir með þeim hætti að hagræðing sem næst 

fram á stofnunum skili sér einnig til starfsmanna. Það hefur verið lífseigur misskilningur að 

viðbótarfjármagn eigi að koma til endurgerðar stofnanasamninga.“86  Þetta er veikileiki því 

ekki geta ríkisstofnanir hagrætt endalaust til að geta greitt laun í samræmi við 

stofnanasamninga og af hverju fá sumar stofnanir þetta bætt , eins og Landspítalinn en aðrar 

ekki.  Það er augljóst að hér er mikið ósamræmi á milli stofnana og ríkisstarfsmanna.  

Stofnanir sem eru með fáa starfsmenn og hafa ekki möguleika á að hagræða geta því ekki 

greitt laun í samræmi við stofnasamninga.  Einnig má telja að forstöðumönnum stofnana sé 

þetta ekki kunnugt, ef þetta er raunin að stofnanir eiga að spara til að geta greitt almennileg 

laun, en þetta er ekki framkvæmt þegar Landspítalinn fær auka fjárveitingu til að geta lokið 

við gerð stofnasamninga. 

Það þarf að vera alveg alveg skýrt öllum ríkisstarfsmönnum hvert mögulegt hlutfall 

launa getur verið samkvæmt stofnasamningum.  Þetta þarf forráðmönnum ríkisstofnana  líka 

að vera ljóst og fjármála- og efnahagsráðneytið þarf að vinna að því að koma forsendum 

þessum inn í launakerfi ríkisins þannig að hægt sé að keyra út skýrslur þar sem allar 

forsendur koma fram.  Með þessu er hægt að gera árlega ráð fyrir hækkunum öðrum en 

þeim sem samið er um í kjarasamningum.  Þetta kallar á samhæfingu KMR, launasviðs 

Fjársýslunnar og skrifstofu opinberra fjármála, áður fjárlagaskrifstofu í fjármála- og 

efnahagsráðuneytinu. 

 Kjararáð ákvarðar laun flestra embættismanna en það er mikill veikleiki að starfsmaður 

kjararáðs hafa ekki aðgang að upplýsingum þeim sem KMR hefur um laun ríkisstarfsmanna, 

                                                      

 

 

 
86 Fjármála- og efnahagsráðuneytið. „Stjórnun-ráðstefnur“,  http://www.stjornendavefur.is/stjornun/radstefnur/nr/16116 (sótt 24.7.2013). 

http://www.stjornendavefur.is/stjornun/radstefnur/nr/16116

launaþróun og annað.  Þetta er veikleika því kjararáð þarf að hafa þessar upplýsingar, meðal 

annars vegna þessa að ljóst má vera að einhverjar ríkisstofnanir eru að greiða sérfræðingum 

sínum jafn há ef ekki hærri laun en forstöðumaður stofnunarinnar er með.  Þetta er vegna 

þessa að framboð er takmarkað á sérfræðingum með ákveðna þekkingu og til að halda þeim 

þarf að greiða þeim góð laun.  Það er veikleiki að aðilar þeir sem ákvarða laun 

ríkisstarfsmanna hafi ekki aðgang að sömu gögnum, þekkingu og reynslu starfsmanna.  Einnig  

má telja það veikleika að forstöðumenn ríkisstofnana geti ekki samið um laun sín sjálfir eða 

hluta laun sinna. 

 Það er ekki veikleiki ef ríkisstofnanir geta leitað til fleiri en eins aðila um aðstoð, ráðgjöf 

og leiðbeiningar um ákveðin málefni, en það er mikill veikileiki ef þessar stofnanir veita ekki 

sömu ráðgjöf eða leiðbeiningar.  Þetta getur því átt sér stað ef aðilar ræða ekki saman eða 

hafa ekki sömu túlkun til dæmis á ákvæðum kjarasamninga.  Starfsmenn KMR og launasviðs 

Fjársýslunnar veita nefnda ráðgjöf og leiðbeiningar og hefur komið fyrir að ekki hafi aðilar 

verið sammála.  Einnig er slæmt ef stofnanir fá ekki þá þjónustu sem þær þurfa, „..að 

starfsmannaskrifstofa fjármálaráðuneytisins veiti markvissari fræðslu um kjarasamninga sem 

hún gerir, en á því er nokkur misbrestur.“87  

 Ætla má að það sé veikleiki að starfsmannamál ríkisins séu hjá mörgum og ólíkum 

starfseiningum.  Þjónustu vinnuveitenda um 20 þúsund starfsmanna, þar sem stærstu 

stofnanir ríkisins eru með starfsmannastjóra. Með því að dreifa þjónustunni verður hún 

ósundurleit, ekki nógu markviss og ætla má að hún verði mun  dýrari en ef um eina stofnun 

væri að ræða.  „Efla þarf starfsmannskrifstofuna til þess að hún geti sinnt mannauðsmálum 

betur en seint hefur gengið að innleiða nútíma mannauðsstjórnun hjá ríkisstofnunum.  Ein 

ástæða þess er að þær hafa ekki haft nægan aðgang að ráðgjöf og aðstoð á þessu sviði“88   

 Það veikleiki er lögum er snúa að hluta ríkisstarfsmanna er breytt en breytingarnar ná 

ekki til allra ríkisstarfsmanna.  Lögum um kjararáð var breytt með bráðarbirgðarákvæðum 

árin 2008 og 2009 þar sem fram kom að lækka ætti laun alþingismanna og ráðherra um 5-

15%.  Rætt var um að lækka einnig laun starfsmanna Stjórnarráðsins og laun þeirra 

                                                      

 

 

 
87 Fjármálaráðuneytið. Stjórnun starfsmannamála ríkisstofnana-fyrsti hluti, bls. 22 

88
 
Ríkisendurskoðun. Mannauðsmál ríkisins-2. Stefna stjórnvalda og staða mannauðsmála, bls. 5.

ríkisstarfsmanna sem voru með hærri laun en 400.000 til samræmis.  Lítil  eftirfylgni var með 

þessu, og ljóst að ekki var þetta gert í hverri ríkisstofnun eða hjá öllum.  Með því að hafa 

launaákvarðanir hjá tveimur ólíkum aðilum er hætta á að álíka gerist aftur og ekki verði um 

samræmdar aðgerðir að ræða. 

 

4.1.1.7 Möguleikar  

Möguleikar geta falist í breytingum á lagaumhverfi, nýjum áherslum og þróun þjóðfélags- og 

menningarlegra þátta.  Það eru miklir möguleikar í starfsmannamálum ríkisins og þá þarf að 

virkja og viðhalda.  Möguleikarnir eru til að mynda í þeim áhugaverðu stofnunum sem ríkið 

rekur, möguleikar í að gera þær eftirsóknarverðar eða eftirsóknaverðari vinnustað. 

Stofnanirnar eru margar og ólíkar hvað verkefni varðar, stærð, staðsetningu og gerð.  Í 

könnun meðal ríkisstarfsmanna árið 2007 kemur fram að flest allir þeir sem svöruðu 

spurningu um ástæðu þess að þeir hefðu ráðið sig hjá núverandi vinuveitenda, höfðu ráðið 

sig til ríkisins, annað hvort vegna þess að starfið virtist áhugavert, eða starfið hæfði vel 

menntun þeirra.89 

Það felast möguleikar í samvinnu við stéttarfélög ríkisstarfsmanna í að gera ríkið að 

eftirsóknarverðum vinnuveitenda sem bíður upp á áhugaverð verkefni, gott starfsumhverfi 

og góð laun.  Í skýrslu ríkisendurskoðunar um mannauðsmál ríkisins kemur skýrt fram að 

ríkið þarf að gera sér  grein fyrir hvers konar atvinnurekandi það vill vera og hvernig það geti 

laðað til sín ungt og hæft starfsfólk og haldið því.90 

 Það felst möguleikar í því að geta boðið ráðuneytum og öllum stofnunum ríkisins upp á 

gæða þjónustu á sviði starfsmannamála, þjónustu sem er samræmd, góð, rétt, ókeypis og á 

öllum sviðum starfsmannamála.  

 

4.1.1.8 Ógnanir    

Ef ekki er ljóst hvert ríkið stefnir í starfsmannamálum sínum og hvernig vinnuveitandi ríkið 

vill vera, má vera að óánægja aukist hjá starfsmönnum ríkisins, embættismönnum sem og 

                                                      

 

 

 
89 Fjármálaráðuneytið og Háskóli Íslands, stofnun stjórnsýslufræða og stjórnmála. Könnun á starfsumhverfi ríkisstarfsmanna 2006. Niðurstöður,  bls.29 

90 Ríkisendurskoðun. Mannauðsmál ríkisins-2. Stefna stjórnvalda og staða mannauðsmála, bls. 3. 

almennum starfsmönnum.  Starfsmenn gætu hugsað sér til hreyfings ef ekki er skýrt hver 

stefnan á að vera, og hér á ég bæði við  stefnu almennt í starfsmannamálum.   

 Meðalaldur ríkisstarfsmanna hérlendis er nokkuð hár eða 45,8 ár og ljóst er að lækka 

þarf þennan meðalaldur.  Það er ógnun við starfsmannamál ríkisins ef ekki tekst að fá ungt, 

ábyggilegt og vel menntað starfsfólk til starfa hjá ríkinu næstu árin.  Það er ógnun ef 

stjórnvöld samræma ekki stefnu sína í menntamálum við fjölgun íslendinga, breytingar í 

aldurssamsetningu þjóðarinnar og þörf ríkisins fyrir menntaða einstakling til dæmis á sviði 

heilbrigðismála. 

 Það er ógnun við starfmannamál ríkisins ef ríkið sem vinnuveitandi er ekki leiðandi fyrir 

stofnanir sínar með fræðslu og leiðbeiningar um starfsmannamál og það getur ekki greitt 

starfsmönnum ríkisins samræmd og góð laun. 

Einnig telst það ógnun ef ríkisstofnanir sinna ekki starfsmannamálum sínum og ef þeim 

er ekki veitt sú þjónusta sem þær þurfa á sviði starfsmannamála.  Það er ógn ef 

starfsmannavelta er mikil hjá ríkinu því í aukinni starfsmannveltu felst aukinn kostnaður.  „Að 

mati Ríkisendurskoðunar á að vera til áætlun um það hvernig bregðast skuli við til að ríkið 

geti haldið í góða stjórnendur og lykilstarfsmenn. Í þessu samhengi vill Ríkisendurskoðun 

benda á að áætlaður kostnaður vegna 20% starfsmannaveltu í 50 manna ríkisstofnun er 

talinn vera á bilinu 17–56 m.kr. á ári.“ 91   

 

4.2 Skipulagskenningar 

Skipulagskenningar (Organization Theory) fjalla um hvaða skipulag/skipulagsform er 

hagkvæmast kringum ákveðin verkefni sem vinna þarf hverju sinni.  Kenningarnar hafa fram 

komið á fjórum ólíkum tímabilum sem bera eftirfarandi heiti: það klassíska, tímabil 

nútímakenninga, tímabil táknrænnar túlkunar og svokallað póstmóderníska tímabilið.  Ljóst 

er að þróun og breytingar þær sem átt hafa sér stað í þjóðfélaginu hafa eðlilega mikil áhrif á 

þróun þessara kenninga.  Má hér nefna til dæmis iðnbyltinguna, tækniframfarir og 

hnattvæðinguna.  

                                                      

 

 

 
91 Ríkisendurskoðun. Mannauðsmál ríkisins-2. Stefna stjórnvalda og staða mannauðsmála, bls. 3. 

Kringum árið 1900 hófst hið klassíska tímabil og stóð það í um 50 ár.  Á þessum tíma 

komu fram kenningar þeirra Karl Marx, Max Weber, Henry Fayol, og F.W. Taylor.  

Sameiginlegt með kenningum þessum er að litið er á stofnunina út frá efnahagslegu og 

hagrænu sjónarhorni.  Á árunum 1914-1918 kom fram kenning Max Weber um skrifræði.  

Kenning Webers er kenning um grundvallarskipulag í þróuðu iðnaðarsamfélagi og byggir 

hann á eftirfarandi í kenningu sinni: skýrri verkaskiptingu og sérhæfingu, skýru stigveldi, 

stjórnun tekur mið af lögum og reglum, og að um framgangskerfi er að ræða.  Myndrænt má 

segja að á þessu tímabili er litið á skipulagseiningu sem vél sem þarf að stjórna.  

Um árið 1950 hefst tímabil nútímakenninga og í þeim er reynt að skýra vísindaleg 

fyrirbæri og litið er á skipulagið sem kerfi sem tekur á móti einhverju, meðhöndlar það og 

skilar aftur.  Umhverfið og það sem í því er hefur hér mikið að segja og myndrænt má segja 

að hér sé litið á skipulagsform sem lífveru.  Kringum 1980 hefst tímabil táknræddar túlkunar.  

Hér koma fram kenningar þar sem skoðað er hvaða viðhorf og verklag það er sem skapar 

ákveðið skipulag stofnana.  Á þessu tímabili má segja myndrænt að um sé að ræða 

menningu.  Póstmóderníska tímabili hefst um 1990 og þá fara að koma fram kenningar sem 

taka mið af þeim breytingum sem átt hafa sér stað í heiminum meðal annars vegna 

hnattvæðingar.  Myndrænt er skipulagseiningin sem klippimynd samsett úr mögum ólíkum 

hlutum.92 

Max Weber taldi formlega uppbyggingu vera verkfæri til að ná mismunandi 

markmiðum.93  Sé litið á stofnun sem skipulagsform skal uppbygging hennar vera með hætti 

sem best hentar starfseminni, hún á að vera örvandi fyrir starfsfólk sem á að gera sinnt 

verkefnum sínum og náð mörgum og mismunandi markmiðum.  Verkaskipting í stofnunum 

getur verið lágrétt eða lóðrétt, skipting ábyrgðar og valds getur verið ólík í stofnunum, auk 

þess að um miðstýringu eða dreifstýringu getur verið um að ræða.   

Henry Mintzberg sér uppbyggingu skipulags sem samheiti fyrir það hvernig stofnun 

deiir og samhæfir verkefni sín.94  Mintzberg leggur mikla áherslu á mikilvægi þeirra þátta sem 

eru í ytra umhverfi stofnana og áhrif þeirra á stofnunina, skipulag hennar og vandamál sem 

                                                      

 

 

 
92 Schein, Edgar H. Organisationspsykologi, bls. 39. 

93 Sama heimild, bls.
 
43. 

94 Sama heimild, bls.
 
60. 

þar geta skapast.  Starfsmannamál ríkisins eru í mörgum ólíkum starfseiningum sem ýmist 

hafa formlegt skipulag eða ekki. 

Fimm ólík form skipulagsform setur Mintzberg fram og í hverju þeirra eru fimm 

einingar og er vægi þeirra mjög mismunandi, allt eftir því um hvaða skipulagsform er um að 

ræða.  Einingarnar eru: stjórnendur, millistjórnendur, aðgerðarkjarni, tæknieining og 

stoðþjónusta.95  Skipulagsformin fimm eru eftirfarandi: (1) einfalt skipulag, (2) vélrænt 

skrifræði, (3) faglegt skrifræði, (4) greina skipulag, og (5) fljótandi skipulag.96 

Einfalt skipulag er skipulag stofnunar þar sem um er að ræða mjög afmarkað stjórnun 

og valddreifing er lítil sem engin.  Stjórnendur hafa fulla vitneskju um það sem gerist í 

aðgerðarkjarnanum og fylgjast vel með vinnu starfsmanna sinna.  Starfsfólk vinnur oft á 

tíðum ólík verk, þeir eru hvorki þjálfaðir eða menntaðir og samskipti þeirra á milli eru 

óformleg og staðlaðir verkferlar eða vinnureglur eru ekki til.97  Tæknieiningin er lítil sem 

engin hér í þessu skipulagsformi, stjórnendur gegna aðalhlutverki og samhæfing á sér stað 

gegnum stjórnun og eftirlit.  Umhverfi þessa skipulagsforms er einfalt og breytilegt.  

Vélrænt skrifræði er skipulag stofnana sem sinna mjög einföldum verkefnum.  

Verkefnin eru vel skilgreind og staðlaðir vinnuferlar eru til staðar.  Stjórnendur hafa töluvert 

vald, en aftur á móti er vald millistjórnenda tiltölulega veikt.  Algengustu vandamálin í 

skipulagi sem þessu eru vandamál er tengjast framleiðslunni eða vinnuumhverfinu, og eru 

vandamál sem þessi leyst af stjórnendum.  Í þessu skipulagi hefur tæknieiningin mest að 

segja og dreifstýring er bæði lágrétt og lóðrétt. 98  Erfitt getur verið í skipulagi sem þessu að 

aðlagast breytingum í ytra umhverfi stofnunar, en eins getur verið erfitt að viðhalda góðum 

millistjórnendum.  Skipulag þetta er þekkt hjá skyndibitastöðum, flugfélögum og  

bílaframleiðendum.  Umhverfi þessa skipulagsforms er einfalt og stöðugt.99 

Faglegt skrifræði er skipulagsform þar sem fagaðilar, faglega menntaðir einstaklingar, 

hafa yfirumsjón með sínum sviðum eins og til dæmis læknar og hjúkrunarfræðingar, en 

                                                      

 

 

 
95 Henry Mintzberg. Structure in Fives. Designing effective Organizations. (USA: Prentice Hall,1993). Bls. 11. 

96 Sama heimild, bls. 23. 

97
 
Schein, Edgar H. Organisationspsykologi, bls. 39.

 
98 Sama heimild, bls. 80. 

99 Mintzberg, Henry. Structure in Five,
 
bls. 172. 

skipulag þetta er lýsandi meðal annars fyrir sjúkrastofnanir.100  Fagfólkið getur unnið 

sjálfstætt og án annarra, það er mikið þjálfað og menntað innan sem utan vinnustaðar síns. 

Það sem vantar oft í einingar sem þessa er samhæfing á milli faghópa og einnig geta skapast 

vandamál á milli hópanna.  Aðgerðarkjarninn hefur mest að segja í einingu sem þessari. 

„Skrifræði er útbreiddasta og áhrifamesta hugmyndin um skipulag opinbers rekstrar.“101 

Einkenni  skrifræðis eru meðal annars miðstýring, stigveldi og regluverk og hefur stjórnsýslan 

hérlendis viss einkenni skrifræðis.102 

Segja má um greinaskipulag, að það skipulag hafi mörg form vélræns skrifræðis.  Hér 

hafa millistjórnendur mest að segja og samskipti fara öll fram að ofna og niður. Stjórnendur 

halda málefnum sínum fyrir sig og eru ekki að blanda öðrum í þau sem getur verið vandamál 

í skipulagi sem þessu.  Samhæfing á sér stað í stöðlun afurða.  Skipulagsform sem þetta 

vinnur best í umhverfi sem er ekki of flókið eða breytilegt og hefur notið aukinna vinsælda í 

opbera geiranum.103  

Fljótandi skipulag er verkefnastjórnarskipulag þar sem unnið að ákveðnum verkefnum í 

ákveðinn tíma.  Um mörg verkefni getur verið að ræða á samtímis og getur það valdið 

vandamálum.  Stjórnandinn sér um samhæfingu og þróun og menntun starfsmanna fer eftir 

áhuga þeirra hvers og eins.   

 Í hefðbundnu starfsskipulagi er stofnun skipt upp í svið sem hvert sinnir afmörkuðum 

verkefnum.  Yfirmaður er yfir hverju hverju sviði en beint undir yfirmanni stofnunar er innri 

endurskoðun sem sjálfstæð stoðeining.  Starfsemi stofnunar getur einnig verið skipt upp í 

kjarnastarfsemi og stoðsvið.  Stoðsvið geta verið svið eins og starfsmannamál, rekstur 

stofnunar og eða fjármál.  Kjarnastarfseminni er síðan skipt upp í svið sem stoðsvið gengur 

þvert á.   

Þegar skipulag ráðuneytanna er skoðað er athyglisvert að sjá að skipulag þeirra er 

mismunandi og alls ekki eins.  Forsætisráðuneytið  sem og mennta- og 

menningarmálaráðuneytin gera sérstakalega grein fyrir aðstoðarmanni ráðherra sem og 

                                                      

 

 

 
100 Sama heimild, bls. 190. 

101 Gunnar Helgi Kristinsson. Íslenska stjórnkerfið, bls. 197. 

102 Sama heimild.  

103 Mintzberg, Henry. Structure in Fives. Designing effective Organization, bls. 232. 

ráðuneytisstjóra í sínu skipuriti.  Forsætisráðuneytið er með skrifstofur en engin stoðsvið en 

mennta- og menningarmála-ráðuneyti er með þrjár skrifstofur og þrjú stoðsvið.    

Í fjármála- og efnahagsráðuneytinu er skipulag með fimm skrifstofum og tveimur 

stoðsviðum.  Skrifstofurnar eru: skrifstofa yfirstjórnar sem er beint undir ráðherra, skrifstofa 

efnahagsmála og fjármálamarkaðar, skrifstofa skattamál, skrifstofa opinberra fjármála og 

skrifstofa stjórnunar og umbóta.  Lögfræðisvið og rekstrarsvið eru stoðsviðin tvö.  KMR er 

ekki skrifstofa í ráðuneytinu heldur er hún eining „í umboði ráðherra og sinnir verkefnum á 

sviði mannauðs- og starfsmannamála sem henni eru falin, þ. á m. ráðgjöf og stuðningi við 

ráðuneyti og ríkisstofnanir vegna mannauðsmála, leiðbeiningum um ákvæði 

starfsmannalaga og framkvæmd kjarasamninga, fræðslumálum, málefnum forstöðumanna, 

starfsþróun og samstarfi við samtök launþega og samtök sveitarfélaga um launa- og 

kjaramál. Hún starfar með samninganefnd ríkisins að gerð kjarasamninga.“  

 Í nefndaráliti fjármálaráðuneytisins um ábyrgð, valdsvið og stjórnunarumboð 

forstöðumanna ríkisstofnana er fjallað um skipulag ríkisstofnana.  Þar kemur fram að í  eðli 

sínu sé hefðbundin stjórnsýsla íhaldssöm á skipulag og ábyrgðartengsl, t.d. milli ráðuneyta og 

stofnana“.104  Í álitinu kemur einnig fram að segja megi að hugsanlega séu 11 form 

ríkisstofnana og ræðst formið af samsetningu tegundar stofnunar annars vegar og hins vegar 

af tegund stjórnar.  Um er að ræða eftirfarandi: (1) ráðuneytisstofnun, (2) sérstök stofnun án 

stjórnar, (3) sérstök stofnun með ráðherrastjórn, (4) sérstök stofnun með blandaðri stjórn, 

(5) sérstök stofnun með sjálfstæða stjórn, (6) sjálfstæð stofnun með ráðherrastjórn, (7) 

sjálfstæð stofnun með blandaðri stjórn, (8) sjálfstæð stofnun með sjálfstæðri stjórn, (9) 

stjórnsýslunefnd, (10) blönduð stjórnsýslunefnd og (11) sjálfstæð stjórnsýslunefnd. 105 

Ráðuneytisstofnanir heyra undir viðkomandi ráðuneyti, þær eru oft skilgreindar í 

lögum þó ekki alltaf, þær hafa ekki stjórn og ráðherra skipar forstöðumann þeirra.  Sérstakar 

stofnanir eru án stjórnar eða með stjórn.  Stofnunin er sérstök stjórnsýsluleg, verkefnaleg og 

stjórnunarleg eining, yfirleitt eru þær stofnaðar með lögum eða með heimild í lögum og 

ráðherra skipar forstöðumann stofnunarinnar.  Sjálfstæðar stofnanir er sjálfstæð 

                                                      

 

 

 
104 Fjármálaráðuneytið. Ábyrgð, valdsvið og stjórnunarumboð forstöðumanna ríkisstofnana. Nefndarálit, bls.63. 

105 Sama heimild, bls.89. 

stjórnsýsluleg eining, hún er annað hvort með ráðherra stjórn, blandaðri stjórn eða 

sjálfstæðri stjórn og forstöðumaður er ráðinn eða tilnefndur af stjórn stofnunarinnar en ekki 

ráðherra.  Stjórnsýslunefndir geta verið blandaðar eða sjálfstæðar og hlutverk þeirra er að 

gegna tilteknu yfirstjórnunarhlutverki gagnvart stofnun.106 

 Í mynd 4.1 hef ég teiknað skipulag starfsmannmála ríkisins eins hún er í dag,  það er að 

segja hvernig starfseiningarnar fimm tengjast fjármála- og efnahagsráðuneytinu. 

         Mynd 4.1

         Skipulag starfsmannamála ríkisins

Fjármála- og efnahagsráðuneytið

Samninganefnd ríkisins Skrifstofa stjórnunar og umbóta Kjararáð

Kjara- og mannauðssýsla ríkisins

Fjársýsla ríkisins

Launasvið Fjársýslu ríkisins

 

Erfitt er að segja hvers konar eining KMR er í dag.  KMR er undir skrifstofu stjórnunar og 

umbóta í fjármála- og efnahagsráðuneytinu og fer sú skrifstofa með stefnumótun í málefnum 

ríkisstarfsmanna.  Ekki er víst hvort KMR er ráðuneytisstofnun þar sem enn hefur ekki komið 

í ljóst hvort hún sé skilgreind sérstaklega í fjárlögun undir ráðuneytinu, en ef svo væri þyrfti 

hún að hafa yfirmann og hann þarf að skilgreina.  KMR starfar í umboði ráðherra og sinnir 

skilgreindum verkefnum en er alls ekki sérstök stofnun, sjálfstæð stofnun eða 

stjórnsýslunefnd.  Skipulag KMR er ekkert samkvæmt upplýsingnum á vefsíðu fjármála- og 

efnahagsráðuneytisins þar sem enginn starfsmaður einingarinnar hefur starfsheiti.   

Fjársýsla ríkisins sem skilgreind er sem ríkisstofnun með sér fjárlaganúmer undir 

fjármála- og efnahagsráðuneytinu og lít ég svo á að stofnun sé ráðuneytisstofnun sem heyrir 

beint undir ráðherra.  Stofnunin sjálf er án sérstaks lagagrunns þó svo að hún sé nefnd í 

lögum um fjárreiður ríkisins og sérstaklega fjallað um hlutverk hennar í 48. gr. þeirra laga. 

                                                      

 

 

 
106 Sama heimild, bls. 86-87. 

Skipulag Fjársýslu ríkisins er flatt starfskipulag með fimm sviðum sem sinna 

framleiðslustarfsemi og tveimur stoðsviðum.  Framleiðslusviðin fimm eru auk launasviðsins, 

bókhaldssvið, tekjusvið, uppgjörssvið og ríkisfjársýsla.  Stoðsviðin eru rekstrarsvið og 

tæknisvið.  Kjararáði er verkefni fjármála- og efnahagsráðuneytisins og í fjárlögum fellur 

Kjararáð  undir „Ýmislegt“  hjá ráðuneytinu.  Samninganefnd ríkisins er hvorki stofnun, eining 

eða verkefni KMR.  

 

4.3 Samhæfing  

Edgar H. Schein segir um samhæfingu, að kenningar um skipulagseiningar geri ráð fyrir 

að einstaklingar séu ófærir um að uppfylla allar sínar óskir og væntingar einir síns liðs.  Þegar 

fleiri einstaklingar samhæfi aðgerðir sínar, upplifa þeir að saman nái þeir að gera meira en 

nokkur þeirra hefði áorkað einn.  Stærsta skipulagseiningin, þjóðfélagið, gerir það mögulegt 

gegnum samhæfðar aðgerðir margra einstakra einstaklinga, að margir þátttakendur fá 

uppfylltar óskir sínar og væntingar.107   

Samhæfing skilgreinist hér sem: „gagnkvæm aðlögun á milli þátttakenda eða meiri 

vísvitandi samskipti sem framleiða jákvæðan árangur fyrir þátttakendur og forðast 

neikvæðar afleiðingar.“108  Til að ná samhæfingu innan skipulagseininga, er notast við 

stefnumótun meðal annars, því í mótun hennar taka allir þátt sem og í innleiðingu og 

eftirfylgni.  Þannig er mögulegt að fá alla einstaklinga til að samhæfa verklag og verkþætti í 

samræmi við sett markmið.  Kenningar um samhæfingu eru skilgreindar sem meginreglur um 

það hvernig aðgerðir mismunandi þátttakenda geta verið samhæfðar.109  

Samhæfingu er hægt að greina út frá ýmsum þáttum eins og til dæmis þeim markaði 

sem stofnun er á, stefnumótun, samræmingu á reglum og vandamálum, samhæfingu lárétt 

eða lóðrétt í skipulagseiningunni og/eða utan hennar, stjórnun og samþættingu starfsmanna 

stofnunar.  Í skipulagseiningu er stigveldið eitt þekktasta gangverkið til framkalla 

samhæfingu á milli verkefna og skipulagseininga í opinberum rekstri.110  

                                                      

 

 

 
107 Schein, Edgar H. Organisationspsykologi,

 
bls. 16. 

108 Geert Bouckaert,
 
B. Guy Peters  and Koen Verhoest. The Coordination of Public Sector Organizations: Shifting Patterns of Public Management, bls. 15.

 
 

109 Thomas W. Malone. What is Coordination Theory? (Cambridge: Massachusetts Institute of Technology Massachusetts, 1998.) Bls.6. 

110 Geert Bouckaert,
 
B. Guy Peters  and Koen Verhoest. The Coordination of Public Sector Organizations: Shifting Patterns of Public Management, bls.36. 

http://www.amazon.co.uk/s/ref=ntt_athr_dp_sr_1?_encoding=UTF8&field-author=Professor%20Geert%20Bouckaert&search-alias=books-uk&sort=relevancerank
http://www.amazon.co.uk/s/ref=ntt_athr_dp_sr_2?_encoding=UTF8&field-author=Professor%20B.%20Guy%20Peters&search-alias=books-uk&sort=relevancerank
http://www.amazon.co.uk/s/ref=ntt_athr_dp_sr_3?_encoding=UTF8&field-author=Dr%20Koen%20Verhoest&search-alias=books-uk&sort=relevancerank
http://www.amazon.co.uk/s/ref=ntt_athr_dp_sr_1?_encoding=UTF8&field-author=Professor%20Geert%20Bouckaert&search-alias=books-uk&sort=relevancerank
http://www.amazon.co.uk/s/ref=ntt_athr_dp_sr_2?_encoding=UTF8&field-author=Professor%20B.%20Guy%20Peters&search-alias=books-uk&sort=relevancerank
http://www.amazon.co.uk/s/ref=ntt_athr_dp_sr_3?_encoding=UTF8&field-author=Dr%20Koen%20Verhoest&search-alias=books-uk&sort=relevancerank

 Þegar samhæfing er skoðuð í ríkisrekstri, er mikilvægt að taka mið af þeim ráðuneytum 

sem mestu skipta máli í hverju tilviku.111  Eins og fram hefur komið er hluti starfsmannamála 

starfsmanna Stjórnarráðsins í forsætisráðuneytinu, siðareglur og stjórnsýsluskólinn. 

Mikilvægt er að samhæfa áherslur og verklag á milli starfsmanna forsætisráðuneytisins og 

fjármála- og efnahagsráðuneytisins á sviði starfsmannamála.  

Samhæfingu starfsmannamála ríkisstarfsmanna þarf að skoða út frá samhæfingu 

stefnumótunar og áætlanagerðar hins opinbera.  Samráð við aðila utan ríkisgeirans er einnig 

mikilvæg og má hér nefna samráð við aðra aðila opinbera markaðarins það er sveitarfélög, 

aðila einkamarkaðarins, samtök þeirra, stéttarfélög og bandalög stéttarfélaga.  Um er að 

ræða samhæfingu sem bæði er lóðrétt og lágrétt innan ríkisgeirans, en einnig við aðila utan 

hans við aðra aðila á opinbera markaðnum og á einkamarkaði. 

Eitt af vandamálum opinberrar stjórnsýslu er samhæfing, þetta er ekki nýtt vandamál 

en í dag er þetta vandamál sem mikið er greint og bent er á lausnir.  Vöntun á samhæfingu er 

vandamál vegna þess að án samhæfingar er unnið jafnvel að sömu verkefnum en ekki 

samhæft hver gerir hvað, hvar, hvenær og af hverju.  Með samhæfingu er mögulegt að ná 

meiri og betri árangri en án hennar.  

Mikilvægt er að stjórnmálamenn geri sér grein fyrir því að mikilvægt er að samhæfa 

stjórnmálaleg markmið þeirra, eins og til dæmis hagræðingu í ríkisrekstri, við góða þjónustu 

og framfarir í ríkisrekstri.  Ef hagræða á í ríkisrekstri er mikilvægt að skoða allan 

ríkisreksturinn og hvað varðar starfsmannamál ríkisins má ætla að hægt sé að veita betri og 

ódýrari þjónustu með því að sameina hana í einni stofnun.  

 Samninganefnd ríkisins sér um kjarasamningagerð og síðustu árin hafa starfsmenn 

launasviðs Fjársýslunnar ekki komið að samningagerðinni.  Þetta er mjög slæmt og hefur 

orðið til þess að vandamál hafa upp komið vegna túlkunar á kjarasamningum.112  Vandamál 

vegna ólíkrar túlkunar starfsmanna KMR og starfsmanna launasviðs á ákvæðum 

kjarasamninga ríkisstarfsmanna.  

                                                      

 

 

 
111 Sama heimild, bls. 19.

 
112 Lára Hansdóttir. Viðtal höfundar í Reykjavík 29. ágúst 2013. 

Þegar mannauðs- og launakerfið Orri var keypt er eins og vantað hafi í upphafi að samhæfa 

þekkingu, reynslu og markmið ríkisins með þessu kerfinu.  Það virðist ekki vera til ferli þar 

sem fram kemur hver gerir hvað í mannauðshlutanum, hvenær og af hverju.  Ekki hefur verið 

samhæfðar áherslu ríkisins í notkun kerfisins þar sem sumar stofnanir hafa eytt mjög stórum 

fjárhæðum í að hanna mannauðshluta Orra til að hann passi að þeirra þörfum, má hér nefna 

Landspítala.  Í kerfi sem Orra hefði í upphafi átt að marka skýra stefnu um notkun kerfisins, 

umsjón þess og fjármögnun.   

Eins og fram hefur komið var tilgangur stofnanasamninga meðal annars að færa hluta 

launaákvarðana til forstöðumanna.  Þetta er mjög gott og veitir forstöðumönnum meiri 

innsýn í laun og störf starfsmanna sinna.  Stofnanasamninga, vinnu við þá og eftirfylgni þarf 

að samhæfa.  Samhæfa þarf hvað á að vera í samningunum, hvort þeim fylgir fjármagn eða 

ekki og endurskoðun þeirra þarf að eiga sér stað með jöfnu millibili.  Það því miður ekki 

raunin ef skoðaðar eru vefsíður stéttarfélaganna en þar kemur fram að margir 

stofnanasamningar hafa ekki verið endurskoðaðir í mörg ár þó svo að jafnvel hafi 

launatöflum verið breytt og eða starfsemi stofnunar.  

KMR hefur ekki haft bolmagn til að fylgja stofnanasamningum eftir og er það miður. 

Samráð ætti að vera með, félagi forstöðumanna, starfsmanna-/mannauðsstjórum stofnana 

og þeim sem sjá um starfsmannamál á ríkisstofnunum sem og með  stéttarfélögum um gerð 

og eftirfylgni á notkun stofnanasamninga.  Stofnanasamninga þarf að tengja starfsþróun 

starfsmanna, starfsemi stofnana, stefnumótun og fleiri þáttum sem eru með til að gera ríkið 

að eftirsóknarverðum vinnustað þar sem starfsmenn geta þróað færni sína og hæfni og 

forstöðumenn stýrt stofnum sem eru vinnuveitandanum til sóma. 

Ljóst er að í starfsmannamálum hefur mikil áhersla verið lögð á að upplýsa 

forstöðumenn stofnana, þeir eru boðaðir á fundi með KMR og öðrum aðilum um 

starfsmannamál, og þeir fá fréttabréf forstöðumanna.  Forstöðumenn eru langt frá því alltaf 

þeir sem hafa með starfsmannamál að gera.  Stærstu stofnanir ríkisins eru með starfsmanna-

/mannauðsstjóra og jafnvel marga starfsmenn er starfa á sviði starfsmannamála.  Það vantar 

samhæfingu við þennan hóp, það er starfsmanna-/mannauðsstjóra, sem og aðrar sem hafa 

með starfsmannamál að gera.  Þetta er sá hópur sem samhæfa á áherslur í 

starfsmannamálum ríkisins. 

 Samhæfa þarf þær aðgerðir sem gripið er til gagnvart starfsmönnum ríkisins, til dæmis  

aðgerðir í launamálum.  Laun forstöðumanna voru lækkuð en ekki laun almennra 

starfsmanna, nema kannski hluta þeirra og laun ákveðinna stétta á ákveðnum stofnunum eru 

hækkuð en ekki annarra.  Ákveðnar stofnanir fá fjármagn til stofnanasamninga en aðrar ekki.  

Þessar aðgerðir eru ríkinu sem vinnuveitenda ekki til sóma.  Þær skapa óróleika og óánægju 

meðal forstöðumanna og almennra starfsmanna.   

Samhæfingu er hægt að skoða út frá ýmsum þáttun eins og fram hefur komið.  Að 

skoða samhæfingu starfsmannamálum ríkisins væri til að mynda áhugavert að gera út frá 

þeim stofnunum á almennum markaði sem sérhæft hafa sig í starfsmannamálum og selja 

stóran hluta þjónustu sinnar til ríkisstofnana.  Út frá þessu væri hægt að skoða hver 

sparnaður ríkisins væri ef stærri hlutur starfsmannamála væri samhæfur þannig að minni 

kostnaður væri settur í aðkeypta þjónustu á almenna markaðinum.  Í töflu 4.2 hef ég tekið 

saman starfsmannmál ríkisins og sýni hve dreifð þau eru á fimm ólíka aðila.  Um er að ræða  

málefni sem ljóst er samhæfa þarf til að ná fram jákvæðum árangri. 

 

Tafla 4.1

Starfsmannamál ríkisins í fimm starfseiningum

Skrifstofa 

stjórnunar 

og umbóta

KMR

Launasvið 

Fjársýslu 

ríkisins

Kjararáð 
Samninganefnd 

ríkisins

Stefnumörkun í mannauðs- og kjaramálum X

Réttindi og skyldur ríkisstarfsmanna X

Leiðbeiningar um ákvæði starfsmannalaga X

Fræðsla og leiðbeiningar um málefni ríkisstarfsmanna X

Fræðslumál X

Ráðgjöf um túlkun einstakra mál X

Svörun fyrirspurna um málefni ríkisstarfsmanna X

Starfsþróun X

Samstarfi við samtök launþega um launa- og kjaramál X

Samstarfi við ssamtök sveitarfélaga um launa- og kjaramál

Launaákvörðum embættismanna X X

Malefni forstöðumanna X X

Kjarasamningar X

Undirbúningur, gerð og eftirfylgni kjarasamninga X X

Leiðbeiningar um framkvæmd kjarasamninga X X

Framkvæmd kjarasamninga-launaafgreiðsla X

Launa- og lífeyrisréttindi ríkisstarfsmanna X

Greining á mannaflaþörf og launum X

Fræðslukerfið X X

Launakerfið X

Ráðningarkerfi ríkisins X

Starfsmannakerfið X

Sjálfsafgreiðsla X

Vakta- og viðverukerfið (Vinnustund) X  

 

 

 

 



  

64 

5.0  Samhengi starfsmannamála ríkisins 

Í þessum kafla hef tengi ég saman umhverfi starfsmannamála ríkisins, stefnumótun í 

starfsmannamálum, framkvæmd ákvarðana og þjónustu, gagnkvæm aðlögun, jákvæðan 

árangur og  deilingu og samhæfingu verkefna í starfsmannamálum ríkisins. 

 

Mynd 5.1

Samhengi starfsmannamála ríkisins

Stefnumótun Starfsmannamál ríkisins

Deiling og 

samhæfing 

verkefna

Gagnkvæm 

aðlögun, jákvæður 

ávinningur

Framkvæmd 

ákvarðana 

og þjónusta
 

 

5.1 Umhverfi starfseininganna fimm 

Ef litið er á þær starfseiningar sem hafa með starfsmannmál ríkisins að gera má segja að 

umhverfi þeirra sé svipað.  Launasvið Fjársýslunnar og skrifstofa stjórnunar og umbóta eru 

þær einingar sem starfa eftir formlegu skipulagi.  KMR tilheyrir skrifstofu stjórnunar og 

umbóta í fjármála- og efnahagsráðneytinu og starfar í umboði ráðherra, samninganefndin er 

verkefni ráðuneytisins og kjararáð fellur undir „Ýmislegt“ hjá ráðuneyti fjármála- og 

efnahagsmála.  Allar starfseiningarnar tilheyra fjármála- og efnahagsráðuneytinu. 

 Umhverfi fyrrnefndra starfseininga ræðst af áherslu ríkistjórnar hverju sinni.  Síðustu 

árin hafa starfsmannmál ríkisins ekki fengið þá athygli sem þau þurfa, stefnumótun hefur 

vantað og telja má að áhuga ráðherra eða ríkisstjórnarinnar hafi vantað.  Lagaumhverfið 

hefur að mestu verið óbreytt síðustu árin, þó lögum um kjararáð hafi verið breytt, en þar var 

um að ræða breytingar sem höfðu áhrif á laun forstöðumanna.  Hér er um að ræða 

breytingar í umhverfinu sem skapaðar eru af stjórnmálamönnum.  Ljóst má vera að hrun 

fjármálakerfisins árið 2008 hefur haft áhrif á það vægi sem starfsmannalmálin hafa fengið 

síðustu árin.  

 Umhverfi skrifstofu stjórnunar og umbóta má segja að markist mest af áherslum 

ráðherra hverju sinni vegna staðsetningar innan ráðuneytis.  KMR er ekki lengur innan 

ráðuneytisins en ætla má að umhverfi KMR markist mikið af áherslum skrifstofu stjórnunar 

og umbóta í framtíðinni, þar sem hún er komin sem tengiliður á milli KMR og ráðherra. 

Launasvið Fjársýslunnar starfar innan stofnunar og má ætla að áherslur fjársýslustjóra og 

stjórnenda stofnunarinnar hafi mikið að segja í umhverfi sviðsins. Umhverfi launasviðsins er 

nokkuð stöðugt þar sem verkefni þess eru þess eðlis.  Umhverfi samninganefndarinnar 

mótast að miklu leyti af áherslum formanns nefndarinnar, þeirra aðila sem í nefndinni eru og 

þeirra sem nefndin á samskipi við.  Erfitt er að meta umhverfi Kjararáðs, en ætla má að 

aðallega eru það áherslur og ákvarðanir ráðherra og alþingismanna sem hafa mest að segja 

hér, miðað við þær breytingar sem gerðar hafa verið til dæmis á lögum kjararáðs sl. árin.  

Starfsmönnum ríkisins hefur fækkað og staða ríkissjóðs versnað.  Allt hefur þetta áhrif, 

áhrif á kröfu um betri þjónustu og ódýrari.  Betri þjónustu til ríkisstofnana um 

starfsmannamál, kröfu um betri nýtingu þeirra starfsmanna og tækja sem til eru í dag og 

halda utan um starfsmannmál ríkisins.  Ljóst er að lagaumhverfi starfsmanna ríkisins þarf að 

skoða og jafnvel breyta til að stjórnendur ríkisstofnana geti losnað undan þeim þröngu 

skorðum sem þeir segja starfsmannalögin setji þeim.  Aukinn ásókn í háskólanám, kröfur um 

hæfari starfsmenn og betri ímynd hjá ríkinu sem vinnuveitenda, auk breytna áherslna í 

mannauðsmálum, kalla einnig á betri þjónustu um starfsmannamál ríkisins til stofnana 

ríkisins. 

 

5.2 Stefnumótun starfsmannmála  

Í bók OECD um stjórnvöld framtíðarinnar kemur fram að þörf sé á breytingum eftir tímabil 

nýskipan í rekstri hins opinbera.113  Reynsla sé komin á þær fjölbreyttu aðferðir og  

hugmyndir sem kynntar voru til sögunar fyrir um 25 árum, þróunin hefur verið gífurleg 

                                                      

 

 

 
113 Organisation for economic co-operation and development.  Government of the Future. (Paris: Secretary General of the OECD, 2000). Bls.11. 

síðustu áratugi og skilningur stjórnvalda fyrir rekstri, stjórnun og hlutverki sínu hefur aukist. 

Hlutverk stjórnvalda er að þróast í takt við breyttar aðstæður og að veita þá þjónustu sem 

kallað er eftir hverju sinni.114  Til að svo megi vera þarf að móta stefnu meðal annars í 

starfsmannamálum ríkisstarfsmanna, stefnu sem tekur mið af þróun í málum 

ríkisstarfsmanna, vinnuumhverfi þeirra, réttindum, skyldum og breytingum í þjóðfélaginu, er 

kalla á aukna upplýsingavæðingu, samhæfingu á milli aðila og kröfur um hagræðingu.    

Stefnumótun ríkisstofnana ræðast af stefnu stjórnvalda um ríkisrekstur, áherslum og 

þeim fjármunum sem til rekstrar eru hverju sinni.  Starfsmannamálin snúa að mannauð 

ríkisins og með góðum og ánægðum starfsmönnum er hægt að bæta, breyta, efla og auka 

framlegð og þjónustu ríkisins.   

Í skýrslu Ríkisendurskoðunar um mannauðsmál ríkisins frá árinu 2011, kemur fram að 

stofnunin telur nauðsynlegt að marka eigi heildstæða mannauðsstefnu fyrir ríkið sem nái til 

allra ráðuneyta og stofnana.115   Kemur þar einnig fram að Ríkisendurskoðun telur að KMR sé 

sú eining sem móta eigi, framkvæma og fylgja eftir heildstæðari mannauðsstefnu ríkisins, en 

til að svo verði þurfi að efla KMR og skilgreina hlutverk hennar betur.116  „Stofnunin telur að 

stjórnvöld verði á komandi misserum að leggja mikla áherslu á stefnumótun og úrbætur í 

mannauðsmálum ríkisins. Þessi málaflokkur hefur of lengi verið afskiptur, skort hefur 

heildarstefnumótun í mannauðsmálum fyrir allt ríkiskerfið og stjórnmálamenn hafa ekki sýnt 

honum nægan áhuga sé tekið mið af mikilvægi hans. Tímabært er að breyta því. Stjórnsýslan 

þarf ávallt að vera fær um að vernda hagsmuni sína og borgaranna í alþjóðlegu umhverfi.“117  

Síðustu árin hefur ekki verið um heildstæða stefnumótun að ræða hjá ríkinu, heldur 

hafa verið kynnti hlutar stefnu sem hafa ekki verið tengdir saman í heildarstefnu ríkisins.  Ef 

markmið ríkisins er að spara og halda útgjöldum niðri þarf að huga að því hvernig það snertir 

þá 20 þúsund starfsmenn sem starfa hjá ríkinu.  Fyrir sex árum var kynnt heildstæð mynd 

ríkisins í ríkisrekstri en síðustu árin hefur þessa mynd vantað og sérstaklega stefnu í 

starfsmannamálum ríkisins.  Settar hafa verið fram áherslur í starfsmannamálum eins og árið 

                                                      

 

 

 
114 Sama heimild, bls. 11. 

115 Ríkisendurskoðun.  Mannauðsmál ríkisins-2. Stefna stjórnvalda og staða mannauðsmála, bls. 4. 

116 Sama heimild, bls. 31. 

117 Sama heimild, bls. 21. 

2012, er leggja átti áherslu á að styrkja og þróa aðferðir forstöðumanna sem snúa að 

starfsumhverfi og starfsmannastefnu, leggja átti áhersla á markvissari innleiðingu á 

aðferðum mannauðsstjórnunar hjá ríkisstofnunum.118  Fram kom að ríkisstofnanir ættu að 

setja sér heildstæða mannauðsstefnu, auka átti stuðning við stofnanir sem og eftirlit með 

framkvæmda stofnana í launa- og starfsmannamálum.  Árlega átti að meta hvort stofnanir 

uppfylli lágmarkskröfur um heildstæða mannauðsstefnu.  Því miður hefur þessu ekki verið 

fylgt eftir og ekki hefur verið unnið að því að styrkja og þróa aðferðir forstöðumanna sem 

snúa að starfsumhverfi og starfsmannastefnu. 

Við stefnumótun í starfsmannamálum ríkisins er mikilvægt að velja ferli sem tekur mið 

af heildarstefnumótun ríkisins, ferli eins og rökhyggjuferlið þar sem þróun og innleiðing 

stefnumótunar eru tveir ólíkir þættir.  Þetta er mikilvægt þar sem starfsmannamál eru þess 

eðlis að mikilvægt er að ná samstöðu um stefnuna og þróun hennar áður en að innleiðingu 

kemur.  Mintzberg hefur sett fram eftirfarandi athugasemdir varðandi rökhyggjuferlið.  Hann 

segir, að í þessu ferli er erfitt að bregðast við breytingum sem eiga sér stað í umhverfi 

stofnunar meðan á ferlinu stendur.  Starfsmannmál ríkisins eru þess eðlis að ekki eru margir 

þættir í umhverfinu sem breytast á stuttum tíma og aðlagast þarf.  Lagabreytingar taka 

langan tíma, samvinnan við stéttarfélög er tímafrek og kanna þarf viðhorf starfsmanna og 

stjórnenda ríkisstofnana og álykta má sem svo að þau breytist ekki frá degi til dags.  

Mintzberg bendir einnig á að erfitt  getur verið að skilgreina skammtímaávinning stofnunar 

og oftar sé betra að fórna honum og skilgreina frekar langtímaávinning. 

 Það er ljóst að stefnumótun hefur verið til staðar í starfmannmálum ríkisins, en henni 

hefur ekki verið fylgt eftir og framkvæmd hennar er ábótavant í dag.  Í dag vantar stefnu í 

starfsmannamálum ríkisins, stefnu sem styður við almenna stefnu ríkisins um ríkisrekstur, 

stefnu sem gerir starfsmönnum ríkisins kleyft að vinna störf sín vel, stefnu sem gerir ríkið að 

áhugaverðum og gefandi vinnustað, stefnu sem gerir ríkið að vinnuveitenda sem hugsar vel 

um starfsmenn sína og stefnu sem samhæfir aðgerðir er lúta að starfsmönnum ríkisins.  Í 

stefnu um starfsmannamál þarf að vera mjög skýrt hver á að sjá miðlægt um starfsmannamál 

ríkisins, veita ríkisstofnun þjónustu og framkvæma.  „Skilgreina verður lykilmarkmið, áherslur 

                                                      

 

 

 
118 Fjármála- og efnahagsráðuneytið, „Útgáfa-Fréttir stjórnenda“, http://www.fjarmalaraduneyti.is/frettir_stjornenda/2012/02/29/nr/15160 (sótt. 26. júlí 2013). 

http://www.fjarmalaraduneyti.is/frettir_stjornenda/2012/02/29/nr/15160

og aðgerðir, auk árangursmælikvarða sem segja til um hvernig til tekst við að ná settum 

markmiðum.  Ákveða þarf hver skuli bera ábyrgð á og hafa forgöngu um mótun slíkrar stefnu 

sem nái til allra ráðuneyta og stofnana. Einnig þarf að vera skýrt hver hafi umboð til að fylgja 

stefnunni eftir. Starfsmannaskrifstofa fjármálaráðuneytisins hlýtur að koma sterklega til álita 

í þessu efni“.119 

Kjarasamningsviðræður eru dæmi um stefnuleysi stjórnvalda í starfsmannamálum.  

Viðræðurnar þarf að undirbúa að kostgæfni og báðir þurfa að gera sér grein fyrir kröfum og 

óskum þeirra sem þeir eru í forsvari fyrir.  Hérlendis hefur lítið verið uppgefið um óskir og 

væntingar ríkisins í kjarasamningsviðræðum og tel ég þetta miður það er að ríkið skuli ekki 

móta sér stefnu áður en að kjarasamningsviðræðum kemur.  Stefnu sem er til dæmis í 

samræmi við stefnu stjórnvald um ríkisfjármál.  

 

5.3 Framkvæmd ákvarðana og þjónusta 

Framkvæma þarf þær ákvarðanir sem teknar eru í starfsmannmálum ríkisins og þeim þarf að 

fylgja eftir.  Hér má nefna ákvarðanir sem teknar eru í kjarasamningnum og með setningu 

laga og reglan og ákvarðanir í samkomulögum við stéttarfélög.  Þjónusta þarf allar 

ríkisstofnanir um starfsmannamál og veita þeim samhæfa og góða þjónustu. 

Ákvarðanataka í starfsmannamálum ríkisins, framkvæmd hennar og þjónusta við 

ríkisstofnanir er hjá fimm starfseiningum í dag.  Hlutverk hverrar einingar og umboð þarf að 

vera skýrt til að hægt sé að veita ríkisstofnunum þjónustu í starfsmannamálum.  Þjónustan 

þarf einnig að vera samhæfð og góð til að starfsmenn ríkisstofnana sem hafa með 

starfsmannmál að gera leyti eftir þjónustunni.  Áætla má að ríkið geti sparar fjármuni með 

því að veita ríkisstofnunum samhæfða og góða þjónustu á sviði starfsmannamála, þjónustu 

sem er það góð að stofnanir leiti fyrst og fremst til þess ríkisaðila sem sér um 

starfsmannamál ríkisins.  Þetta er þar sem í dag nýta ríkisstofnanir í þó nokkru máli þjónustu 

aðila á einkamarkaði í starfsmannmálum, má sem dæmi nefna við starfsmannaráðningar. 

Starfsfólk það sem starfar að starfmannmálum ríkisins í dag býr yfir mikilli reynslu, menntun 

og þekkingu sem miðla þar og samhæfa milli starfseininga. 

                                                      

 

 

 

119
 
Ríkisendurskoðun.  Mannauðsmál ríkisins-2. Stefna stjórnvalda og staða mannauðsmála,  bls. 4.

Árið 1996 er stefna um nýskipan í ríkisrekstri var kynnt, var markmiðið að auka 

sjálfstæði stofnana við gerð launasamninga og gera launakerfið sveigjanlegra.120  Var þetta 

og gert með tilkomu stofnanasamninga og fengu forstöðumenn við þessa breytingu vald til 

launaákvarðana í samræmi við annars vegar kjarasamning og hinsvegar þann 

stofnanasamning sem hver ríkisstofnun gerir.  Tilgangurinn með stofnanasamningum var að 

auka sjálfstæði stofnana og auka dreifstýringu launaákvarðana og taka þannig mið af 

sérstöðu hverrar stofnunar.  Stefnu ríkisins um stofnasamninga var fylgt eftir og 

stofnasamningarnir innleiddir en þeir hafa því miður ekki gengt því hlutverki sem þeir eiga.  

Er þetta meðal annars vegna þeirra ólíku upplýsinga sem forstöðumenn fá um 

stofnanasamninga og þar sem ekki hefur verið unnið markviss að innleiðingu og notkun 

þeirra sem stjórntækis.  Framkvæmd ákvarðanna hefur ekki gengið eftir og þjónusta hefur 

ekki við ríkisstofnanir á þessu sviði hefur vantað til að þær geti markvisst notað samninganna 

sem stjórntæki.  

 
5.4 Gagnkvæm aðlögun, jákvæður árangur  

Gagnkvæm aðlögun sem framleiðir jákvæðan árangur og forðast neikvæðar afleiðingar er 

samhæfing.  Eftir að hafa greint starfsmannamál ríkisins virðist sem samhæfingu á milli 

starfseininga.  Þjónusta í starfsmannamálum ríkisins er ekki samhæfð, um er að ræða fimm 

ólíkar einingar sem eiga að framkvæma og veita þjónustu ríkisstofnunum um 

starfsmannamál.  Þær eru allar frekar litlar, samvinna þeirra og samstarf er takmarkað og 

það vantar einn aðila sem stýrir starfi þeirra, mótar stefnu og framfylgir henni.  

Nægir hér að nefna mannauðshluta Orra, en óljóst er hver á að sjá um fræðslu og 

innleiðingu á þessum kerfishlutum og fram kemur, í skýrslu Ríkisendurskoðunar um Orra 

kerfi ríkisins, að fræðslu og þjálfun notenda kerfisins sé ábótavant og að Fjársýslan verði að 

tryggja námsframboð á kerfið.121  Kerfishlutanir sem um ræðir eru launkerfið en einnig  

kerfishlutar er halda utan um mannauðsmál og er innleiðing  og ábyrgð hjá launasviði 

Fjársýslunnar, en ekki þjónustuaðilanum um mannauðsmál, KMR.     

                                                      

 

 

 
120 Fjármála- og efnahagsráðuneytið, „Útgáfa“. http://www.fjarmalaraduneyti.is/media/Utgefin_rit/Stefna_um_nyskipan_i_rikisrekstri_1996.pdf (sótt 13. maí 

 
     

2013) 

121 Ríkisendurskoðun. Orri- fjárhags- og mannauðskerfi ríkisins, undirbúningur og innleiðing.  

http://www.fjarmalaraduneyti.is/media/Utgefin_rit/Stefna_um_nyskipan_i_rikisrekstri_1996.pdf

Kjarasamningar eru í dag undirbúnir og framkvæmdir hjá samninganefnd ríkisins og 

KMR en innleiddir hjá launasviði Fjársýslunnar og ætla má að samhæfing sé hér vandamál. 

Eftirfylgni kjarasamninga er síðan hjá KMR og launasviði  Fjársýslunnar þar sem KMR sér um 

eftirfylgni bókana samninganna, fyrirspurnum um ákvæði kjarasamninga og launasvið 

fjársýslunnar sem sér um framkvæmd launagreiðslna sem og fyrirspurning vegna ákvæða 

samninganna.  Samhæfing er hér mikilvæg, en hana vantar á milli þessara starfseininga. 

Forstöðumenn ríkisstofnana hafa látið í ljós að þeir séu ekki ánægðir með laun sín. 

Algengast er að þeir telja að laun séu ekki í samræmi við ábyrgð, vinnuframlag né álag. 

Forstöðumenn eru einnig óánægðir með núverandi fyrirkomulag við ákvörðun launa þeirra. 

Um 25% forstöðumanna telja að ráðuneytin eigi að ákveða laun þeirra, 15% telja að stjórn 

stofnunar eigi að ákveða launin, 28% telja að um laun eigi að semja í kjarasamningum og 

32% vilja eitthvert annað fyrirkomulag. 122  Alls 89% forstöðumanna telja að laun séu ekki í 

samræmi við vinnuframlag, 84% að þau séu ekki í samræmi við árangur en ríflega helmingur 

forstöðumanna er þeirrar skoðunar, að laun séu ekki í samræmi við laun annarra í 

sambærilegum störfum innan ríkisins og ekki í samræmi við menntun þeirra.  Forstöðumenn 

sem starfa innan æðstu stjórnsýslunnar telja að betur henti að ákveða laun þeirra í 

kjarasamningum.  Nefnt hefur verið af forstöðumönnun að  taka eigi mið af markaðslaunum 

og af sambærilegum störfum t.d. á Norðurlöndum, horfa eigi til umfangs stofnunar, 

verkefna, fjárveitingar, starfsmannafjölda og árangurs.  Einnig hafa komið fram hugmyndir 

um fastan launagrunn sem samið er um, og að viðbótarlaun þeirra séu síðan tengd umfangi 

og eðli stofnunar og árangurstengd að hluta.  Er hér um að ræða svipað fyrirkomulag og er 

hjá almennum ríkisstarfsmönnun þar sem laun eru ákvörðuð eftir kjarasamningi og síðan 

stofnanasamningi.123 „Ríkisendurskoðun telur að ríkisstofnanir eigi að umbuna 

starfsmönnum sem skara  fram úr í starfi. Það er ein af meginforsendum þess að unnt sé að 

auka skilvirkni og bæta þjónustu ríkisins“.124  Ljóst er af ofangreindu að hér vantar 

                                                      

 

 

 
122 Fjármála- og efnahagsráðuneytið. „Almennt-Verkefni“. Stjórnun og starfsmannamál  ríkisstofnana. http://www.fjarmalaraduneyti.is/media/    

       Starfsmannamal/forstodumenn_april_I_2012.pdf (sótt 15. júní 2013). 

123 Sama heimild. 

124
 
Ríkisendurskoðun.  Mannauðsmál ríkisins-2. Stefna stjórnvalda og staða mannauðsmála,  bls. 4.

 

http://www.fjarmalaraduneyti.is/media/%20%20%20%20%20%20%20%20%20%20Starfsmannamal/forstodumenn_april_I_2012.pdf
http://www.fjarmalaraduneyti.is/media/%20%20%20%20%20%20%20%20%20%20Starfsmannamal/forstodumenn_april_I_2012.pdf

samhæfingu við samninganefndar ríkisins við forstöðumenn ríkisstofnana um stefnu í 

málefnum þeirra og framkvæmd hennar.  

Einnig má ætla að samhæfingu vanti við Kjararáð um upplýsingar þar kjararáð verður 

að hafa góðar upplýsingar um laun ríkisstarfsmanna sem og annarra í þjóðfélaginu, það er 

hjá sveitarfélögum og á almennum vinnumarkaði til að hægt sé að gæta samræmis. 

Upplýsingar um laun allra ríkisstarfsmanna eru hjá launasviði Fjársýslunnar og fáum 

starfsmönnum KMR.  Upplýsingar um laun starfsmanna sveitarfélaga er ekki haldið utan um 

miðlægt og erfitt er að nálgast þessar upplýsingar. „Stjórnvöld þurfa að meta hvaða áhrif 

viðvarandi launamunur milli vinnumarkaða hefur á samkeppnisstöðu ríkisins um hæft 

vinnuafl. Það er mat Ríkisendurskoðunar að miklu skipti að ríkið sé samkeppnishæft við 

einkamarkaðinn um góða starfsmenn.“125 

 

5.5 Deiling og samhæfing verkefna 

Starfsmannamál ríkisins eru skilgreind í forsetaúrskuði og þau eru unnin í fimm starfseiningar 

sem starfa að starfsmannamálum ríkisins, en ætla má að um of litlar og of margar einingar sé 

um að ræða.  Of litlar og of margar til að hægt sé að samhæfa verkefnin, markmið og 

þjónustu í mannauðsmálum og öðrum starfsmannamálum ríkisins.  Starfsmenn þessarar 

starfseininga vinni einangrað og ekki nógu markvisst saman og undir áhrifum milliliða, þar 

sem einingarnar starfa mjög sjálfstætt og án mikillar formlegrar samvinnu.  KMR starfar í 

umboði fjármála- og efnahagsráðherra, en stefnumótun starfsmannamála er í höndum 

skrifstofu stjórnunar og umbóta ráðuneytisins.  Launsvið Fjársýslunnar starfar inna 

Fjársýslunnar.  

 

 

 

 

 
 

                                                      

 

 

 
125 Sama heimild. 

6.0 Niðurstaða  

Hér að framan hefur verið farið yfir fyrirkomulag starfsmannamál ríkisins og þær áskoranir 

sem við blasa þessum málum eins og staðan er nú í dag.  Ætlunin er í þessum kafla að taka 

saman niðurstöður sem byggja á framangreindri umfjöllun og koma með tillögur að úrbótum 

í þessum málum, úrbótum sem bæta stöðu mannauðs- og annarra starfsmannamála ríkisins.  

Það fyrsta sem blasir við er að nútímavæða þarf mannauð ríkisins, það þarf 

stefnumótandi hugsun og sterka forystu til að geta gert ríkið að enn betri vinnustað, veitt 

góða og samræmda þjónustu og á sama tíma verið til hagræðingar fyrir ríkið í heild. 

 

6.1 Framtíðarskiplag starfsmannamála ríkisins 

Eftir að hafa skoðað og greint skipulag starfsmannamála ríkisins hérlendis og í okkar 

nágrannalöndum er niðurstað mín að heppilegasta framtíðarskipulag starfsmannamála sé 

ein ráðuneytisstofnun undir fjármála- og efnahagsráðuneytinu, stofnun sem er skilgreind í 

lögum, stofnun án stjórnar.  Um er að ræða eina stofnun sem sameinar þau verkefni 

starfsmannamála sem skrifstofa stjórnunar og umbóta í fjármála- og efnahagsráðuneytinu 

hefur, verkefni Kjara- og mannauðssýslu ríkisins, launasvið Fjársýslu ríkisins, kjararáð og 

samninganefnd ríkisins. Auk þess verður stjórnsýsluskólinn og kjarasamningagerð verkefni 

nýrrar stofnunar. 

 Þetta er þar sem í einni stofnun skapast samhæfing, þjónustan verður betri og 

samræmdari og til lengri tíma litið má ætla að hagræðing skapist með einni stofnun. Með því 

að hafa starfsmannamál ríkisins í einni ráðuneytisstofnun verður stefnumótun í 

starfsmannamálum, eftirfylgni hennar og þjónusta til fyrirmyndar.  Með því að hafa 

starfsmenn þá sem þekkingu hafa á starfsmannamálum, reynslu og menntun á einum stað er 

búið til farvegur fyrir góða þjónustu við aðila innan sem utan ríkisgeirans. 

Að hafa stofnun starfsmannamála ríkisins sem ráðuneytisstofnun er mikilvægt vegna 

verkefna stofnunarinnar sem er þjónusta fyrir hönd ríkisins sem vinnuveitenda við aðila inna 

ríkisins sem utan og starfsmannamál eru viðkvæm, erfið og með flókið lagaumhverfið. Þetta 

er einnig vegna þess að í dag eru starfseiningar þær sem starfa að starfsmannamálum ríkisins 

ekki sem skrifstofur eða starfseiningar í fjármála- og efnahagsráðuneytinu, og þar sem 

skipulagi ráðuneytisins hefur nýlega verið breytt á þann hátt að færa framkvæmd 

starfsmannamála úr ráðuneytinu.   

Skipulag starfsmannamála ríkisins er með ólíkum hætti í nágrannríkjum okkar og má 

segja að tillaga þessi líkist að nokkru leyti fyrirkomulagi starfsmannmála ríkisins í Danmörku, 

nema þar er um að ræða stofnun í ráðuneytinu.   

Um er að ræða stofnun án stjórnar en með ákveðnar og skýrar heimildir. Lagarammi 

stofnunarinnar verður að vera skýr, stofnunin hefur stöðu stofnunar í fjárlögum og umboð 

stofnunarinnar þarf að vera skýrt sem og hvað upplýsingar stofnunin má og á að láta í té og 

hvaða ekki.   Þetta er mikilvægt þar sem stofnun hefur yfir að ráða upplýsingum um alla 

starfsmenn ríkisins. 

Lagt er til að stofnun beri heitið Kjara- og mannauðssýsla ríkisins (KMR), stofnun sem 

hefur starfsmannamál ríkisins í víðari samhengi sem verkefni sín, stofnun sem er með eigin 

starfsemi og veitir sjálfstæða þjónustu fyrir hönd ráðherra.  Heiti stofnunar er það heiti sem 

starfseining sú er starfar í umboði ráðherra að starfsmannamálum ríkisins hefur og tel ég að 

heitið sé mjög lýsandi fyrir starfsemina, starfsmannamál ríkisins.   

 Skipulagið stofnunarinnar má segja að sé það sem Mintzberg kallar faglegt skrifræði en 

einnig má segja að það sé fljótandi skipulag.  Faglegt er það skipulagið þar sem starfsemi 

KMR er þess eðlis að hún snýst mikið um að veita þjónustu og að vinna með aðilum utan 

stofnunarinnar.  Verkefni KMR eru þess eðlis að þau taka mið af lagaákvæðum, 

kjarasamningsákvæðum og felast meðal annars í því að búa til staðlaða ferla og staðlað 

verklag eins og við launavinnslu, starfsmannasamtöl, ráðningar, starfslok og fleira. Fljótandi 

er skipulagið þar sem í ákveðinn tíma er unnið að ákveðnum verkefnum.  Má hér nefna vinnu 

við samkomulög sem gerð eru við stéttarfélöginn, svörum fyrirspurna, úttekt fyrir ráðherra 

og þess háttar.  Um er að ræða skipulagsform sem hentar verkefnum KMR. 

Um er að ræða stofnun með lárétta og lóðrétta valddreifingu, það er á milli sviða, 

starfsskipulag byggir á kjarnastarfsemi og stoðsvið.  Mikilvægasta hlutverk forstöðumanns í 

skipulagi sem þessu er samhæfing á milli sviða og hópa  einstaklinga.  Þetta er þar sem 

starfsmenn hafa mikla þekkingu á þeim málum sem þeir starfa við, en eiga oft erfitt með að 

miðla og geta unnið með öðrum.  Starfsmenn sviðanna hafa mest að segja í skipulagi sem 

þessu 

        Mynd 6.1

        Skipurit Kjara- og mannauðssýslu ríkisins

        Sérstök ríkisstofnun

        Forstöðumaður

Launasvið Ríkisstarfsmanna- Embættismanna- Stjórnarráðs-

svið svið svið 

Samninganefnd ríkisins

Rekstrarsvið

 

 KMR  sem stofnun og skipulag hennar eru ekki aðgreindar einingar án utanaðkomandi 

þátta.  Ég lít á stofnun svipað og fræðimenn þeir sem aðhylltust nútímakenningum á sviði 

skipulagskenninga.  KMR getur ekki verið áhrifalaus gagnvart umhverfi sínu, hún verður fyrir 

áhrifum þess og hefur áhrif á umhverfi sitt.  KMR mun verða fyrir áhrifum í umhverfi sínu, 

áherslum stjórnmálmanna, stéttarfélaga, forstöðumanna, ríkisstarfsmanna, starfsmanna- og 

mannauðsstjóra, þróun kenninga í starfsmannamálum og fleiri áhrifum, og allt eru þetta 

áhrif sem ættu að skila sér í framsæknum vinnubrögðum, breyttum áherslum og vinnulagi. 

Umhverfið KMR er flókið en oftast stöðugt.  Umhverfið er flókið þar sem stofnanir 

ríkisins eru um 200, starfsmenn ríkisins yfir 20 þúsund og stéttarfélög þeirra 120 talsins.  

Umhverfið er ekki alltaf stöðugt og hafa stjórnarskipti, áherslur stjórnvalda hverju sinni, 

kjarasamningsviðræður, áherslur stéttarfélaga, þróun á almennum markaði, ánægja eða 

óánægja ríkisstarfsmanna mikið að segja í umhverfi KMR. 

Til að segja fyrir um hagræðingu við sameiningu fimm ólíkra starfseininga þurfa að 

liggja fyrir upplýsingar um rekstrarkostnað þeirra í dag, menntun allra starfsmanna, aldur 

þeirra og reynslu.  Þessar upplýsingar hef ég ekki, en mikilvægt er að afla þeirra og meta í 

framhaldi starfsmannafjöld nýrrar stofnunar. 

 

6.2 Stefnumótun og framkvæmd 

Í KMR verða sameinuð stefnumótun og framkvæmd starfsmannmála ríkisins.  Æskilegt  er að 

hafa þjónustu við starfsmenn og stofnanir ríkisins á einum stað, í einni stofnun til að geta 

veitt góða, samræmda þjónustu og  til að geta verið í forystu á sviði starfsmannamála.  

Núverandi fyrirkomulag á skipulagi starfsmannamál ríkisins er óskýrt, það er í of mörgum 

starfseiningum, hjá of mörgum starfsmönnum, það vantar stefnumótun í starfsmannamálum 

og ljóst er að það vantar að tilgreina umboð og ábyrgð hvers aðila.   

 Stefnumótun stjórnvalda í starfsmannamálum ríkisins hefur vantað síðust árin og er 

mikilvægt að huga að henni og móta hana.  Starfsmenn KMR munu halda utan um og stýra 

stefnumótun í starfsmannamálum í samvinnu við þá aðila sem koma eiga stefnumótunni.  

Hér er mikilvægt að nefna starfsmenn stjórnarráðsins er starfa að stefnumótun ríkisins, 

forstöðumenn ríkisstofnana og talsmenn ríkisstarfsmanna.  Fyrir um 20 árum var 

stefnumótun starfsmannmála ríkisins á forræði skrifstofustjóra starfsmannaskrifstofu 

fjármálaráðuneytisins og má segja að tillaga þessi líkist því fyrirkomulagi sem þá var.

 Með því að sameina þau verkefni sem skrifstofa stjórnunar og umbóta í fjármála- og 

efnahagsráðuneytinu hefur á sviði starfsmannmál, KMR, launasvið Fjársýslu ríkisins, kjararáð 

og samninganefnd ríkisins, skapast samhæfing, samhæfing sem verður þess valdandi að 

framkvæmdir í starfsmannamálum verða að veruleika og þjónustan verður betri og 

samræmdari.  KMR mun sem sérstök ríkisstofnun bæta mannauðs- og starfsmannamál 

ríkisins.  Ætla má að stofnunin muni einnig til lengri tíma litið vera til hagræðingar á sviði 

starfsmannamála þar sem unnið verður markvissar að málefnum starfsmanna eins og 

kjarasamningum og innleiðinu Orra, og með samræmdari og betri þjónustu munu 

ríkisstofnanir leita enn fremur til KMR.  Málefni kjararáðs eru frábrugðin málefnum annarra 

starfseingina sem hér eru nefndar og lagt er til að sameinaðar verði.  Er það aðallega þar sem 

þau eru tilgreind í sérstökum lögum og þau lúta að ákveðnum hópi ríkisstarfsmanna.  Lögum 

um kjararáð þarf að breyta við sameiningu sem þessa. Breytingarnar snúa að staðsetningu 

kjararáðs og breyttu og auknu hlutverk starfsmanna ráðsins.  Í náinn framtíð legg ég til að 

kjararáð verði lagt niður og málefni embættismanna verði tilgreind í lögum KMR sem 

verkefni stofnunarinnar.  

   

6.3 Skipulag deilingar og samhæfingar 

Skipulag það sem lagt er til er skipulag deilingar og samhæfingar.  Verkefnum er deilt niður á 

svið stofnunarinnar og þau eru samhæfð. Lagt er til að kjarnasvið KMR séu 

ríkisstarfsmannasvið, embættismannasvið og stjórnarráðssvið.  Stoðsviðin eru launasvið, 

samninganefnd ríkisins og rekstrarsvið. 

Forstöðumaður KMR er skipaður af ráðherra, hann er embættismaður og hans helsta 

hlutverk er að sjá um samhæfingu á milli sviða KMR, þar sem valddreifing er bæði lárétt og 

lóðrétt.  Forstöðumaður sér einnig um samskipti við stéttarfélögin og aðila vinnumarkaðarins 

sem og erlent samstarf.  Starfi forstöðumanns KMR fylgir einnig starf formanns 

samninganefndar ríkisins og er samninganefnd ríkisins verkefni KMR.  Staða forstöðumanns 

ræðst af stjórnsýslustöðu stofnunar sem aftur ræðu því gagnvart hverjum stofnun og 

forstöðumaður ber ábyrgð.“126.   

 

6.3.1 Ríkisstarfsmannasvið  

Verkefni ríkisstarfsmannsviðsins verða verkefni þau sem KMR er með í dag, svo og verkefni 

þau verkefni sem eru á skrifstofu stjórnunar og umbóta í fjármála- og efnahagsráðuneytinu, 

auk þess sem stór hluti mannauðshluta Orra flyst yfir á þetta svið.   

Samkvæmt nýju skipuriti fjármála- og efnahagsráðuneytisins fellur stefnumörkun 

varðandi starfsmannamál ríkisins undir skrifstofu stjórnunar og umbóta.  Telja má að  

stefnumótun í starfsmannamálum ríkisins ætti að vera í sömu stofnun og málefni 

ríkisstarfsmanna, stofnun sem hefur yfir að skipa sérfræðingum í starfsmannamálum ríkisins, 

sérfræðingum sem hafa góð tengsl við stofnanir ríkisins og ráðuneytin.  Þetta tel ég 

mikilvægt til að mögulegt sé að innleiða stefnuna og fylgja henni eftir.   

Í dag er svo komið að jafnréttismál ríkisstarfsmanna eru ekki á sviði KMR, heldur á 

skrifstofu stjórnunar og umbóta, er það mjög sérstakt, þar sem allar þær upplýsingar sem 

þarf til að vinna að þessum málum eru hjá KMR og launaskrifstofu Fjársýslunnar.  Mikilvægt 

atriði í launajafnrétti er skráning á störfum ríkisstarfsmanna, hver eru störfin og hvernig eru 

þau unnin.  Skráning þessar upplýsinga í mannauðskerfi ríkisins, Orra, er mikilvæg til að hægt 

sé að bera laun og launaþróun starfheita sama.  Mikilvægt er að jafnréttismál 

ríkisstarfsmanna heyri undir KMR og að stefna í jafnréttismálum þessara starfsmanna sé 

mörkuð þar sem hún sé framkvæmd og henni sé fylgt eftir af KMR.  Með því að hafa skýra 

stefnu í jafnréttismálum ríkisstarfsmanna, greiðan aðgang að skilgreiningum starfa og 

                                                      

 

 

 
126 Fjármálaráðuneytið. Ábyrgð, valdsvið og stjórnunarumboð forstöðumanna ríkisstofnana. Nefndarálit, bls.75 

tölfræði launagagna ríkisins, þekkingu og skilning á kjarasamningum og lagaumhverfi 

starfsmanna ríkisins,  sé þetta mögulegt.   

Verkefni KMR hafa verið talin upp í kafla fimm hér að framan og mun ég hér einungis 

nefna það sem ég tel mikilvægt að betrumbæta í núverandi starfsemi KMR.  Fyrst ber að 

nefna að ekki hefur verið kannað hvort og þá hvernig mannauðsstefnu ríkisstofnanir hafa, né 

heldur verið mótað hvaða mannauðsstefnu ríkið vill hafa og af hverju.   

Tilkoma stofnasamninga er af hinu góða en þeim þarf að fylgja vel eftir og aðilar þurfa 

að vera sammála um hvort og hvernig stofnanir eiga að fá bætt það fjármagn sem þær setja í 

samninganna.  Halda þarf utan um þróun stofnanasamninga og gera launakerfi Orra þannig 

úr garði gert að allar ríkisstofnanir geti sett inn ákvæði sinna stofnanasamninga og áætlað 

þannig kostnað vegna þeirra. 

Hægt væri að ná fram sparnaði hjá ríkisstofnun ef ákveðið er að stofnanir leiti alltaf 

fyrst til KMR þurfi þær aðstoð í starfsmannamálum, og að þær ráðfæri sig um þau málefni við 

starfsmenn stofnunarinnar.   

Efla þarf fræðsla fyrir nýja forstöðumenn en einnig fyrir starfsmanna-/mannauðsstjóra 

hjá ríkisstofnunum að minnsta kosti tvisvar á ári, þar sem farið yrði yfir nýjungar í 

starfsmannamálum, dóma, lagabreytingar og fleira. 

Mikilvægt er að þróa og innleiða mannauðshluta Orra í samvinnu við ríkisstofnanir og 

félag  mannauðsstjóra ríkisstofnana.  Fullnýta á möguleika kerfisins, tryggja þarf mönnun 

verkefnisins og tilgreina hvaða aðili beri ábyrgð á einstökum kerfishlutum.127 

Ráðningarkerfið, sjálfsafgreiðsla, starfsmanna- og fræðslukerfið eru kerfishlutar sem eiga að 

vera á forræði hjá umræddu sviði.  Þetta tel ég þar sem um er að ræða kerfishluta sem kalla 

á þekkingu starfsmanna á vinnuumhverfi, mannauðsmálum, kjarasamningum, lögum og 

reglum sem um starfsmenn ríkisins gilda.  Mikilvægt er að móta stefnu í þessum málum og fá 

stofnanir ríkisins til að nota kerfishlutanna, en mikil ánægja er með þessa kerfishluta hjá 

þeim sem þá nota. „Nýtt ráðningarkerfi Orra hefur stytt og einfaldað ráðningarferli 

starfsmanna verulega og gert það skilvirkara og vandaðra.“ 128 Mannauðskerfið gerir það að 

                                                      

 

 

 
127 Fjármála- og efnahagsráðuneytið. „Útgáfa-Sérfræðiúttekt á fjárhags- og mannauðskerfi ríkisins: Orri hentar ríkinu“  http://www.fjarmalaraduneyti.is/frettir 

  
     

/2013/05/ 16/nr/16796 (sótt. 21. ágúst 2013).
 

128
 
Ríkisendurskoðun. Orri- fjárhags- og mannauðskerfi ríkisins, undirbúningur og innleiðing, bls. 44.  

http://www.fjarmalaraduneyti.is/frettir%20%20%20%20%20%20%20/2013/05/%2016/nr/16796
http://www.fjarmalaraduneyti.is/frettir%20%20%20%20%20%20%20/2013/05/%2016/nr/16796

verkum að mannauðsstjórnun er markvissari.  Allar upplýsingar um starfsmann liggja fyrir á 

sama stað frá ráðningu og fram úr (umsókn, hæfni, fjarvistir o.s.frv.).“ 129   

Verið er að taka í notkun fræðslukerfi Orra og sett hafa verið inn eyðublöð fyrir 

starfsmannasamtöl í kerfið.  Engin námskeið eða kynningar hafa verið meðal stjórnenda eða/ 

og þeirra sem sjá um starfsmannamál hjá ríkisstofnunum.  Móta þarf stefnu í notkun þessa 

kerfishluta sem og annarra í Orra og fá stofnanir ríkisins til að nota þá. 

Lítið hefur verið um námskeið í umræddum kerfishlutum hjá Fjársýslunni eða KMR.  Má 

ætla að það sé meðal annars vegna þess að kerfið er þróað hjá Fjársýslunni í samstarfi við 

Advania og með aðkomu KMR.  Óljóst er hver ber kostnað af kerfunum og hver hefur vald og 

umboð til að vera með námskeið um þessa kerfishluta.  Er það Fjársýslan, Advania eða KMR 

sem sér um starfsmannamál ríkisins?  Að mínu mati er það ljóst að það á að vera í höndum 

KMR sem sér um starfsmannamál ríkisstarfsmanna 

Ég tel ofangreint til viðbóta þeim verkefnum sem KMR hefur í dag  mögulegt ef KMR er 

efld og starfsmenn þeir sem unnið hafa að starfsmannamálum ríkisins eru samankomnir á 

einni stofnun, en eru ekki á mörgum ólíkum starfseiningum.  Ég tel líka að með því að 

sameina þjónustuna á einn stað sé hægt að spara ríkinu fjármuni í aðkeyptri þjónustu, en 

margar stofnanir ríkisins kaupa sér þjónustu til að mynda þegar ráða þarf nýja starfsmenn og 

þá sérstaklega þegar ráða þarf stjórnendur og þegar upp koma starfsmannavandamál.   

 

6.3.2 Embættismannasvið  

Embættismannasviðið er svið sem sér um málefni þeirra sem skilgreindir eru embættismenn 

í starfsmannalögunum.  Verkefni sviðsins eru meðal annars þau verkefni sem starfsmaður 

kjararáðs hefur haft auk fræðslu til embættismanna, utanumhald stefnumótunar um 

embættismenn, sem og innleiðing hennar og eftirfylgni og launaákvarðanir embættismanna.  

Ljóst er að huga þarf að breytingum varðandi launaákvörðunarkerfi embættismann hérlendis 

og er það meðal verkefna sviðins.  Eins og hjá öðrum sviðum KMR, vinna starfsmenn sviðsins 

náið með öðrum starfsmönnum KMR.   

                                                      

 

 

 
129 Ríkisendurskoðun. Orri- fjárhags- og mannauðskerfi ríkisins, undirbúningur og innleiðing, bls. 47. 

Ég legg að embættismannasviðið komi að undirbúningi, gerð og eftirfylgni 

kjarasamninga þeirra embættismanna sem eru með kjarasamninga, en það eru 

lögreglumenn, tollverðir og fangaverðir.  Þetta tel ég vera skynsamlegt því um er að ræða 

sérstakar stéttir starfsmanna sem sjá um öryggismál landsins og ákvæði kjarasamningar 

þeirra eru að einhverju leiti frábrugðin almennum kjarasamningum.   

Eins og fram hefur komið úrskurðar kjararáð um laun embættismanna þeirra sem undir 

ráðið heyra.  Ráðið úrskurðar almennar hækkanir launa og hækkar ef það telur svo þurfa, og 

laun þeirra embættismanna sem fara fram á endurskoðun launakjara sinna. Einungis hluti 

embættismanna hefur farið fram á hækkun launa, umfram almennar hækkanir sem gilda 

fyrir alla sem undir ráðið heyra.  Ljóst er því að ekki hafa laun verið leiðrétt hjá þeim sem ekki 

fara fram á þessa endurskoðun, þó svo að vinnuframlag þeirra hafi aukist, stofnunin hafi 

breyst, þeir bætt við sig menntun, færni eða hæfi.   Lagt er að þessu vinnufyrirkomulagi verði 

breytt og að embættismannasviðið árlega endurskoði laun 25% embættismanna sem undir 

ráðið falla, óháð því hvort embættismenn fari sjálfir fram á endurskoðun eða ekki. 

Fyrirkomulag þetta verði á meðan lög um kjararáð eru óbreytt.  Eðlilegt er að ráðið geri þetta  

í samráði við viðkomandi fagráðuneyti og stofnun.  Með þessu fá allir embættismenn sem 

undir ráðið falla sömu afgreiðslu á fjögurra ára millibili.   

Félag forstöðumanna ríkisstofnana (FFR) leitaði til Umboðsmanns Alþingis í júlí 2011 og 

þar sem kvartað var yfir því að kjararáð hefði ekki tekið efnislega afstöðu til erinda félagsins.  

Um var að ræða erindi varðandi endurskoðun á launum félagsmanna FFR. Umboðsmaður tók 

erindi FFR til skoðunar og komst að þeirri niðurstöðu að kjararáð hefði ekki rannsakað mál 

FFR með fullnægjandi hætti.  Skort hefði á að kjararáð hefði uppfyllt þær skyldur sem á því 

hvíldu um rannsókn málsins.  Kjararáð breytti gegn 13. gr. stjórnsýslulaga, með því að veita 

FFR ekki kost á að koma fram andmælum og ekki væri hægt að sjá að kjararáð hefði látið 

meta með heildstæðum hætti hvernig álag og vinnuframlag forstöðumanna hefði þróast á 

ákveðnu tímabili.  Einnig kemur fram í áliti umboðsmanns Alþingis að ekki liggur nægjanleg 

ljóst fyrir hver viðmiðunarhópurinn er þegar úrskurðir eru teknir um launabreytingar 

embættismanna.130 Þetta tel ég styrkja tillöguna um embættismannasvið, því með því að 

                                                      

 

 

 
130 Umboðsmaður Alþingis.  „Mál nr. 6540/2011“, http://www.umbodsmaduralthingis.is/ViewCase.aspx?Key=2285&skoda=mal (sótt 21. júní 2013). 

http://www.umbodsmaduralthingis.is/ViewCase.aspx?Key=2285&skoda=mal


  

80 

hafa starfsfólk kjararáðs í sjálfstæðri ríkisstofnun, fær það aðstoð aðila sem hafa mikla 

þekkingu, menntun og reynslu í starfsmannamálum ríkisins. „Skortur er á kjararáð hafi aflað 

og lagt mat á hvaða vinnuframlag þeir starfsmenn ríkisins sem heyra undir ráðið þurfa á 

hverjum tíma að leggja fram til að fullnægja þeim starfsskyldum sem á þeim hvíla.„131 

Í mars árið 2011 var skipaður starfshópur sem fjallaði um stöðu, starfsskilyrði og kjör 

forstöðumanna ríkisstofnana.  Leggur hópurinn meðal annars til að frammistaða 

forstöðumanna verði metinn reglulega og „að stofnuð verði með lögum sjálfstæð eining 

innan stjórnsýslunnar sem sinni allri framkvæmd og utanumhaldi um fyrirkomulag ráðninga,  

launaákvarðanir, frammistöðumat, starfsþróun, hreyfanleika og starfslok 

forstöðumanna. 132 Lagt er til að embættismannasvið KMR fái þau verkefni sem hér af ofan 

eru eru nefnd.  Vert er að benda á að í skýrslu starfshópsins kemur fram að tilgangur 

fyrrnefndrar tillögu sé vegna  „núverandi fyrirkomulags þar sem þessum viðfangsefnum er 

ýmist dreift á margar hendur eða ekki sinnt þar sem ekki eru fyrir hendi forsendur til að sinna 

þeim.133 

Ekki er talið að starfsmenn sviðsins lendi í erfiðleikum þegar kemur að 

launaákvörðunum í því sem kalla mætti kjararáðshluta sviðsins, þar sem starfsfólk sviðsins 

leggur fyrir kjararáð tillögur sínar varðandi breytingar á launum, en tekur ekki endanlega 

ákvörðun um launin.  Einnig á starfsfólk sviðsins að vera full fært um að skilja þarna á milli.  Á 

meðan lög um kjararáð eru enn í gildi, þarf að breyta þeim þannig að skýrt komi fram hvert 

hlutverk embættismannasviðsins er.   

Lagt er til að lög um kjararáð verði skoðuð og sérstaklega í ljósi starfsemi þeirra sem á 

sér stað um launaákvarðanir embættismanna er undir ráðið falla.  Framtíðarsýn er sú að laun 

þessar embættismanna verði samkvæmt kjarasamningum og að hluti launa þeirra ákvarðist í 

samningi við viðkomandi fagráðuneyti þar sem tekið er mið af verkefnum stofnunarinnar, 

stærð hennar, ábyrgð forstöðumanns, reynslu hans, menntun, færni og hæfni.   

                                                      

 

 

 
131 Sama heimild. 

132 Fjármála- og efnahagsráðuneytið.  „Starfsmenn ríkisins-Tillögur starfshóps um vinnuumhverfi
 
forstöðumanna“,http://www.fjarmalaraduneyti.is/media/utgafa/ 

  
     

Tillogur_starfshops_042012.pdf (sótt 6. júní 2013). 

133 Sama heimild. 

http://www.fjarmalaraduneyti.is/media/utgafa/%20%20%20%20%20%20%20Tillogur_starfshops_042012.pdf
http://www.fjarmalaraduneyti.is/media/utgafa/%20%20%20%20%20%20%20Tillogur_starfshops_042012.pdf

Fram hefur komið í skýrslu Ríkisendurskoðunar, að tryggja þurfi að embættismönnum 

sé hægt að umbuna fyrir góð störf.134  Þetta er gert í Danmörku og Noregi og hafa 

forstöðumenn ríkisstofnana hérlendis lagt til að þessi möguleiki verði skoðaður. Um er að 

ræða tillögu sem vert er að skoða, en um er að ræða breytingu sem kallar á aukið eftirlit og 

umsjón.  

Sé litið á ríkið sem einn vinnuveitenda, er mikilvægt að fræða starfsmenn 

vinnuveitandans  um stefnu, markmið, lög og reglur sem um vinnustaðinn gilda.  KMR hefur 

séð um fræðslu til stjórnenda ríkisstofnana um mannauðsmál.  Fræðsla til stjórnenda hefur 

ekki verið mikil síðustu áratugina, og er það miður því vilji ríkið láta líta á sig sem einn 

vinnuveitenda, er mikilvægt að kynna og fræða stjórnendur ríkisstofnana um umhverfi 

þeirra, hvort sem um er að ræða æðstu stjórnendur stofnana eða millistjórnendur.  Hér má 

nefna sem dæmi fræðslu um lög og reglugerðir er snúa að ríkisstofnunum, álit 

Umboðsmanns Alþingis um starfsmannamál, starfsmannastefnu, siðareglur, launamun 

kynjanna, starfsstéttir, kjara- og stofnanasamninga, starfsþróun, sí- og endurmenntun sem 

og vinnuumhverfi.   

 

6.3.3 Stjórnarráðssvið  

Að hafa starfsmannamál ríkisins í ráðuneytisstofnun skiptir miklu fyrir verkefni 

stjórnarráðssviðsins en þau eru: almenn fræðsla og leiðbeiningar til þeirra aðila sem hafa 

með starfsmannamál ráðuneytanna að gera, yfirumsjón með stjórnsýsluskólanum og 

stefnumótun í starfsmannamálum stjórnarráðsins.  Sviðið hefur einnig með 

kjarasamningagerð við stéttarfélög stjórnarráðsins að gera, sem og eftirfylgni með 

stofnasamningum ráðuneytanna.  

Lagt er til í skýrslu forsætisráðuneytisins um samhenta stjórnsýslu, að tekin verði upp 

markvissari mannauðsstjórnun í Stjórnarráðinu.135  Stofnuð verði sérstök mannauðseining 

sem verði ráðuneytum til aðstoðar og stefnumótandi í starfsmannamálum stjórnarráðsins.  

Þetta leggur nefndin meðal annars til vegna þess að að; greinarmun þurfi að gera á skipulagi, 

uppbyggingu og þróun mannauðsmála innan Stjórnaráðsins annars vegar og hins vegar hjá 

                                                      

 

 

 
134 Ríkisendurskoðun. Mannauðsmál ríkisins-2. Stefna stjórnvalda og staða mannauðsmála, bls. 5. 

135 Forsætisráðuneytið. Samhent stjórnsýsla. Skýrsla nefndar um endurskoðun laga um Stjórnarráð Íslands. (Reykjavík: Forsætisráðuneytið, 2010.) Bls. 3. 

öðrum stofnum ríkisins hins vegar.136  Stjórnarráðssviðið mun gegna þessu hlutverki, því   

með því að stofna sérstakt svið sem hefur málefni stjórnarráðsins sem sín verkefni skapast 

grundvöllur fyrir stefnumótun fyrir starfsmenn stjórnarráðsins í starfsmannamálum og 

eftirfylgni, sem og aðstoð við ráðuneytin.  Verkefni þessa sviðs verða unnin í góðri samvinnu 

við önnur svið KMR þannig að þekking og reynsla miðlist aðila á milli og að samhæfing 

skapist í starfsmannamálum ríkisins.   

Skynsamlegt er að hafa svið þetta í KMR því þannig miðlist upplýsingar og þekking á 

milli starfsmanna sem allir starfa við starfsmannamál ríkisins, hvort sem þeir eru menntaðir 

lögfræðingar, hagfræðingar, mannauðsfræðingar, sálfræðingar eða ómenntaðir einstaklingar 

með mikla reynslu og þekkingu.  Svið sem er of lítil og að það verður of einangrað verði það 

til dæmis í einu ráðuneytanna, þar myndi vanta þá samhæfingu við aðila sem undirbúa og 

gera kjarasamninga, koma að mótun stefnu í starfsmannamálum og efla notkun kerfishluta 

launa- og mannauðskerfis Orra hjá ráðuneytunum.  Þeir sem á stjórnsýslusviði starfa myndu 

öðlast þekkingu frá öðrum sviðum KMR og þannig geta miðlað áleiðis þessari þekkingu til 

ráðuneyta.   

Yfirumsjón með stjórnsýsluskólanum ber að hafa í KMR í samvinnu við ráðuneytin og 

stéttarfélög starfsmanna, til að hægt sé að miðla á milli starfsmanna KMR hugmyndum, 

fræðslu og tillögum um þróun skólans og þróun vinnuumhverfis þeirra sem í ráðuneytum 

landsins starfa og í samræmi við þróun almennra ríkisstarfsmanna.  

Starfsmenn þeir sem á sviði þessu starfa, eiga að sitji í samninganefnd ríkisins, og koma 

að undirbúningi og gerð kjarasamninga við félag starfsmanna stjórnarráðsins og félag 

háskólamenntaðra starfsmanna stjórnarráðsins.  Þetta er mikilvægt til að starfsfólk KMR 

öðlist þekking og skilningur á starfi þeirra sem í stjórnarráðinu starfa.  Með þessu er 

mögulegt að nýta þá þekkingu og skilning sem skapast í kjarasamningagerð í stefnumótun á 

sviðinu.  Hér á ég við stefnumótun í málefnum starfsmanna ráðuneytanna hvort sem þeir eru 

embættismenn eða almennir ríkisstarfsmenn. 

Svið sem þetta getur miðlað til ráðuneytisstjóra og rekstrarstjóra ráðuneytanna 

upplýsingum um málefni þessa hóps og borið hann saman við þá þróun sem á sér stað í 

                                                      

 

 

 
136 Sama heimild, bls.67. 

málefnum sambærilegra  hópa í nágrannalöndum okkar.  Í töflu 6.2 hér fyrir neðan er tillaga 

að verkefnum kjarnasviða KMR.  

 

Tafla 6.1

Kjarnasvið KMR

Ríkisstafsmannasvið Embættismannasvið Stjórnarráðssvið

Stefnumótun: Stefnumótun: Stefnumótun:

     ríkisstarfsmenn      stjórnendur      starfsmenn stjórnarráðsins

Fræðsla: Fræðsla: Fræðsla:

     mannauðsmál     stjórnendafræðsla      stjórnendafræðsla 

     Orri- ráðningakerfið      árleg fræðsla til nýrra stjórnenda      stjórnsýsluskólinn

     Orri-starfsmannakerfið Ráðgjöf og fræðsla:      til ráðuneytanna

     Orri-sjálfsafgreiðslan      ráðningar Ráðgjöf og fræðsla:

     Orri-fræðslukerfið      starfslok      ráðningar

     frammistöðumat      starfslok

Ráðgjöf og fræðsla:      starfsþróun      frammistöðumat

     leiðbeiningar um ákvæði starfsmannalaga      hreyfanleiki      starfsþróun

     leiðbeiningar um lög og reglur Verkefni Kjararáðs:      hreyfanleiki

     gerð verklagsreglna      launaákvarðanir      stofnanasamningar ráðuenytanna

     jafnréttismál ríkisstarfsmanna      svörun erinda Kjarasamningar:

     árleg endurskoðun launa      félag háskólamenntaðra starfsmanna stjórnarráðsins

Kjarasamningar: Kjarasamningar:     félag starfsmanna stjórnarráðsins

    aðrir en embættis- og stjórnarráðssvið eru með       lögreglumenn

      tollverðir 

      fangaverðir

 

6.3.4 Launasvið  

Launasvið KMR er svið þar sem framkvæmd launaafgreiðslunnar fer fram, utanumhald um 

tölfræði launamála ríkisins sem og fræðsla til þeirra starfsmanna ríkisstofnana sem hafa með 

launamál að gera.  Að hafa launasviði sem stoðsvið hefur mikið að segja út frá verkefnum 

sviðsins og þeim upplýsingum sem veita þarf kjarnasviðunum um tölfræð.  Sviðið gengur 

þvert á kjarnastarfsemina, og þannig er mögulegt að miðla  og móttaka upplýsingar er snerta 

alla ríkisstarfsmenn.  

 Fram til ársins 1998 var launafgreiðslan verkefni starfsmannaskrifstofu 

fjármálaráðuneytisins.  Rökin fyrir færslu verkefnisins til Fjársýslunnar voru þau að talið var 

mikilvægt að skilja kjarasamningagerð og lagalega túlkun þeirra betur frá framkvæmd sjálfrar 

launaafgreiðslunnar.  Þó að launavinnslan hafi verið færð til Fjársýslunnar, er lagaleg túlkun 

kjarasamninga í dag bæði hjá KMR og launasviði Fjársýslunnar.  Launasvið Fjársýslunnar þarf 

að setja í launakerfi Orra forsendur þær sem samið er um og geta starfsmenn launasviðsins 

túlkað þær forsendur öðruvísi en samið var um í kjarasamningum.  Aðskilnaður 

launavinnslunnar frá starfsmannamálum gerir það ekki sjálfsagt að lagaleg túlkun 

kjarasamning sé önnur en framkvæmdin.  Hér væri eðlilegra að hafa yfirmann launasviðs 

Fjársýslunnar í samninganefnd ríkisins.  Þetta fyrirkomulag ætti frekar að aðskilja 

kjarasamningagerð og lagalega túlkun þeirra betur frá framkvæmd launaafgreiðslunnar, því 

sitji fulltrúi launasviðs í samninganefndinni, hefur hann réttan skilning á því sem samið er um 

og sér til þess að framkvæmd launaafgreiðslunnar sé í samræmi við það sem samið er um.  

Þetta myndi styrkja KMR í starfi sínu og ákvörðunartöku um laun og launaþróun 

ríkisstarfsmanna.  Einnig er mikilvægt að hvert ráðuneyti eflist í eftirfylgni sinni með launa- 

og launaþróun sinna undirstofnanna.  Starfsmenn launasviðsins munu vinna náið með 

starfsmanni samninganefndarinnar um launagögn og úrvinnslu þeirra. 

Á sviðinu verður unnið að gagnagrunnum um launamál sem aðgengilegir verði  

rekstrarstjórum ráðuneytanna sem og forstöðumönnum  ríkisstofnana, og eða þeim sem 

hafa með launamál ríkisstofnana að gera.  Um er að ræða gagnagrunn með fyrirfram 

ákveðnum upplýsingum sem gerir stofnunum kleyft að bera laun sinna starfsmanna saman 

við aðrar sambærilegar stofnanir.  

Áframhaldandi vinna verður unnin á launsviðinu með Vinnustund, innleiðingu hennar 

hjá ríkisstofnunum og eftirfylgni.  Það er mikilvægt fyrir ríkið sem vinnuveitanda 20 þúsund 

starfsmanna að geta miðlægt haldið utan um námsleyfi, veikindi, orlof, vinnutíma og 

fjarvistir sinna starfsmanna.  Vinnustund er tengd launakerfinu og því á hún að tilheyra 

verkefnum launasviðs.  

Í skýrslu ríkisendurskoðunar um Orra kemur eftirfarandi fram varðandi Landspítalann:  

„Utanumhald og umsýsla gagna á stærsta vinnustað landsins er mun skilvirkari en áður og 

upplýsingar nú áreiðanlegri og þær aðgengilegar á einum stað, bæði í fjárhagshluta og 

mannauðshluta kerfisins. Sjálfvirkni í Vinnustund hefur leyst af hólmi handútreikninga við 

launavinnslu.“137 

 

6.3.5 Samninganefnd ríkisins 

Hér ætti að minnsta kosti að vera einn starfsmaður í föstu starfi og ættu verkefni hans að 

vera undirbúningur kjarasamningsviðræðnar, eftirfylgni og jafnvel söfnun og framsetning á 

tölfræði um laun ríkisstarfsmann sem og önnur tölfræði sem mögulegt er að fá út 

                                                      

 

 

 
137 Ríkisendurskoðun. Orri- fjárhags- og mannauðskerfi ríkisins, undirbúningur og innleiðing, bls. 44. 

mannauðskerfi Orra, t.d. tölfræði um ríkisstarfsmenn.  Starfsmaður þessi ætti einnig að halda 

utan um tölfræði um aðra starfsmann á opinberum markaði sem og á almennum markaði, 

auk tölfræði um þróun ríkisfjármála.  Um er að ræða mikilvægar upplýsingar sem nýtast 

munu í kjarasamningsviðræðum.  

Fram hefur komið hjá BHM að bandalaginu er umhugað um að ferli við 

kjarasamningagerð sé sem skilvirkast.  Ljóst er að þar þurfa allir aðilar að leggja sitt af 

mörkum í þessum efnum.  Æskilegt er að farið verði að fordæmi nágrannalandanna við 

undirbúning kjarasamninga og að allir aðilar vinnumarkaðar sameinist við mat á umgjörð 

kjarasamninga og gerð launastefnu.  Síðast en ekki síst er skilvirk eftirfylgni gildandi 

kjarasamninga og trúverðug vinna við að það sem undirritað var við samningsniðurstöðu, nái 

fram að ganga sem forsenda fyrir trausti milli aðila í næstu samningum. 

Fulltrúar BHM hafa bent á mikilvægi þess að undirbúningur í aðdraganda 

kjarasamninga sé góður og að haldgóðar upplýsingar liggi þar til grundvallar frá byrjun. 

Sameiginlegt rýni og mat á hagstærðum er til þess fallin að auka traust milli aðila og skapa 

sátt um grundvöll og umgjörð samninga.138 

Þó að stærsti hluti nefndarmanna í samninganefnd ríkisins í dag séu starfsmenn KMR, 

hefur starfsmaður frá skrifstofu opinberra fjármála ráðuneytisins aldrei unnið með nefndinni.  

Er þetta athyglisvert því um er að ræða stóran hluta útgjalda ríkisins.  Nefndarmenn hafa 

komið úr öðrum ráðuneytum og jafnvel aðstoðarmenn ráðherra sem því miður hafa ekki allir 

áhuga á, innsýn né þekkingu á þessum málaflokki.  Einnig er athyglisvert að síðustu árin hefur 

ekki verið neinn aðili í nefndinni frá launasviði Fjársýslu ríkisins.  Þetta er slæmt, því launasvið 

Fjársýslu ríkisins sér um framkvæmd kjarasamninga ríkisins og túlkun þeirra jafnt á við KMR. 

Sérstakar verklagsreglur um skipan í samninganefndina þarf að útbúa.  Út frá fjölda 

ríkisstarfsmanna og skipan þeirra eftir fagráðuneytum og stofnunum, ætti samninganefndin 

að vera skipuð aðilum frá þeim ráðuneytum og jafnvel stofnunum sem hafa flesta 

ríkisstarfsmenn.  Flestir ríkisstarfsmenn eru undir velferðarráðuneytinu og þar er 

fjölmennasta stofnunin Landspítali.  Mennta- og menningarmálaráðuneytið er með næst 

                                                      

 

 

 
138 Bandalag háskólamanna.  „Fréttir“, http://www.bhm.is/frettir/nr/2452  (sótt 27.júlí 2013). 

 

http://www.bhm.is/frettir/nr/2452

mestan fjölda ríkisstofnana með háskóla og framhaldsskólanna undir sínum hatti, en  

innannríkisráðuneytið er þriðja stærsta ráðuneytið með lögregluembættin sem fjölmennustu 

stofnanirnar.  Sé tekið mið af þessu, ætti í samninganefndinni að vera aðilar frá skrifstofu 

fjárlaga í þessum ráðuneytum auk starfsmanna frá stærstu stofnunum þessa ráðuneyta. 

Einnig ætti að hafa varamenn eða starfsmenn sem vinna með nefndinni, þannig að þekking 

og reynsla miðlist á milli aðila.  Nefna má að meðalaldur þeirra sem störfuðu í nefndinni í 

síðustu kjarasamningagerð er frekar hár og því mikilvægt að taka mið af þessum þætti.  

Mikilvægt er í aðdraganda kjarasamningsviðræðna að funda með forstöðumönnun 

ríkisstofnana og þeim er sjá um launa- og mannauðsmál ríkisstofnana.  Fundir sem þessir 

ættu að eiga sér stað þó nokkuð áður en kjarasamningsviðræður hefjast og leggja mætti 

spurningarkönnun fyrir þá sem á þennan fund mættu, um væri að ræða gott innlegg í stefnu 

samninganefndarinnar.   

Íslenska ríkið þarf að marka sér stefnu í kjarasamningsviðræðum, stefnu sem 

samræmist öðrum stefnum ríkisins, hvort sem þær eru í mannauðsmálum, ríkisfjármálum 

eða sóknartækifærum í atvinnumálum.  Sem atvinnurekandi þarf ríkið að gera sér ljóst hvert 

hlutverk þess er, hverjar áherslur þess sem vinnuveitenda eru gangvart stjórnendum, 

starfsfólki og notendur þeirrar þjónustu sem veitt er af ríkinu.  Að birta áherslur í 

kjarasamningsviðræðum er góð aðferð, því með þessu móti birtast skýrt óskir, áherslur og 

væntingar vinnuveitenda þ.e. ríkisins til starfsfólks og forstöðumanna ríkisstofnana.  Þetta 

eykur skilning ríkisstarfsmanna og viðsemjenda þeirra og ætti að auka jafnræði á 

vinnumarkaði 

Einnig er mikilvægt að hafa í huga að kjarasamningar og lagaumhverfi þeirra eru þess 

eðlis, að mikilvægt er að sú þekking sem til er og aflast hjá KMR, Fjársýslunni, 

samninganefndinni og kjararáði um þessi mál séu á einum stað og í einni stofnun.  Með því 

að hafa þessa þekkingu á einum stað, miðlast hún á milli aðila, skilningur starfsfólks er sá 

sami á greinum kjarasamninga og undirbúningur fyrir kjarasamninga verður markvissari.  

Þetta tel ég mikilvægt gagnvart viðsemjendum, stjórnendum ríkisstofnana og starfsfólki 

þeirra.  

 

6.3.6 Rekstrarsvið  

Verkefni rekstrarsviðs KMR eru rekstur stofnunarinnar og fellur hér undir allt sem að 

almennum rekstri lítur sem og aðstoð við forstöðumann stofnunarinnar og við forstöðumenn 

sviða stofnunarinnar.  Vefsíða stofnunarinnar sem og vefsíðan Starfatorg.is eru á forræði 

sviðsins. Vefsíða Starfatorgs birtir öll laus störf hjá ríkinu og tengist ráðningarkerfi þeirra 

stofnana sem Starfatorgið nota.  Með því að færa forræði Starfastorgs yfir til KMR, er 

mögulegt að vinna markvisst að því að fá stofnanir ríkis til að nota ráðningakerfið og sýna 

þeim fram á hagkvæmni í því að nota Starfatorg, ráðningarkerfið og launakerfi ríkisins sem 

eina heild. Í töflu 6.3 er að sjá tillögu að verkefnum stoðsviðanna þriggja. 

 

Tafla 6.2

Stoðsvið KMR

Launasvið Samninganefnd ríkisins Rekstrarsvið KMR

Verkefni: Stefnumótun: Verkefni:

     launaafgreiðsla      kjarasamningagerð      alm. rekstrarmál

     tölfræði um laun Kjarasamningagerð:      bókhalds- og launamál

     tölfræði um veikind, frarvistir...      undirbúningur      skjalavarsla

     tölfræði      útgáfumál

Fræðsla:      gerð kjarasamninga      vefsíða stofnunarinnar

     launamál      eftirfylgni kjarasamninga      Starfatorg.is

     Orri-vinnustund

7.0 Lokaorð 

Starfsmannamál ríkisins eru viðfangsefni er snýr að 20 þúsund starfsmönnun hérlendis er  

starfa á um 200 ólíkum stofnunum.  Síðustu árin hafa starfsmannamál ríkisins  verið í fjórum 

ólíkum starfseiningum og í vor bættist sú fimmta við.   

Að móta stefnu í málefnum 20 þúsund starfsmanna og samhæfa þjónustu á sviði 

starfsmannamála til 200 stofnana er áhugavert viðfangsefni.  Í ritgerðinni hef ég skoðað og 

greint umhverfi þeirra starfseininga sem hafa með starfsmannamál ríkisins að gera.  Ljóst er 

að stefnumótun og eftirfylgni hennar á þessu sviði hefur vantað og lýsir það sér meðal 

annars í því hversu dreifð og ómarkviss þjónusta á sviði starfsmannamála ríkisins er.  

Niðurstaða ritgerðarinnar er tillaga  sem að mörgu  leiti er lík þeirri stöðu sem var 

kringum árið 1990 er 34 einstaklingar störfuðu að starfsmannamálum ríkisins á 

starfsmannskrifstofu fjármálaráðuneytisins. Lífeyrismál ríkisstarfsmanna eru í dag í sérstakri 

stofnun sem ekki hefur verið fjallað um hér í þessari ritgerð, en þau voru á 

starfsmannaskrifstofunni ásamt launamálum.  Aukin áhersla á mannauðsmál hefur bæst við 

starfsmannamálin síðustu áratugina.   

Starfsmannamál ríkisins er áhugavert viðfangsefni sem hægt er að skoða og fjalla um 

frá ýmsum sjónarhornum og er ritgerð þessi einungis lítið framlag til þeirrar  umfjöllunar. 

